
నం నటి) న... 

నరులొర నేండువో నారసింహ జయంతి 

సురలకు నానంద మై శభము లొసంగెనుం 

సందించి వైశాఖ వద్ధ చతుర్దశి శనివార 
మందు సంధ్యాకాలమున నౌభరేశుడు 

పొందుగాం గంభములోనం బొడమి కడపమీంద 

కందువ గోళ్ల ం జించెం గనక కళిపుని. 

నర మృగరూపము నానాహ_స్తముల 
అరిది శంఖ చ(కాది ఆయుధాలతో 
గరిమం (బహ్హాదునిం గాచి రక్షించి నిలిచె 

గురుతర (బ్రహ్మాండ గుహలోనను, 

కాంచనపు గద్దెమీంద గర్కనం గొలువై యుండి 

మించుగ నిందిరందొడ మీందం బెట్టుక 
అంచె శ్రీ వేంకటగిరి నాదిమపురుషుండై 

వంచన సేయక మంచివరాలిచ్చీ నదివో. 

re అన్నమాచార్య ఆధ్యాత్మసంకీ ర్తన, 

(మే 14 థ్రీ నృసింహ జయంతి సందర్భంగా 



ధన్యవాదాలు 

ఏ పీల్ సప్తగిరి ఒక విశిష్టస్థానం ఆక 
మించుకుంది. శ్రీయుతులు మెైనంపొటి 
వారి: *చెన్నకేశవశతకం? థ్రీ రావుల 

తాత్సర్యసహిత “భగవద్ధీత ” ; రామాయ 

ణంలో తాళవ్యక్తి త్వము; గుహుని భక్తి 

(ప్రపత్తులు, లక్ష్మణుని మనో ని[గహము; 

ఉదాత్తమైన రచనలు, | గంథసమీక్షలు 

ఎంతోబాగున్నాయి. రచయితలందరికి 

ధన్యవాదాలు. ఈవిధమైన భ క్తిజ్ఞాన్నపభోధ న్స 

ములకు ఆస్పదంగా ఉండు సప్తగిరి 

అభ్యుదయ పరంపరాభివృద్ధి నొందుగాక 

వెల్లాం మఖ్బయ్య మోచంపీట. 

గార్ల ఆనంద్ అ 'హె్రాబాద్. 

క. 

శ్రీ వేంకటేశ్వర లీలలు 

మార్చినెల సంచికలో శ్రీ వేంకటేశ్వర 

లీలలు చాలబాగుంది. ఇటువంటి సంఘట 

నలు చదవడంవలన మనస్సుకు ప్రశాంతత 

లభిస్తుంది. ముఖచి_్రం చాలబాగున్నదదిం 
కెవి. రమణ కళింగపట్నం. 

వీలంరాజు వేంకట సుబ్బారావు ఒంగోలు. 

బాల ప్రబో ధం 

ఏపిల్ సంచికలో “పరీక్ష చాల 
బాగుంది. “లక్ష్మణునిమనో నిగ్రహము అను 
శీర్షికలో మానవజన్మ మె కత్రిన (పతిమను 
జుడూ మనోనిగహం కల్లివుండాలి. అప్పుడే 
మనిషిజన్మకు సార్థకత అని కథారూప౧లో 

మనసుకు హత్తుకపోయేటట్లు (పచురిం 

చారు, రచయితలకు అభినందనలు. మార్చి 

సంచికలోని కుబేరవృత్రాంతం చాలబాగుంది. 

చావా వేంకట చక్రపాణి 

ఏ. రాంచాబు కా 

పోలిశెట్టి బాలకృష్ణయ్య 

ఒంగోలు. 

హన్మ కొండ. 

వనవ రి. 
దీ 

సంపాదకీయం | 

సుదతి మెచ్చుల ఇల్లు సురలకు పుట్టిల్లు 
fs సంచిక సంపాదకీయం నమస్త 
పురుషలోకానికే కనువిప్పు. శ్రీ సీతారామ 
లక్ష్మణుల ముఖచ్వితం మనోజ్ఞంగావుంది. 

6 తెలుగు వెలుగుల ఉగాది" హర్షదాయ 

కము, సంపాదకులకు కృతజ్ఞతాంజలి. 

జ్వాలా గోపినాథ్ కడప, కుకారాాావాణకాడ్. 

గృహలక్ష్మి 

“రామకథలో తారవ్య క్తిత్వము” 
చక్కగా వివరించారు రచయిత. అ టీ 
“భ దాచలం రామాలయం" “ పరిక్ష" 
ఉగాది వైశిష్ట్యము వ్యాసాల రచయితలకు 

ధన్యవాదాలు. 

ఫీమా ప్రభాకర్ శెట్టి అ 

న అచ్చుపొరపాటు 

ఏపిల్ 84 సంచికలో ముదిత మైన 

ఫ్ పరిక్ష ” కథా రచయిత శ్రీ యం. ఉమా 

హేశ్వరరావు. కాని బి. ఉమామ హేశ్వర 

రావుగా ముదణమైన అచ్చుపొరపాటును 

పాఠకులు సవరించి చదువుకోగలరు. ఈ 

పొరపాటుకు చింతిస్తున్నాం సం॥ 

[గంథసమిోక్ష 

ఏపిల్ సంచికలో * శ్రీరామమం। తాను 

ష్టానము” (గంథం సమీక్షింపబడింది. 

(గ్రంథరచయిత : శ్రీరామశరణ్, నామ 
(వయాగబుడ్దాం(పోన్లు); గుంటూరు జిల్లా, 
వెల! రు. న్ు 

కనిమొట. 
A) 

రెళ్ళు విజావన ! 
= ఇ 

అయ్యా ! 

కొండనాలుకకు మందువేస్త ఉన్న 

నాలుక ఊడిందట. అలావుంది. గుంటూరు 

(ప్రాంతంవారి పరిస్థితి. లోగడ “స ప్రగిరిలో 

[ప్రయాణీకుల సౌకర్యాలను గూర్చి షీ పెద్ద 

ఉత్తరం రాయటం జరిగింది. అందులో 

సర్కార్ ఎక్స్పెస్ను తిరుపతి-వా ల్రేరు 
ఎక్స్ పెస్గా మార్చమని తిరుమల ణా 

గోల్కొండ కలిపి తిరుపతి హైదరాబాద్ 

నడుమ ఏర్పాటు చేయవలసిందిగాను విన్న 

పొలు చేయటం జరిగింది. అవి జరగటం 

ఎలావున్నా ఇన్నాళ్లుగా తిరుపతి- గుంటూరు 

మధ్య సౌకర్యం కలిగిస్తున్న కాకినాడ తిరు 

పతి పెట్టెలను విజయవాడలో సర్కారుకు 
తిరుమరీకు తగిలించటంవల్ల గుంటూరు 

నుండి వినుకొండ అంటె సుమారు 100కి. 

మీ | కారకా ం! చాలా నేరుగా ప్రయా 
ణము చేసే సౌకర్యం తగ్గింది. కృష్ణా ఎక్స్ 

(పెస్ను తిరుపతి వరకు 'నడుపుతున్నేందున 
అది గుంటూరువాళ్ళకు దాదాపు రద్దయి 

నల్లీ. అందుకే క్షిణక్షణముల్ అధికార్ల చిత్తు 

ముల్ అని ఎవరో అన్నమాట ఇప్పుడు 

జ్ఞాపకానికి వస్తుంది. 

అసలు మంవైనా చెడైనా మొఖాన 

చెప్పుకోవాలి మరి. రై ల్వేశాఖవారు ఈ 
“సప్తగిరి” లో సూచించిన వాటిలో కొన్ని 
అమలు జరిపి మంచిపనే చేశారు. 

కృష్ణా ఎక్స్ పె పెస్ను తిరుపతి దాకా 

నడవటం, ఢిల్లీకి వెళ్ళేందుకు ఒక పెట్టె పూరీ 

ఎక్స్ (పెస్కు 'జోడించటం, ఒంగోలు తీరుపకి 

ప్యాసింజరును పేరుమార్చకుండా విజయ 

వాడదాకా పొడిగించటం, మ్మదాసు చీరాల 

ప్యాసింజరును విజయవాడదాకా పొడిగించ 

టం లాంటివి నిజానికీ అభినందనీయ మైన 

మార్పులే. యాత్రికులకు ఉపయోగకర 
మైనవి కూడా కాని కాలానుగుణంగా పెరిగే 

యా(తికుల సంఖ్య దృష్ట్యా అవసరాలు 

కూడా పెరుగుతూనే వున్నాయి. కనుక 

సూచనలుగా కొన్ని మార్పులు కూర్చులు 

అవసరమనిపిస్తున్నాయి. 

లోగడనే విన్నవించినట్లు సర్కార్ ఎక్స్ 

(వెస్ను తిరుపతి వా శ్రేరుల మధ్య ఇప్పటి 

మార్గంలోనే నడపవచ్చు. తిరుపతికి ఎక్కువ 
సొకర్యాలు కలుగుతున్నవి కనుక పెట్టెల 

సంఖ్యను తగ్గించవచ్చు. ఇది చుట్టు తిరిగి 

రావాలనుకుంటే గుంటూరు (పొంతీంవారిని 
తెనాలిలో జోడించే విధంగా రెండు మూడు 

పెట్టెలు వేయవచ్చు. 

తిరుమల ఎక్స్ పెస్ను కూడా విజయ 
వాడలో గోల్కొండ ఎక్స్ పెన స్తో హైదరా 

బాద్ దాకా నడపవచ్చు. కృష్ణా ఎక్స్ పెస్ 

వల్ల కొంత రద్దీతగే అవకాశం “వుంది గనుక 

కొన్ని పెట్టెలను '"'నూ[తమే హైదరాబాద్ 

దాకా నడవవచ్చు. వేళ వేగం పెంచవచ్చు. 

పై రెండు పదతులలోను మిగులు పెటె 
ధి అ 

లతో + ఎక్కడికైనా ఇంకొక బండీ వేసే 

కాశం కలుగుతుంది. 

ఇక పాసింజర్ల విషయంలో కొద్ది 

మార్పులు అవసరమౌతునై మ. తిరుపతి - 
విజయవాడల మధ్య కాకినాడ పాసింజరు 

18 గం॥ [ప్రయాణంచే స్టే మదాసు విజయ 
వాడల మధ్య పాసింజరు 18 గంటలు 

న్ ని ద్ క్రీ abo 
నాలువేదాలు తెలిసినవాడు, తర్కవ్యాకరణ శాపాలు అధ్యయనం చేసినవాడు తప్ప ఇలా మృదుమధురంగా మాటాడ 

౧ జో ౧ 

లేడు. ఇవి శ్రీరాముడు లక్ష్మణునితో అన్నమాటలు, కాని, శ్రీరాముడు రాజవంశములో నివాడు గనుక, మెత్రి కోరివచ్చిన సుగ్రీవ 

మంతి ఆంజగేయుశ్లి గూర్చి ఇలా అనుకోవడంలో ఆశ్చర్యం లేదు. 

“అహో! ఏమి అతని తేజం. ఇతడు నాపై విరోధంతో వచ్చిన శ్రీహరి, లేదా నన్ను శపించిన నందీశ్వరుడే ఈ రూపంలో 

వచ్చివుండవచ్చు'. ఇవి తన సభలోకి ఇ0(దజిళ్తు బ౦ధి౦చి తీసుకొచ్చిన ఆంజనేయ గురించి రావణుడు అన్న మాటిలు. తన 

ఉద్యాన వనాల్ని ధ్వంసంచేసి, గారాలపుతుడు అక్షకుమారుణ్ణి కనికరం లేకుండా చంపివేనీన వ్యక్తి తన ముందున్నప్పుడు కలుగ 

నలనీన రోషక్రోధాలకు బదులు ఆ౦జివేయునిలోని దైవీళ $, భగవద౦ళ, తేజస్సు, అంతేకాదు భగవదవతారమే అన్న నమ్మకం, 

విభ్రాంతి రావణునికి కలిగాయి. రావణుడు కూడా ఆధ్యాత్మిక విదుడు గనుక, శివభక్తుడు గనుక ఆంజవేయునిలోని దైవీతత్వాన్ని 

సందర్శించగలిగాడు. ఈ రెండూ రాయబారమఘట్లాలు కావటం విశేష౦, ఒక ఘట్టంలో రాముని |ప్రాపుకోరే సుగ్రీవుని మంత్రిగా మిత 

లాభ౦ చేకూర్చాడు. రెండవదా౦ట్లో రావణునకు హితవు బోధించినా, ఎదిరిపక్ష౦ విషయంలో రావణునిహృదయ౦లో భయం 

కల్గించి, విభీషణునిలో మానసిక౦గా రావణునిపట్ల వెముఖ్యపునారు పోసి మిత్రభేదతం(త్రాన్ని సఫలం చేశాడు. భారతంలో కౌరవ 

సభలో శ్రీకృష్ణపర మాత్మ కూడా తన అన౦తళ క్రి యుకులను ప్రదర్శించాడు, అయితే అటు రావణుడు, ఇటు దుర్యోధనుడు కూడా 

రాయబారాలను, రాయబారులను అవమానించి తమకు తామే ముప్పు తెచ్చుకున్నారు. 

స్వామిభ క్రీ విషయంలో రామాయణంలో విలక్షణత కన్పిస్తుంది. లక్ష్మణుడు, ఇ0దజిత్తు ఒక్ విధమైన: మనస త్వం కలవారు, 

.శన్రధారణ పప్రభుసేవకోసమే అన్నది వీరి వాదన. స్వామిపట్టి అచంచలవిశ్వాసం క ర్రవ్యవివరత వీరి |పధాన ధ్యేయాలు. రెండవకోవ 

భరత విభీషణులు. అళార్యకారకులెంతటి పూ జ్యస్థావీయ లైవా త్యాజ్యులే అని వీరి నమ్మకం. అందుకే అకార్యాచరణద్వారా తవకు 

రాజ్యాన్ని క ట్లబెట్టి సంకల్పించిన మాతృశ్రీ కెకేయిని భరతుడు, సీతాపహారణం ద్వారా రాక్షసలోక వినాశనానికి నాంది పలికిన 

రావణుని వదిలేసిన విభీషణుడు ఈ కోవకు చెందినవారు. (ప్రభువుకు హితాన్ని నిష్పాక్షికంగా బోధించినా వినక ఆత్మనాశొన్ని కొని 

తిచ్చుకొన్నప్పుడు కూడా, త్యజించక, వీర స్వర్ష్౦ అలంకరించినే కుంభకర్ణుడు స్వామిభ క్రీకి మరొక (క్రొత్తసొక్షి, 

కొని), ఆంజనేయుని స్వామిభ క్రీ అతివిచితమైనది. వినూత్నమైనది. విశిస్టమైన దీకూడా. నిజావికీ వాలికి మంత్రి 

హనుమంతుడు. అన్న వెడల గొట్టగా బుమ్యమూకం చేరిన నుగ్రీవునితోపాటు. విడవకుండ సుగ్రీవుని సేవించాడు. స్వామిభ క్రీ [ప్రబో 

ధితుడై రామమై(త్రితో వాలివధకూడా సాధించినా వాలికిగాని, తారకుగాని హనుమంతువిమోది గౌరవభావం తగ్గకపోవడం రామాయణంలో 

క న్చిస్తుంది. దాసోఒహ౦ కోనలేందదస్య అవి చెప్పుకొన్నా నుగీవాముచరుడుగానే పవిచేసిన ట్లు కన్చినుంది. ఆ అసిధారావతాన్ని 

రామాయణం కడదాకా నిర్వహించాడు. ప్రతి కష్టతర కార్యసాధనకు మారుతి ప్రధావపా,[త వహించాడంటే అది అతని ధైర్య; 

ప్రై సమయజ్జతలకు నిదర్శనాలు, అందువల్లనే హనుమ ద్రౌత్యం కల సుందరకాండ నూతనమైన ఆధ్యాత్మికనిర్వచనాలమ పొంది, 

ఆంజనేయుని ఆచార్యవీఠాన నిలబెట్టింది. 

హనుమంతుడు ఎంతటి రణపండితుడో, అంతటి నహ్మాదయడు కూడా. బాలుడు రణప్రచండుడైన అక్షకుమాదని 
సంహార౦పట్ట అతని కాపం, కొలువుదీరిన రావణునిచూచి అధర్మ లేశం బలివత్తక౦ కాకపోతే; దేవేం[ద్రునితో కలివి ములో కా 
లేలకల వాడవి మెచ్చుకోవటి౦, యద్ధకాండలో వా చేతిదెబ్బలకి వీ వింకా బతికి ఉండటం వౌ బిలానికే మచ్చ అని రావణుని 
రఐసహిస్టతవు (ప్రశంపించటం మావవులమైన మనకు అబ్బవలనీన, ఆంజవేయస్వామి$ అబ్బిన విద్య. (48 వ పేజీలో] 



ఒకసారి రావణుడు వీశాంతి మంది 

రంలో కూర్చున్నాడు. “నారాయణ, 

నారాయణ” అని హరినామస్మరణ చేస్తూ 

నారదుడు అక్కడకు వచ్చాడు, రావణుడు 

నారదుని పలుకరించాడు. “తాతయ్యా | 

నేను నవవ్యాకరణ పండితుడిని. నాకు 
తెలియని శాస్త్రం లేదు. నేనెరుగని (కొత్త 
విషయం కూడా ఉండదనీ అనుకుంటు 

న్నాను. ఏమంటావు?” గర్వంగా 
అన్నాడు రావణుడు. రావణుని అహం 

కారాన్ని గమనించి నారదుడు, *మను 

మడా! నీవు సర్వజ్ఞడివి” అన్నాడు. 

“ తాతయ్యా, నీవు (త్రిలోక సంచారివి 
కదా, ఏదైనా (కొత్త విషయం చెప్ప 

గలవా?” అనీ రావణుడు (ప్రశ్నించాడు, 

నారదుడు నవ్వుతూ, “రావణా, సర్వజ్ఞుడ 

వైన నీకు నేను ఏమి చెప్పగలను” 
అన్నాడు. 

మే 1984 

“నారదా, ఎందుకు నీకు ఈ తిలోకి 

సంచారం, నాలాంటి సర్వజ్ఞుడికి ఏదో 

(కొత్త విషయం. లేదా ఏదో వింత 
చెప్పాలి. లేకుంటే ఎందుకు [పయాస 
పడుతూ తిరగడం” అంటూ తేలికగా 

మాట్లాడడం (ప్రారంభించాడు రావణుడు. 
సరేనంటూ, నారదుడు మొలనుండి ఒక 

శాళష్యత౦ తీసి రావణునికి అందించాడు, 
“రావణా ఈ తాళపతం తీసికో, నేను 
లంకాపట్టణం దాబీవరకు, దీనిని చదువ 

[వయత్నించకు, కాదని చదివినా నీకు ఏమీ 
కనిపించదు. మరో గంటలో ఈ లంకా 

పట్టణాన్ని విడువగలను. నేను రేపు ఇదే 

సమయానికి వస్తాను. నేను వచ్చే లోవల 

వత్రం చదివితే విషయం కనిపిస్తుంది. 

అది చదివి |/గహించు. లేదని రేపు నేను 
వచ్చిన తరువాత చదువ [ప్రయత్ని ంచీనా 

ఫలితం దక్కదు, ఇందులో ఏమీ కని 

| విడిచిపెటు” అన్నాడు, 
ట్ 

| పించదు. గుర్తుంచుకో ” అని హెచ్చరిస్తూ 
కదిలాడు నారదుడు. 

రావణుడు గర్వ పడుతూ ఆ తాళపు త్రం 

మరుసటి రోజు మాటప్రకారం, నార 
దుడు రావణుని మందిరానికి వచ్చాడు. 
రావణుడు నారదుని చూసి తాళష్యతం 

గుర్తుకు తెచ్చుకున్నాడు. గాభరాపడుతు 
(పక్కనే ఉన్న తాళషశ్రం తీసి చూసాడు. 
అందులో ఏమీ కనిపించలేదు. సిగ్గతో 
తలదించుకుని “నాదా రాజకార్యాలలో 

పడి తాళపత్రర చదవడం మరచాను. 
అందులో విషయం చెప్పు” అంటూ నార 
దుని అడిగాడు. ఆమాటలు వింటూనే నార 

దుడు ఫకాలుననవ్వి ఊరుకున్నాడు. 

fren లో 

రావణుడు *నారదా, ఆ తాళవ| తంలో 

గల విషయం చెప్పు” అంటూ (ప్రాధేయ 
పడ్డాడు. అపుడు నారదుడు “రావణా! ఈ 

ఒక్క తాళపతం చగవడానికీ నీకు తీరిక 
చిక్కలేదు కదా! ఎందరో శాస్త్రజ్ఞులు, 

| ఎన్నో [కొత్త విషయాలు, విజ్ఞానం, తాళ 

న్యతాలలో పొందు పరుస్తున్నారు. అను 

క్షణం విజ్ఞాన విషయాలు వింతలు 

విశ్వంలో పెంపొందుతున్నాయి. అన్నీ 

తెలునునని గర్వపడడం ఎవరికిని తగదు. 
మరి నీకు, నీవే సర్వజ్ఞుడివని స్తుతించు 
కున్నావు. ఇకనైనా సర్వజ్ఞుడిననే గర్వం 

తన తప్పును 

తెలుసుకున్న రావణుడు ఎంతో సిగ్గు 
వడ్డాడు. 

బాలలూ ఎంతటి వారికైనా, అన్నీ 

| వారే తెలుసును అన్న అహంకారం తగదు. 
| మనం నేర్చుకోవలసిన విషయాలు ఎప్పుడు 

| ప్రపంచంలో ఉంటూనే ఉంటాయి. తెలి 
| సింది కదా, మరి. 

== బెహరొ ఉమామహేశ్వరరొవు 

లి 



శ్రీకి నిరంశరంబు కడుచెన్న సలారెడు రాగలీల ను 
త్సేకము బొంది యొప్పు తనచి త్రము జూపెడు మాడి 

నిత్య ర 

మ్యాకృతియైన కౌస్తుభము, నక్కుపయించరించు 

ను త్తమ 
కొకుడహో బలేభ గతిలోకుడు లోకముగాచు గావుతన్ 

[కీ శ. 14వ శతాబ్దానికి చెందిన ఎక్జా 

(పెగ్గడ తాను రచించిన “నృసింహ పురా 
ఇము*లో అహోబిల నరసింహుని పై విధ 
ముగా స్తుతించెను. నవనారసింహస్వామి 

దేవాలయములు ఆంధ వదేశ్లో కర్నూలు 

జిల్లా; ఆళ్ళగడ్డ తాలూకాలో నున్నవి. అహో 

బిలం చేరుటకు మాను బొంబాయి రై లు 

మార్గంలో కడపవద్ద దిగి అచ్చటనుండి 

65 కి, మీ. దూరంలో ఉన్న ఆళ్ళగడ్డకు 
బస్సులలో చేరుకోవచ్చును. ఆళ్ళగడ్డనుండి 

అహోబిలానికి బస్సు సదుపాయము కలదు* 

దశావతారాలలో నౌబ్గవదై న నరసింహ 

స్వామిని |ప్రధానదై వంగా పూజించే ఆల 

యాలు చాలగలవు. శ్రీ వరాహ లక్ష్మి నర 

సింహస్వామి యాదగిరి యందు ఉండగా 

నవనారసింహులకు ఆలయాలు ఒకేచోట 

ఉండటంచేత అహో బిలం ప్రత్యేకతను 

సంతరించుకొన్న ది. అహోబిలం సముద 

మట్టానికి 2,800 అడుగుల ఎత్తున గలదు. 

కొన్ని ఆలయాలు దిగువ అహోబిలంలోను, 

కొన్ని కొండకు వెళ్లే స్తే మార్గమధ్యంలోను మరి 

కొన్ని కొండ ఎగువ భాగంలో నున్నవి, 
అందుచే దిగువ అహోబిలం ఎగువ అహో 

బిలం అనిఅంటారు, ఈ తొమ్మిది నరసింహ 

ఆలయాలు ఐదు (కోసుఅ చి స్టీర్ణంలో 
ఉండుట వలన యో క్షేతం “వంచత్రీర్థ క 
మని కూడ పిలువబడుచున్నది. ఈ కేశా 
నికి * అహోబిలం” అను నామ మేర్పడుటకు 
పురాణగాథ యీ విధంగా ఉంది. ఉగ 
రూపుడైన నరసింహుడు హిరణ్యకశిపుని 

మునకు 4 కీ. మీ. దూరంలో ఛతవట నఠ 

సింహస్వామి ఆలయముకలదు. ఈ మూరి 

సింహుని ఉగరూపాన్నిోనరసింహః పరం 

దై వం. అహోబల మహోబల” మని స్తుతిం 

చుటవల్ల ఈ క్షేత్రానికి “ అహోబలం” అను 
నామ మేర్చడెను. మూలవిరాట్టు ఒక పెద్ద 

గుహలో నుండుట కూడ “అహోబిల?” నామ 

కరణమునకు మూలమైనది. 

భారతావనిలో నవనారసింహస్వామి అల 

యాలు అహో బిలంవద్ద ఉండడం విశేషం: 

ఆ ఆలయాలు యివి. 1. ఛ|తవట నర 

సింహస్వామి £2. కారంజ నరసింహస్వామి. 

లి, యోగానంద నరసింహస్వామి 4, భార్గవ 

నరసింహస్వామి $. అహోబల నరసింహ 

స్వామి 6. మాలోల(లక్షీ నరసింహస్వామి 

7. కోడ నరసింహస్వామి 8. జ్వాలా వర 
సింహస్వామి శ. పావన నరసింహస్వామి. 

కొండదిగువ (పహ్హాదవరదనరసిం హ 

స్వామి ఆలయము గలదు. ఈ ఆలయశిల్చ 

సంపద, మండపములు విజయనగర శీల్ప 

సొందర్యాన్ని గు ర్తుకుతెసాయి. ఈ ఆలయ 

s/o / 
గై 

హస్తము అభయ మును సూచించగా, 
వామహ సము కటి భాగమందుంచబడినది, 

వ A | కొండ పైకివెశ్ళే మార్గం సుందరమైన (పకృతి 
సంహరించు సమయమున చేవతలు- నర దృశ్యాలలో, దట్టమైన వృక్షసంవదతో, 

జలపాతములతో మనస్సుకు ఆహాదమును 

ఆధ్యాత్మికచింతనను కలుగజేయును. 
ఈ మార్గమధ్యంలో కారంజ నరసింహస్వామి 

అలమయము గలదు. ఈ మూర్తి యోగ 

ముుదలో ఆసీనుడై, హ_స్తమున విల్లును 

ధరించినట్లు మలచబడెను. స్వామిశిరస్సు పై 

పడగ విప్పిన నాగు కలదు. ఈ ఆలయ 

మునకు చేరువగా యోగానంద నరసింహ 
స్వామి ఆలయము గలదు. ఈ విగహము 

శంఖచ[కధారుడైన చతుర్భుజమూ రి 

(కింది రెండు హస్తములు యోగపట్టముపై 

నున్నవి. ఇచ్చటనే హిరణ్యకశిపుని సంహ 

రించిన పదప నరసింహస్వామి (ప్రహ్లాదునకు 

యో గాసనములు నేర్చినట్లు పురాణకథనము 

గలదు. ఈ |ప్రాంత్రముననే గోభిల, భర 

ద్వాజ మహర్షులు తమ పాపములు 

పోగొట్టుకొనుటకు తపస్సు చేసిరి. ఈ ఆల 

యమునకు కొద్ది దూరములో భార్గవ నర 

సింహస్వామి ఆలయముగలదు. ఈ విగ 

హము చతుర్భు జమూ ర్తి శంఖచ|కధథారియై 

హిరణ్యకశిపుని సంహరించునట్లు గా మలచ 

బడినది. అంజలి ఘటించు ప్రహ్లాద విగ 

హము గలదు, భార్గవ నరసింహస్వామి 

తోరణమున దశావతార వ్మిగహములు చెక్క 
బడీనవి. 

యోగానంద నరసింహసామి ఆల 
యము నుండి వేదా।ది, గరుడా।ది శిఖర 

ములు కనబడుచుండును. భవనాశినది 

యీ శిఖరముల మధ్యనుండి పవహీసోంది. 

నది రెండుపాయలైై ఒకటి కుముదవేతి, 

రెండవది పెన్నానదులలో కలియుచున్న ది. 

స్వయంభువయిన అహోబలనరసింహ 

స్వామి గరుడాదీపై వెలసియున్నాడు. 

ఎగువ అహోబిలమున సహజ సిద్ధముగ 

ఏర్పడిన గుహయందు మూలవిరాట్టు దర్శన 

సపగిర్ 
జాతీ 



మిచ్చును. ఈ విిగహము సాల, గామశిలతో 
చేయబడెను. సుఖాసనమూ ర్హియైన ఉగ 

నరసింహస్వామి హిరణ్యకశిపుని సంహ 

రించుచున్నట్లుగా విగహము మలచబడి 

నది. ఇచ్చటనే గరుడునకు స్వామి సాక్షాత్క 

రించెను. ఈ ఆలయమువద్ద పెద్ద స్టంభము 

నుండే ఉ|గనరసింహుడు వెలువడి హిరణ్య 
కశిపుని చంపెనని భక్తులు విశ్వసింతురు. 

తిరుమంగై ఆళ్వారు, |శీరామానుజాచార్యుల 
వార్కు తాళ్ళపాక అన్నమాచార్యులవారు 

నరసింహస్వామిని తమ గానామృతముతో 
అరిర్చచారు. 

ఉ్మగనరసింహస్వామి ఆలయమునకు 

ఒక మైలు దూరంలో మాలోల (లక్ష్మీ) 
నరసింహస్వామి ఆలయం ఉఊంది, చతు 

ర్భుజుడై, శంఖచ|కధారు డై, శాంత 

మూర్తి యైయున్నస్వామి అభయ 

ము[దతో, వామహ స్తముకో తన అంక 

ముపై నున్న శ్రీదేవిని కౌగలించుకొని 
యున్నాడు, వేదాద్రి శిఖరము పైయున్న 

యీ ఆలయ |ప్రాంతాన్నీ లక్ష్మీ క్షతం అని 
కూడా పీలుస్తారు. అహోబల నరసింహ 
స్వామి ఆలయానికి లే కీ. మీ, దూరంలో 

కోడ నరసింహస్వామి ఆలయముకలదు. 

ఈ |పదేశమందు మూడు రోజులు శతాక్షరీ 

మంత్రము పారాయణ చేసిన ముక్తిని 

పొందెదరు. [కోడ (వరాహ) నరసింహ 
మూర్తి స్థానిక మూర్తిగా యున్నాడు. 

వామభుజముపై నున్న భూదేవి వరాహ 

ముఖమును కౌగలించుకొనియున్నది. 

విజయనగర శిల్పకళా వైభవం ఒప్పారు 

చున్న 16 స్తంభముల మండపము 

యిచ్చట గలదు. ప్రై భాగాన జ్వాలా 

నరసింహస్వామి ఆలయమున్నది. ఊగ 

నరసింహస్వామి కోపము పరాకొష్టను చేరు 

కొన్న రూపమే యీ జ్వాలా నరసింహ 

స్వామి విగ్రహ స్వరూపము. గరుడ పీఠ 
ముపై దశహస్తములు గలిగి హిరణ్య 

కశిపుని సంహరించునట్లుగా వి[గహము 

మలచ బడెను. హ స్పములలో శంఖము 

చక్రము, అంకుశము, గద ఉన్నవి. 

చెంతలో అంజలి ఘటించియున్న | పహ్లాద 

వ్మిగహము కలదు. గరుడొదదికీ 4 కి.మీ, 

మే 1984 

దూరమున పొవననదీకీరమున పావన 
నరసింహస్వామి ఆలయమున్న ది. సుఖా 

సీనుడైన లక్ష్మీనరసింహస్వామి శంఖ 

చక్రధారుడై, దక్షిణ హ స్టముతో అభయ 

ము|దను సూచించుచూ వామ హ సమున 

లక్ష్మీదేవిని సమాదరించుచున్నాడు. వెనుక 
సపశిరస్సులుగల సర్పము గొడుగై 

యున్నది. 

అహోబలపుణ్య క్షేత్రము చారి తా 

త్మకముగా ప్రాముఖ్యతను పొందింది, 

అహోబలదేవాలయములలో లభించే శాస 

నాధారములబట్టి రెడ్డిరాజుల కాలమున యీ 

ఆలయములు (పసిద్ధి కెక్కినవిగా తెలియు 

చున్నది. కొండవీటి|పభువై న (పోలయ 
వేమారెడ్డి (కీ ఈ 1885-1858) అహోబిల 
మునకు సోపాన మార్గమును కట్టించినట్లు 

తెలియుచున్నది. శా, శ. 1817 (క. శ, 
1805-06) లో విజయనగర (ప్రభువైన 

హరి హరరాయలు ఎగువ అహోబలమందు 

మండపము కట్టించెను. హంపీ విజయనగర 

|పభువై న శ్రీకృష్ణదేవరాయలు కళింగ 
దిగ్విజయానంతరము (శాశ 1406... 

కీ.శ. 1516) అహోబల నరసింహస్వామిని 
దర్శించి, స్వామికి వ్యజమాణిక్యాల పతకం 
మాణిక్యాలతో పొదిగిన మణికట్టు, బంగారు 

పళ్ళిం, వెయ్యిబంగారు వరహాలు సమర్ప్చిం 

చెనని శాసనముల ద్వారా తెలియుచున్నది, 

సదాశివరాయని రాజ్యకాలముతో కూడే 

అహోబలానికి ఆదరణ లభించెను. కాకతీయ 
రాజైన | పతాపరుుదమహాదేవుడు యీ 

ఆలయమును పునరుద్ధరించెను. శాసనాధా 

రములు లేకపోయినప్పటికీ, కాకతీయశిల్చ 
కళా నైపుణ్యము అహోబలముఖమండవ 

సృంభములలో కానవచ్చుచున్నది. మొదటి 
అహోబలమరఠాధిపతికి |వతావరు_దుడు 
బంగారునరసింహవిగహమును బహూక 

రించెనని అను[శ్రుతముగా తెలియు 

చున్నది. (ప్రస్తుతము నరసింహస్వామి 
స్వర్ణ _పతిమకు అహోబల మఠాధిపతులు 
ధూప, దీప, నైవేద్యములు జరిపించు 

చున్నారు. వైష్థవభక్తు డ్కు గాయకుడైన 

శ్రీతాళ్ళపాక అన్న మాచార్యులవారు అహో 
బలాన్ని సందర్శించి యీ విధంగా కీర్తిం 
చారు. సప్ప్కగిరివాసియైన శ్రీనివాసునే 
నృసింహస్వామిగా కొనియాడెను. 

ఈవల నహోబిలాన నిరవై యున్నవాడు 

శ్రీ వేంకట్నాదిమీద సిద్ధమూర్తి యాతడు 

నల్లమల కొండలు కర్నూలు జిల్లాలో 

(ప్రారంభమై, చిత్తూరుజిల్లా వరకు వ్యాపించి 
ఊన్న వి. వీనిని ఆది శేషుని వతిరూవముగా 
పురాణములలో అభివర్ణించి ఉన్నారు. ఆది 

శేషుని శిరము తిరుపతిగా, అహోబిలము 
నడుముగా, శ్రీశైలము సర్పవాలముగా 
నలరారుచున్న వి. ఖ్ 

_ వాగాభట్ల మార్కండేయశర్మ 

దలచేవారు_ 

(ప్రత్యక కల్యాణొత్సవ౦ 

తిడమల (శ వేంకటేశ్వర స్వామివారి ఆర్జిత కల్యాబోత్సవ౦ - కలవారు 

మాత్రమే చేయగల కైంకర్యం కాదిప్పుడు! 1981 నవంబర్ 1వ తేది 

ను౦డి ఆర్జిత కల్యాజోత్సవ౦ రేటు 2,000 ధూ.లకు పెంచబడిన దృష్ట్యా 

ఫామామ్యలకు అ౦దుబాటులోవు౦డే విధంగా కేవలం 500 రూ లతో మా(త్రమే 

వేరొక “కల్యాభోత్సవ౦' ఏర్పాటయింది. 

మతమే అనుమతించే ఈ కల్యాభోత్సవంలో (పసాదాల వంపకం వుండదు. 

మిగతా అంశాలన్నీ మామూలుగానే వుంటాయి. ఈ కల్యాభోత్సవ౦ జరివీంచ 

పేష్మోరు, తిరుమల ఆలయం స్రం్మవదించవలనీ వుంటుంది. 

గృహన్థుతోకలివి ఐదుగురిని 



శంకరజయంతి 

ఈ మే సెల 6 నుండి 10వ తేదీ వరకు 

గల $ రోజులు కావలిలోని శ్రీ శంకర 

మఠంలో శ్రీ శంకర భగవత్పాదుల జయం 

త్యుత్సవాలు ఘనంగా నిర్వహించ బడి 

నాయి. (ప్రతిరోజు ఉదయం శ్రీ గొట్టి 
ముక్కల రామకృష్ణగారిచే శంకరభాష్య 
(వచనం జరువబడింది. థ్రీ అక్కపెద్ది 
శ్రీరామశర్మ భాగవతార్ గారి హరికథ, 

థ్రీ పోలూరు హనుమజ్టానకీరామళర్మ, 
శ్రీ ములుకుట్ల (_బహ్మానందశాస్త్రి డా॥ 
ధారా రామనాథశాస్త్రి మున్నగు వక్తలు 

ఉపన్యసించారు. ఈ ఉత్సవాలన్ని 

థ్రీ ధారా నరసింహశాస్త్రిగారి పర్యవేక్షణలో 
నిర్వహింపబడ్డాయి. 

శివరౌాతి-ఉగాదీ ఉత్సవాలు 

హిందూ ధర్మరక్షణ సంస్థ మెదకు జిల్లా 
శాఖ, సంగారెడ్డిలో ఈ శివరాత్రి మొదలు 

ఉఊగాదివరకు 4 భజనకార్య క్రమాలు, 4 
థార్మికోపన్యాసాలు, రెండు చ _శక్రభజనలు, 
ఓిహరికథలు జయ[వదంగా నిర్వహించారు. 

హరిజనవాడల్లో కొన్నికార్యక్రమాలు నిర్వ 
హించారు, ఈ కార్యక్రమాలన్నీ జిల్లాశాఖ 
కౌర్యదర్శి ముడుం బై రంగకృష్టమా 

చార్యులు నిర్వహించారు. 

గీతాయజ ౦ 
cy 

శ్రీ రమా సత్యనారాయణస్వామి దేవ 
స్థానం గుంటూరులో గత జనవరి 17 నుండి 

ఫి(బవరి 8 వరకు గల 18 దినాలు భగవద్గీతా 
జ్ఞానయ్యం నిర్వహింపబడింది, యజ్ఞక ర్త 
శ్రీమాన్ దిట్టకవి రామానుజాచార్యులు, ఈ 
యజ్ఞ పారంభకులు డా! |వసాదరాయ 
కులపతి, చివరిరోజు ముగింపు సభలో 
శ్రీ జంధ్యాల జయకృష్ణ బాపూజీ, భగవ 
ధ్గీతాశోశలు ఎంతో పుణ్యాశ్ములని వివ 
రించగ్యా దేవాలయ ధర్మకర్త శ్రీ దశిక 

రామారావు పై వారిని ఘనంగా సన్మా 

నించారు. 

బహో శ్రశ్స్వాలు 

ఈ మేనెల 10 నుండి £0) వరకు గల 

11 రోజులు (ప్రకాశంజిల్లా లింగసముదంలో 

వేంచేసివున్న శ్రీ ప్రసన్న వేంకటేశ్వర 

స్వామివారి వార్షిక వ, నిర్వ 

హింపబడుతున్న వి. 16వ తేదీ శ్రీవారికి 
గరుడవాహనం, 17వ తేదీ కల్యాణం, 

18వ తేదీ రథోత్సవం. 

ఉగాది 

హిందూ ధర్మరక్షణ సంస్థ నెల్లూరుశాఖ 

ఆధ్వర్యంలో, స్థానిక 8, తి. దే. కల్యాణ 
మండపంలో ఉగాది ఉత్సవాలు నిర్వ 

హింపబడ్డాయి. శ్రీ చింతలపాటి పూర్ణానంద 

శాస్త్రిగారు పంచాంగ _శ్రవణం చేయగా, 

శ్రీ క. యస్, రామానుజాచార్యులు, 

శ్రీ మరుపూరు కోదండరామిరెడ్డి, శ్రీ యస్, 
శ్రీనివాసులు, రామాయణ 'ఊపన్యాసా 

లిచ్చారు. కు[ఆర్ అనూరాధ, అన్నమయ్య 

పొటలను, థ్రీ వై. దుర్గాప్రసాద్ హరికథను 
గానం చేశారు. 

కల్యాణమండపంలో, శ్రీరామనవమి 

సందర్భంగా శ్రీ సీతారామ కల్యాణ మహో 

త్సవం స్థానిక వేంకటేశ్వర భక్తసంఘం 

వారిచే నిర్వహింపబడింది. 

గుంటూరు 

అలాగే గుంటూరు హిందూధర్మ రక్షణ 

సంస్థశాఖ స్థానిక సంజీవయ్య నగరు, హరి 

జనవాడలో రామాలయంలో ఉగాది కార్య 

(కమాలు నిర్వహించారు. పురాణ పండి 

తులు శ్రీసోమాశి బాలగంగాధరశర్మగారు 
పంచాంగ శ్రవణము వేయగ్యా శ్రీయం. 
వి, యల్, నరసింహారావు ఉగాది (పాశ 
స్యాన్ని వివరించారు. శ్రీ రాధాకృష్ణ 

భజన సంఘం వారిచే భజనలు నిర్వహింప 

బడ్డాయి. ఈ కార్యక్రమాలను జిల్లా ఆర్గ 

నైజరు థ్రీ దుర్గా ప్రసాద్గారు పర్యవేక్షిం 
చారు. గుంటూరు తి. తి. దే. కల్యాణ 

మండపంలో నిత్యమూ సాయంత్రం శ్రీ 

సోమాశి బొలగంగాధరశర్మగారిచే పురాణ 

శ్రవణం నిర్వహింపబడుతున్నది. 

హరిజనవాడలో 

గత ఏపిల్ 7వ తేదీ (పొద్దుటూరు 

మోడంపల్లి హరిజనవాడలొ ధార్మిక కౌర్య 

క్రమాలు నిర్వహింపబడ్డాయి. ఏర్పేడు 
వ్యాస్మాశమ పీఠాధిపతులు శ్రీ శ్రీ శ్రీ విద్యా 

నందగిరి స్వాములు సందేశమిచ్చారు. 

(పతి హరిజన కుటుంబంవారు థ్రీ స్వామికి 

పాదపూజచేశారు. స్థానిక శ్రీకృష్ణగీతా 
శమస్థావకులు _శీనామాఎరుకలయ్య 
(పతి హరిజన కుటుంబానికీ తీర్ధ (ప్రసాదాలు, 
వంటపాతలు పంచారు. హిందూధర్మరక్షణ 

శాఖ అర్గతై జరు శ్రీ కె. కృష్ణాజ్కి ఆధ్వ 
ర్యంలో ఈ కార్యకమాలు నిర్వహింప 
బడ్డాయి, 

శ్రీరొమనవమి 

ఉగాది సందర్భంగా (ప్రకాశం జిల్లా 

వీరన్న పాలెం (గ్రామంలో ధార్మిక కార్య 

క్రమాలు జరిగాయి. స్థానిక వేంకటిశ్వర 
భ కృబృందం సహకారంతో, |ప్రకాశంజిల్లొ 

ధర్మరక్షణశాఖ ఈ కార్య కమాలను జయ 

(పదంగా నిర్వహించింది, 

(ప్రకాశంజిల్లా సంతమాగులూరు[గామం 

హరిజన, యానాదికాలనీల్లో స్థానిక 

వేంకటేశ్వర భక కృబ్బందంచే 'శీరామనేవమి 

ఉత్సవాలు నిర్వహింపబడ్డాయి. అచ్చట 

(కాశంజిల్లా హిందూధర్మరక్షణశాఖ వారిచే 

(శీ సీతారామ కల్యాణ మహోత్సవం నిర్వ 
హింపబడింది. తదనంతరం (శీ ఎం. వి 

ఎల్, నరసింహారావు |శీరామతశత్తా న్ని వివ 
రించారు, పలువురువ క్రలు ఉపన్యసించారు. 

జిల్లా ఆర్గనైజరు శ్రీ నాగేశ్వరరావుగారి 
ముగింపు ఉఊపన్యాసంతో ఉఊత్సవాలు 

ఘనంగా ముగిశాయి. 

నప గిరి 



పన్నెండవ అధ్యాయం 

భక్రియోగం 

అర్జున ఉవాచ! 

ఏవం సతతయు క్ర యే భ కాసాం పర్యుపాసతే | 

యే చాష్యక్షరమవ్య క్షం తేషాం కే యోగవిత్తమాః ॥ 

అర్జునుడు; ఇలా నిరంతరం మనసు నీమీదే నిలిపి 

నిన్ను భజించే భక్తులు ఉత్తములా? ఇంద్రియాలకు గోచ 

రించని ఆత్మస్వరూపాన్ని ఆరాధించే వాళ్లు ఉఊ త్రములా? 

శ్రీ భగవానువాచ! 

మయ్యావేశ్య మనో యే మాం నిశ్యయు క్రా ఉపాసతే | 

శ్రద్ధయా పరయో పితా తే మే యు క్రతమా మళాః॥ 

శ్రీ భగవానుడు: నా మీదే మనసు నిలిపి నిత్యనిష్టతో, 
పరమ (శద్ధతో, నన్ను ఉఊపాసించేవాశ్లే ఉత్తమయోగులని 
నౌ వుద్దేశం, 

శ “ye it. SMa నాం 3 ( 

ళన న క సస ర శే స; Tak 1 
? in “pr ప ae చ ; | స. గ తక ay అనే. wm 

యే త్వక్షరమనిర్థేశ్య్వం అవ్యక్తం పర్యుపాసతే | 
సర్వ తగమచింత్యం చ కూటస్థమచలం (ధువమ్ ॥ 

సన్నియ మ్యేన్ద్రియ్మ గామం సర్వత సమబుద్ధయః | 
తే పాప్నువంతి మామేవ సర్వభూతహితే రతాః ॥ 

ఇం[దియాలన్నిటిని బాగా వశపరచుకొని సర్వత 
సమభావం కలిగి నమస్త భూతాలకూ మేలు చేయడంలోనే 

సంతోషం పొందుతూ, 'నాశరహితమూ, అనిర్వచనీయమూ, 
అవ్య క్రమూ, సర్వవ్యా ప్రమూ, ఊహాతీతమూ, నిర్వికారమూ, 
నిశ్చలమూ, నిత్యమూ అయిన ఆత్మస్వరూపాన్ని ఉపొసించే 

వాళ్లు నన్నే పొందుతారు. 

శ్లేళోఒధికతరస్తెిషాం అవ్య క్రాస్తక్ష చేతసామ్ | 
అవ్య క్తా హి గతిర్జుఃఖం దేహవద్భిరవాప్యతే ॥ 

అవ్యక్త మైన ఆత్మస్వ రూ పాన్ని ఆరాధించేవాళ్ల శమ 

ఎంతో ఎక్కువ. ఎందువల్ల నంటి శరీరంమీద అభిమానం కల 

వాళ్ళకు అవ్య క్రబహ్మం మీద నిష్ట కుదరడం కష్టసాధ్యం. 

మే 1984 

యే తు సర్వాణి కర్మాణి మయి సన్న్యస్య మత్చరాః। 

అనన్నేనై వ యోగేన మాం ధ్యాయ న్ల ఉపాసతే ॥ 

తేషామహం సముద్ధ ర్రా మృత్యుసంసారసాగరాత్ | 

భవామి న చిరాశ్సార్థ ! మయ్యావేశితచేతసామ్ ॥ 

పార్థా! సమస్త కర్మలూ నాకే సమర్పించి, నన్నే | 
పరమగతిగా భావించి, ఏకాగ్రతతో నన్ను ధ్యానిస్తూ సేవించే 
నా భక్తులను - మనసు నామీదే నిలిపే వాళ్ళను _ మృత్యు 
ముఖమైన సంసార సాగరం నుంచి అచిరకాలంలోనే నేను 
ఉఊద్ధరిస్తాను. 

మయ్యేవ మన ఆధత్న్వ్వ మయి బుద్ధిం నివేశయ | 

నివసిష్యసి మయ్యేప అత, ఊర్ధ్వం న సంశయః ॥ 

నా మీదే మనసునూ, బుద్దినీ నిలుపు. ఆ తర్వాత తప్ప 

కుండా నీవు నాలోనే నివసిసావు, 

శ్రి మద్భగవర్ణిత 
(సీరియల్ ) 

వ్యాఖ్యాత : 

శ్రీ రావుల సూర్యవారాయణమూ ర్తి 

అథ చిత్తం సమాధాతుం న శక్నోషి మయి స్థిరమ్ | 

అభ్యాసయోగేన తతో మామిచ్చా ప్తుం ధనంజయ ॥ 

ధనంజయా ! అలా మనసు నామీద నిశ్చలంగా నీవు, 

నిలపలేకపో తే అభ్యాసయోగంలో నన్ను పొందడానికి పయ 
త్నించు. 

అభ్యా సే వ్యసమర్థోఒసి మత్కర్మపరమో భవ | 
మదర్ధమపి కర్మాణి కుర్వన్ఫిద్ధిమవాప్ప ఏ. 

అభ్యాసం చేయడంలోనూ అసమర్ధుడవై తే నా కోసం 

కర్మలు ఆచరించు, నాకు (పీతి కలిగించే కర్మలు చేయడం 

వల్ల కూడా సీవు మోక్షం పొందగలుగు తావు. 

అధై తదప్యశ కోఒసి కర్తుం మద్యోగమా శ్రితః | 
సర్వకర్మపలత్యాగం తతః కురు యతాత్మవాన్ ॥ 

ఇక అదీ చేయలేకపోతే నన్ను ఆశ్రయించి, మనోని[గ 

హంతో నీవు చేసీ సమ స్ట కర్మల ఫలాలను త్యాగం చెయ్యి. 

రి 



శీయో హి జ్ఞానమభ్యాసాక్ జ్ఞానాద్ధ్యానం విశిష్యతే | 
| ధ్యానాత్కర్శఫలత్యాగః త్యాగాచ్భాంతిరనంతరమ్ 

అవివేకంతో కూడిన అభ్యాసంకంటే జ్ఞానం మేలు; 
'జ్ఞానంకంటే ధ్యానం ఉత్తమం; ధ్యానంకంటే కర్మఫలత్యాగం 

మంచిది, ఆ త్యాగంవల్ల మనశ్శాంతి కలుగుతుంది, 

అద్వేష్టా సర్వభూతానాం మైత్రః కరుణ ఏవ చ। 
నిర్మమో నిరహంకారః సమదుఃఖసుఖః క్షమీ ॥ 

సంతుష్టస్సతతం యోగీ యతాత్మా దృఢనిశ్చయః | 

మయ్యర్చితమనో బుద్ధిః యో మద్భ్శక్తసృ మే [ప్రియః ॥ 

సమస్త (పొణులపట్ల ద్వేషం లేకుండా స్నేహభావం, 

దయకలిగి, అహంకార మమకొరాలు విడిచి పెట్టి సుఖదుఃఖాలను 

సమానంగాచూస్తూ, ఓర్పుతో వ్యవహరిస్తూ నిత్యం సంతృప్తితో 
|యోగసాధనతో, ఆత్మన్మిగహంతో, దృఢసంకల్పంతో మనసూ, 
బుద్ధీ నాకు అర్చించిన నా భక్తుడు నాకు ఇష్టుడు. 

యస్మాన్నోద్విజతే లోకో లోకాన్నోద్విజతే చయః। 

హర్షామర్షభయో ద్వేగైె ః ముకో యస్ప చ మే (ప్రియః ॥ 

తనవల్ల లోకమూ, లోకంవల్ల తానూ భయపడకుండా 

సంతోషం, కోపం, భయం, ఆవేశాలకు వశంకాకుండా వుండే 

పాడు నాకు ఇష్టుడు. 

అన పేక్షళ్ళుచిర్దక్షః ఉఊదాసీనో గతవ్యథః | 

సర్వారంభపరి త్యాగీ యో మద్భ క్రస్సమే [ప్రియః ॥ 

దేనిమీదా కోరికలు లేనివాడు, పవిత్రుడు, కార్యదక్షుడు, 
పక్షపాతం లేనివాడు, చీకూ చింతా లేనివాడు, ఆడంబర కర్మ. 

లన్నిటినీ విడిచి పెట్టినవాడు అయిన నా భక్తుడు నాకు ఇష్టుడు. 

STATION ROAD, HYDERABAD 

యో న హృష్యతి న ద్వేష్టి న శోచతి న కాంక్షతి। 
వభాశుభపరిత్యాగీ భక్రిమాన్య సృ మే ప్రియః ॥ 

సంతోషం, ద్వేషం లేకుండా దుఃఖం, కోరికలూ, శుభా 

శుభాలు వదలి పెట్టిన నా భ క్తుడంటే నాకు ఇష్టం. 

సమశ్శతొ) చ మ్మితే చ తథా మానావమానయోః | 

శీతోష్టసుఖదుః ఖేషు సమస్బంగవివర్ణితః || 

తుల్యనిందాస్తుతిర్మొనీ సంతుష్టో యేన కేనచిత్ | 
అనికేతస్థిరమతిః భ_క్టిమాన్మే ప్రియో నరః ॥ 

శ తువులపట్ల, మితులవ ట్ల, అలాగే మానావమానాలు, 

శీతోష్టాలు, సుఖదుఃఖాలు దూషణభూషణలపట్ల సమభావం 

కలిగినవాడు, దేనిమీదా ఆస _క్తీలేనివాడు, మౌనంగా వుండే 

వాడు, ఏ కొద్దిపాటి దొరికినా సంతృ ప్రిచెందేవాడు, స్థిరనివా 

సం లేనివాడు అయిన నా భక్తుడు నాకు ఇష్టుడు. 

యే తు ధర్మ్యామృతమిదం యథోక్తం పర్యుపాసతే | 

_శద్ధధానా మత్చరమాః భక్రాస్తఒతీవ మే ప్రియాః॥ 

శ్రద్ధతో నన్నే పరమ గతిగా నమ్మి అమృతంలాంటి 

ఈ ధర్మాన్ని నేను చెప్పినట్లు పొటించే నా భక్తులు నాకు చాలా 

ఇష్టులు. 

ఇలా ఉపనిషత్తులు, బహ్మవిద్య, యోగశాస్త్రం థ్రీ 

కృష్ణార్జున సంవాదం అయిన శ్రీమద్భగవర్గీతలోని “భక్తి 

యోగం” అనే పన్నెండవ అధ్యాయం సమాప్తం, 

ఒం ఓ పుల్లా రె 
నేతిమిఠాయిలు 

తరిగొండ వెంగమా౦బ 
== రుమారి మునిగోటి ర్రాధిక 

అంధ కవితామతల్లిని కృతికును 
మాలతో అలంకరించి అర్చించిన కవ 
యితులలో మొల్ల, మధురవాణి, రంగా 
జమ్మ, తరిగొండ వెంగమాంబ మొదలగు 

వారు పేరెన్నిక గన్నవారు. [ప్రముఖ 
వాగేియకారుడు సారంగపాణి, భక్కకవి 
ధూర్జటి, కన్నడకవిరత్నము పంపడు 
మున్నగు మహనీయుల జననముచే పునీత 

మైన (ప్రదేశం చిత్తూరు మండలం. అట్టి ఈ 

మండలంలో జన్మించి మూఢాచారాల 
నెదిర్చి, తన కవితా శక్తిచే భగవన్నామ 
పారాయణ మొనరించుచు తెలుగు సాహితీ 
క్షేతాన్ని సుసంపన్నము గావించిన భక్త 
కవయ్యిత్రీనుత ల్లి తరిగొండ వెంగమాంబ! 

వెంగమాంబ జన్మస్థలం చిత్తూరు జిల్లా 

వాయల్పాడు తాలూకాలోని తరిగొండ, 

ఈ గ్రామం భక్కవత్సలుడగు శ్రీ లక్ష్మీ 

నరసింహ స్వామి వారికి (పిలి పాత్రమైన 

పవి తభూమి. 

పురాణకాలంలో (ప్రహ్లాదుడు పరిపాలించిన 

దేశం అని అంటారు. బహుశ అందుకే 

కొబోలు ఈ ప్రొంతంలో నృసింహ స్వామి 

వారి ఆలయాలు అధికంగా 

ఉన్నాయి. 

పూర్వమీ _పాంత మంతా చెట్లు చేమలతో ట్ట 
నిండి పచ్చని పచ్చిక బయళ్ళతో కనుల 
పండువుగా కళ కళ లాడుతూ వుండేది. 

సంపదలో కెల్ల (శేష్టమెనది పశుసంపద. 
అట్టి వవసంపద సమృద్ధిగా గలిగిన * చిట్టే | 
చెర్ల” నాయని వారైన రామనాయుడు | 
తమ ప్రాంతములో కజవు కొటకాదుల వల్ల 

బాధలుపడి, పశు గాసంకోసమై తిరుగాడుతూ | 

తన పరివారంతో తరిగొండ ప్రాంతానికీ 

తరలివచ్చి శోభాయమానమైన అచ్చటి 

(పకృతి సొందర్యాన్నిచూచి, ఆనందించి, 

మే 1984 

వెలసి | 

అచ్చట కొన్నాళ్లు ఉండదలచి, గుడారాలు 

వెసికొన్నారు. 

ఒకనాడు [ప్రభాత వేళ రామానాయని 

వారి సతీమణి చల్ల చిలుకుతూ వుండగా 

ఉన్నట్టుండి కుండలో ఒక రాయి కవ్వానికి 

అడ్డు తగిలింది. ఆరాతిని రెండు మూడు 

పర్యాయాలు తీసివేసినా మరల మరల 

ఆ రాయిఅదే విధముగానే అడ్డురాసాగింది. 

అంచుకు ఆమె ఆశ్చర్యపడి ఆ వింతను 

తన పతికి తెలియజేసింది. అతడును 

అందుకు కారణం నిశ్చయింప జాలక ఆలో 

చనా పరవపడయ్యాడు. వారి ఇలవేలై ఎన 

శ్రీ లక్ష్మీనరసింహస్వామి నాటీ రాత్రి 

స్వప్నంలో సాక్షాత్కరించి తాను వాళ్లను 

వీడక ఇంత దూరం వచ్చినాననియు, ఇక 

ఈ తపోభూమి యందే నెలకొని భక్తుల 

అభీష్టాదులుతీ రుస్తూవుంటాన నీపల్కినాడట. 
శ్రీ స్వామి వారి అనతి మేరకు ఆ రామా 

రాయలసీమ ప్రాంతాన్ని | 

నాయుడు ఆ నల్లని రాతిని స్వామితో బాటు 

ఒక పవిత్ర [పదేశంలో (పతిష్టగావించాడు. 

ఆ స్థలంలో అంతకు పూర్వం ఎన్నో యేళ్ల 

కితం దూర్వాస మహర్షి లక్ష్మీనృసింహ 

స్వామిని |ప్రతిషించి వుండినారట! అంతే 

గాక ఆ మహర్షి మరింత మహిమ సంత 

రింవజేసే ఉద్దేశంతో ఆ ఆలయంలో అసత్య 

మాడితే అట్టివారు అన్నివిధాల అడుగంటి 
పోతారని ని ర్రశించాడట! ఆ మహనీయుని 

దిన్యవాక్కు (పత్యక్షర సత్యం అనటానికి 

నేటికీ అనేక తార్కాణాలు అగపడుతూనే 
వున్నాయి. 

మజ్జిగ కుండ (తరికుండ) లో స్వామి 
ఉద్భవం కావడంచేత “తరికుండ” అను 

పేరుతో ఈ (గ్రామం ప్రసిద్ధమై, రానురాను 
(పజల ఉచ్చారణలో “్కరగొండ” గా 

క్ష! 



స్థిరపడింది. నాడు కుండలో అగుపించిన 

నల్లని రాయి నేటికీ స్వామివారి సన్నిధిలో 

పూజలందుకొంటూ సాక్షిభూతంగా విల 

సిల్లుతూ వున్నది. 

అట్టి మహాపుణ్య క్షేత9ంలో జన్మించడం 

వల్లనే ఈ కవయి[కీమతల్లి తరిగొండ 
వెంగమాంబగా (పశస్తిగాంచింది.ఈ మె పదు 

నెనిమిదవ శతాబ్దపు ఉత్త రార్థంలో జీవించి 

వుండినట్లు పరిశోధకుల అభి పాయం. వీరిది 
పండిత వంశం. ఇందుకు నిదర్శనంగా కీర 

తాతగారైన శ్రీకానాల నరసింహ కవిగారు 

(కీ). శ. 190 పా9ింతం) “శేషధర్మములు” 
అనే గంథం రచించి తరిగొండ లక్ష్మీనృ 

సింహునికి అంకితంచేసి వుండడమే, పుణ్య 

దంపతులైన మంగమాంబా, కృష్ణయ్యల 

పూజాఫల ము! (6 పువ్వుపుట్టగానే పరిమళి 

స్తుంది” అనే సామెతగా ఈమె బాల్యం 

నుండీ భగవంతునికి సంబంధించిన ఆట 

పాటల్లో అమితాసకి, చూపుతూ, పార 

మార్జిక చింత్రనతో నిత్యం కాలక్షేపం చేస్తూ 
వుండింది. ఎనిమిదేళ్ల యీడున నిజగురు 

వైన సుబిహ్మణ్య యోగిచే తారకోపదేశం 

పొందింది. పం।డెండేండ్ల ప్రాయంలో 
లోకరీతిని అనుసరించి వివాహ మాడవలసి 

వచ్చినప్పటికీ రమానాథుడే తన మనో 
నాథుడన్న భ క్రమీరావల్సె సాంసారికచింతన 
విడిచి తపస్విని వలె మెలగుతూ వుండింది. 

అనతికాలంలోనే వైధవ్యం సంపా 

పింపగా కుల మర్యాదల |పకారంగా వై ధ 

వ్యరితిని అంగీకరింపకుండింది. వేంకట 

నాథుడే తన నాథుడనే విశ్వాసంతో తనకు 

వై ధవ్యం రాలేదనీ శిరోముండనం వంటి 
మూథాచారాలను ససేమిరా అంగికరింపక 

ఎదురు నిలిచింది. ఈ విప్లవాత్మక భావన 
వ్మిపకులంలో కలకలం రేపింది. వారె బ్రెనా 

ఆమె చేత వైధవ్య లక్షణాలను ఆశరీంప 

జేయవలెననే పట్టుదలతో శతధాప్రయ 

తిష ంపసాగారు. 

ఈ విధంగా (బాహ్మణ సంఘానికి వెంగ 

మాంబకూ నడుమ వై రుధ్యం కొనసాగుతూ 

వుండగా ఒక పర్యాయం పుష్పగిరి కీ ధాధి 

పతి సపరివారంగా తరిగొండకేతెంచారు. 

ద్రాహ్మణులంతా కలసి కట్టుగా స్వాముల 

వారికి వెంగమాంబ వృత్తాంతాన్ని నివే 

దించారు, ఆమె కౌరణ జన్మురాలని తమ 

దివ్య దృష్టితో తెలిసికొన్న స్వాములవారు 
ఆమె మహిమను అందరూ (గ్రహించేటట్లు 

స ప్రగిరి ప్రారంభించిన (గంథసమీక్ష బహుళ జనాదరణ పొందిన [క 

అందరకూ తెలిసినదే. కాని ఈ సమీక్షాకార్య(కమము నిజానికి ఏ ఒక్క కళకిపరిమితము 

కాదు. అయితే కళలు తరచినకొద్ది అమృత స్పందిని అవుతుంది. సప్తగిరి జన్మ 

సంచిక నుండి “రాగలహరి శీర్షికన భక్తి వబోధక మైన క్యాసెట్ల సమీక్ష కార్యక్రమము 
(పొరంభించబోతున్నాము. దీనివలన మహాకవుల లలిత భావతరంగాలు దేశమంతటా 

వ్యా ప్తీకలిగించే అవకాశం ఏర్పడుతుందని ఒక భావన. 

తమ క్యాసెట్లను సమీక్ష చేయించదలచుకొన్న వారు రెండు క్యాసెట్లు ఈ కింది 
చిరునామాకు పంపవలసివుంటుంది. 

చిరునామా : 

“రాగలహరి” శీర్షికకు, 
సంపాదకుడు, 

స _వ్పగిరి, తిరుపతి, 

చేయదలచిన వారె ఆమెతో పలు విధాల 

వాదోపవాదాలను కొనసాగించినారు. చిట 

చివరకు ఆమె శిరోజాలు తొలగించి నబ్లెశే 

అటుపిమ్మట వాటిని మొలవకుండా చేయ 

గల్లితే తానందుకు సిద్ధమే అని పలికింది, 

స్వాములవారు చిజునవ్వుతో చూస్తూవుండి 

నారు. శిరోముండనం యథావిధిగా 

ముగిసిన పిదప ఆమె కోనేల్లో మునిగి 

లేచింది. చూపరులందరు దిగ్భాంతి 
చెందగా ఆమె శిరోజాలు ఎప్పటి రీతిని 

శిరస్సుపై గోచరించాయి. (బ్రాహ్మణులు 

ఆమె మహిమను గుర్తించిన వారై వెనకకు 
మరలినారు, వెంగమాంబ నరహరిని కీ రిస్తూ 
స్వామి దర్శనానికి సాగిపోయింది, 

“చేరి తరిగొండపురి నారసింహ దేవృం 

డౌన తిచ్చిన రీత్రిగ నే నిమిత్త 

మాత్రమున బల్కుదును స్వసామర్థ్య 

మిప్పు 

డరయ నించుక యేని నాయందు లేదు” 

అని నుడివిన 

వెంగమాంబ మురాషావలీ- అను 

నుహమ్మదీయునకు శ్రీకృష్ణ్టమాచార్యుడను 
జిజ్ఞాసువుక్కూ తన తలి దండ్రులకూ తత్వోప 
దేశంకొవించి తానిక ఆ |గామంలో నిలవక 

తనమనోనాథుడై న జగన్నాథుని చేరదల 

చినదై సొరంగమార్గం గుండా పుణ్యక్షేత్ర 

మైన తిరుమల చేరుకొన్నది. 

తిరుమలలో శ్రీవారిని సేవిస్తూ కొంత 

కాలం వుండిన అనంతరం ఆ మహనీయు 
రాలు తుంబురుకోనచేరి అచ్చట ఒక 

గుహలో కొన్నిసంవత్సరాలు తీవ్రంగా 

తపస్సాధన గావించి మహాయోగిని 
అయింది. అటుపిమ్మట భక్తుల కోరిక పై 

తిరుమలకు మరలివచ్చి, తాళ్లపాక వారి 

యింటి (పక్కనున్న తన మఠంలో నివ 
సిస్తూ _గంథరచన కొనసాగించింది, ఈ 

రీతిగా శ్రీనివాసుని దివ్యలీలలను అభి 

వర్ణించుకొంటూ జీవిత పర్యంతం ఆ దేవుని 

పదసన్నిధిగా గడిపి మోక్షాన్ని చూటి 

గొన్నది ఈ వరమ భాగవతోతృమురాలు! 

ప వగిరి 
తీ 



మహనీయుల చరితము నర్థము చేసి 
కొనజాలని లోకులు కాకులు గదా! తిరుమల 

యందును ఈమె తిరస్కారముల సహింప 

వలసి వచ్చింది, రామకృష్ణుని వలె నిమెయు 

పిచ్చిదిగా పరిగణింపబడి, బావాజీవలె 

బాధలనందినది. ఈ మె మహిమలెన్నింటినో 
దెల్చు దృష్టాంతములు గలవు. థ్రీ వేంక 

వేశ్వరుని_ బహ్మోత్సవ సమయమున స్వామి 

వారి రథము ఈమె బసచేసిన ఇంటి 
ముంగిటి వరకు వచ్చి ఆగి పోయినదట! 

ఇదమిత్థంగా కారణమేమో (గ్రహించలేని 
గుడి పూజారులు, తదితరులు ఏనుగులతో 

లాగించినా ఒక్క అంగుళ మైనా కదల్లేదు. 

ఏమీ చేయడానికి తోచని పూజారులు 
తమలోతాము తర్జన భర్జనలు చేయసాగారు. 

అప్పుడు అచ్చట చేరియున్న భక్కాదులలో 

ఒకడు * ఇది వెంగమాంబ గారిని నిర్లక్ష్య 

మొనరించి నందుకు ఛ్రీస్వామివారికి 

ఆగ్రహము వచ్చియుండవచ్చు” అని 

పల్కొడు, అది నిజమే ఐ యుంటుందని 

వాళ్లా మెను సమీపించారు. “*వెంగమ్మ 

తల్లీ ! మా తప్పిదాన్ని మన్నించి మా 

యెడ (పసన్నురాలవు” కమ్మని ప్రాధేయ 

ఫడినారు. దయామయురాలైన ఆమె 

మఠంలో నుండి రథంవద్దకు వచ్చి శ్రీస్వామి 
వారికీ కర్పూర హారతి ఇచ్చింది. వెంటనే 

జగన్నాథుని రథచక్రాలు కదలినాయి. 

వెంగమాంబ కీర్తి కర్పూర పరిమళం వలె 

వ్యాపించింది ! 

ఇట్టి మహిమ లెన్నో కనబజచిన దివ్య 

శకి సంపన్నురాలగు మహనీయురాలు 

మాతృశ్రీ తరిగొండ వెంగమాంబ. ఇట్లు 

శ్రీస్వామివారి కృపకు పొ(త్రురాలై , స్వామి 

కైంకర్యంలోనే తన (బతుకును చరితార్థం 

చేసికొని ఆ స్వామిలోనే అమె లీనమైంది, 

నేటికీ శ్రీవేంకటేశ్వరుని అనుదిన ఆరాధ 

నలో పవశింపుసేవ వేళలో ఆమె పేరిట 

“ముత్యాల హారతి ఇవ్వబడుతూ వుండడమే 

ఆమె నిర్మల భకికొక నిదర్శనం ! 

ఈ కవితా తపస్విని శ్రీ వేంకటాచల 

మాహాత్మ్యము, ద్వివదభాగవతము 

మే 1984 

( పన్నెండుస్క౦ధములు ), రాజయోగ 

సారము, ముక్షికాంతావిలాసము, 

పారిజాతము,  శివవిలాసము, వాసిస్ట 

రామాయణము, థ్రీకృష్ణమంజరి మొదలగు 

అనేక రచనలను గావించింది. తన కావ్యా 

అన్నింటినీ నరాంకితం కాకుండ సరహరికి 

అంకిత మొనరించింది! భాగవతము, శివ 

విలాసము తప్ప తకిన వన్నియు 

ముదితాలు. ఈమె రచనల్లో (ప్మ్యకియా 

వై విధ్యమేగాక, శివకేశవాభేద భా వనకూడా 
గమనింప దగ్గది. 

విషు 
ణ్ 

అట్టి జగన్మాన్య యొక్క దివ్యచరి_శ్ర 

ఎందరోకవులను అలరింప జేసి అనేక 

రచనల్లో అక్షరాకృతితో సాక్షాత్కరిస్తూ 
వుంది. శ్రీవేంకటేశ్వర విశ్వవిద్యాలయం 

వారు కూడ ఈమెపై రచించిన సిద్ధాంత 
వ్యాసానికి ఇటీవలే డాక్టరేటు పబ్దాన్ని 
(పసాదించారు. దేవస్థానంవారి ఆర్థిక సహా 

యముతో ఈ గ్రంథము |పచురింసబడింది. 

వివిధ తరగతుల పాఠ్య (గంథాల్లోనూ 

తన నైజ ధర్మమ్ము 

నెవడు విడనాడడో ! 

శతు మితా దులన్ 
<< 

సమదృష్టి యుతు డెవడో !! 

ఒకరి సొత్తు హరింప 

ఎవ డుద్యమింపడో ! 
అన్యహంహెయ త్ర 

చిత్త మెవనికి లేదో 11 

ఎవని మానస ముచ్చ 

గతి నుర్గమించునా ! 

అతడె పో వై ష్టవుడు 

అతి, గౌరవార్లుండు ! ! 

మాత్సర్య రహితుండు 

అతి శాంత చితుండు 

అకలంక చరితురేడు 
సకల భూత _పయుండు ॥ 

నిష్కుపట వర్రనుడు 

ప్రియ సత్య హిత వాగ్మి: 

అశని హృదయము వాసు 

దేవుని నివాసమ్ము |] 

ఎవడం వైష్ణవు డనగ'? 

సాక్షాత్కరిస్తూవున్న ఈమె కవితా వై* 

షా న్ని బట్టి “ముదితల్ నేర్వగ రాని 
ట్ టు 

వీద్యగలదె ముద్దార నేర్పింపగన్” 

అను లోకోక్తి సత్యక్షర సత్యంగా సార్థక 
మౌతున్నది. 

ఈ మె వలెనే ఇదే నామదేయంకల ఇంకో 

భక్తురాలు సద్గురు మాణిక్య్యపభువులవారి 
శిష్యురాలై కర్ణా టక ర్మాష్ట్రంలోని వీజాపూర్ 
గుల్బర్గా పాంతములందు _పసిద్ధురాలైంది. 

ఈ విధంగా వెంగమాంబ జీవితం పోతన, 

మీరాబాయి, బావాజీ, త్యాగయ్య, రామ 

కృష్ణపర్ణరుహంస మొదలై న మహనీయుల 
ధన్యజీవితాలను పోలి పవ్మిత చరితగా 

భాసిల్లుతున్నది. శ్రీ వేంకటేశ్వర భక్తులకు 

అఆదర్శమూర్తియై మహిళాలోకంలో మణీ 

పూసయై ఆం|ధ కవయి(తీ లోకంలో శిఖ 

రాయమాణంగా (_పకాశిస్తూవున్న తరిగొండ 

వెంగమాంబ _పాతస్న్మర ఖీయురాలు, ఆమె 

రచనలు ఆంధజాతికి పతిదిన పారాయ 

ణార్జాలు, 

భూసార చిహ్నమౌ 

సాలవృక్షము పగిది 

హృదయగత వరమాత్మ 
సూచితో జ్ఞ్వల మూర్తి ॥ 

యమ నియమ విధి నిషే 

ధానుగత శీలుండు; 
మద లోభ మాత్సర్య 

విదళి విదూరుండు ॥ 

అట్టి వై ష్ణవుగాంచి 

అతి దూర మెగుడని 

యముడు తన భటుల కా 

దేశించె తీవముగ ॥ 

ఏవం విధానేక 

వైష్ణవ విలక్షణుని 

'సివింప చేకూరు 

శ్రీ వై ష్ణవత్వమ్ము ॥ 

(ఢీ విష్ణు పురాణ మాధారంగా ) 

== బొడుపలి వురుపో తం 
GG 0 వ. 



“శాస్త్రిగారూ ! కాపాడాలి! మీరే మా 

సుగుణని కాపాడాలి ! ఒక్కసారి మీరు 

రావాలి శాస్త్రిగారూ” 

శాస్త్రిగారి ముఖంలో అహంభాన పూరిత 

మైన దరహాస రేఖ విరిసింది. * ఊం” 

గంభీర మైనశబ్దం వెలువడింది ఆయన 

స్వరం నుంచి, ,పెసిడెంటుగారు కళ్ళలో 

ఆత్రుత, ఆవేదన కనబరస్తూ ఎదురుగా 
నుంచున్నారు. ఆయనను శా స్త్రిగారు 

కనీసం కూర్చోమనై నా అనకపోవడం ఆయ 
నకు ఇబ్బందిగానే తోచింది, కాని అవసరాన్ని 

బట్టి ఆ బాధని లోపలే అణచుకున్నారు, 

ఆయన వెనకే వెంకడు చేతులు కట్టుకొని 

శాస్త్రిగారి కేసి చూస్తున్నాడు ఆదుర్దాగా ! 

“లక్షణాలేవిటో చెప్పారుగాదు ! శాస్త్రిగా 
రడిగారు, ఏం చెప్ప మంటారు. ఒక్కగా 

నొక్క ఆడపిల్ల, పెళ్ళీడుకెదిగిన మా 

సుగుణ గురించి ఆలోచి స్తే నాకడుపు తరుక్టు 
పోతుంది. వారం రోజులనుంచి పట్టెడన్నం 

కూడా తినడం లేదు. పచ్చి మంచినీళ్ళు 
ముట్టుటలేదు. అర్ధర్మాతి వేళ లేచి ఏడుపులు 

పిచ్చి కేకలు నన్ను వాళ్ళమ్మన్ని ఇంట్లో 
వాళ్ళని కొట్టడం, రక్కడం, సామాన్లు 
అందిందల్లా విసిరై డం ఏమిటి !? ఒకటి 

కాదు ! నానా హడావిడి చేశ సెస్తోంది. ఇదేదో 

గహ సంబంధమేనని మాకు రూఢిగా అని 

పిసోంది. తమరు దయ చెయ్యాలి 1” 
వస్తాను | కానిస్వామి పూజ జరిపి 

రావాలి ! ఖర్చుకా స్తఎక్కువ !  ఎంతవు 

తుందో సెలవివ్వండి ! 

“ఆ ఎంతోనా ! ఐదువందలై తే సరి పెడ 
కాను !” 

“ఊ పంపుతాను మా వెంకడిచేత 1 
మా సుగుణని మాత్రం తిరిగి మామూలు 

మనిషిని చెయ్యాలి శాస్త్రిగారూ! అదే నే 
కోరేది 1” 

“అలాగే శ్వరగా లెక్క పంపించండి ; 

పూజ ప్రారంభించాలి ! ఆ (గ్రహచేష్టలు 

అర్థరాత్రినుంచి కదూ ప్రారంభ మౌతూంట. 

సరే! అదే వేళకి వస్తాను. 

కీసి వుంచండి.” 

తలుపులు 

“అలాగే ! మరి సెలవిప్పించండి! 

లెక్క వెంటనే పంపిస్తాను. నమస్తే! (వెసి 

డెంట్ గారు వెళ్ళిపోయారు! వెంకడు 

వెనుకనే అనుసరించాడు. శాస్త్రిగారు లోనికి 
వెళ్ళారు. అంతా విన్న శాస్త్రిగారి భార్య 

పద్మకి యిదంతా ఏవగింపుగా వుంది, ఆమె 

ఆలోచనలు వేరు ! నిజానికి శాస్త్రికి వచ్చిన 
లోబీమి లేదు. ఆయన ప్రభుత్వోద్యోగి, 

ఇద్దరే పిల్లలు! ముచ్చటైన సంసారం! 

కాని శాస్త్రిగారికి తృ ప్తి అనేది కనబడదు. 
పద్మకదే బాధ! ఆంజనేయస్వామిని ఉపా 

సిస్తారు శాస్త్రిగారు. దక్షిణ పుచ్చుకుంటే ఆ 

భక్తికి సత్ఫలితం వుండదంటుంది పద్మ! 

అవేమీ లెక్క పెట్టక ధనార్జనేముఖ్యమంటారు 

శాస్త్రిగారు. నిజంగా ఆంజనేయస్వామినే 

సర్వస్వంగా నమ్ముకొంటే ఈ తాపత్రయం 

దేనికి ? తృప్తి అనేది ఉంటే చాలదా? 

కోరికలు కొల్లలుగా వుంటే వాటిని అదుపులో 

” కపి 

పెట్టలేని భక్తి దేనికి? నిజమైన భక్తుడు 
ఆడంబరాలకు, కోరికలకు దాసుడుకాగలడా 

ఇవన్నీ పద్మ మ స్తిష్మాన్ని మథించే ఆలో 

చనలు ! వాటికీ పరిష్కారం ఎప్పుడు దేవా 
అని ఆ స్వామి మందిరం ముందు నిలబడి 
(పొర్థించింది పద్మ; సమయం రావాలి 
తల్లీ“ ! అన్నట్టున్నాయి పటంలోని భ క్రాంజ 
నేయుని చూపులు ! 

శాస్త్రిగారు బయల్దేరారు బయటికి! ఆయన 

అడుగులు ముందుకి, ఆలోచనలు వెనక్కి 

నడుస్తున్నాయి. ఈనాడు ఈ|గామంలో తన 
మాట వేదం ! ఆంజనేయుడు భక్తుడుగా, 

ఉపాసకుడుగా తన పేరు దశదిశలా పరిఢ 

విల్లుతోంది. ఇదంతా తన గురువు చలవ! 

తన ఇరవయ్యో ఏట తనకు ఆంజనేయ 

ఉపదేశం చేశారాయన ! “భీ డికి నీఠినీ, 

ప పగిరి 
జీని 



న్యాయాన్నీ, ధర్మాన్నీ జోడించి నీ జీవితం 

పదిమందికీ ఉపయోగపడేలా జీవించు , 

నాయనా ! అన్నారు ఆరోజు ! అదే తనకు |1°\' 

ఎబ్బెట్టుగా తోచింది. ధన సంపాదన భక్తి ||| 
'పిరుతో చేస్టే పాపం అనే వారు మూర [| 
లనీ శాస్త్రిగారి ఉద్ధెశం ! మళ్ళీ ఆ గురువు Ey) 

గారి దర్శనం కోసం [ప్రయత్నించ లేదు 

శాస్త్రిగారు. ఆయనే ఆప్పుడప్పుడు తన 
శిష్యుని చూడడానికి వచ్చి పోతుంటారు. 4 
ధర్మోవదేశం చెయ్యడం, శాస్త్రిగారు * ఊ” 

అనడం మామూలే ! ఇన్ని తెలిసిన తన 

గురువు గారికి “ధనమూల మిదం జగత్” 

అని తెలియక పోవడం ఆశ్చర్యమే | అలో, 

చిస్తూనే శాస్త్రిగారు _పెసిడెంటుగారిల్లు చేరు 

కున్నారు. సాదరంగా వినయంతో ఆహ్వా 

నించారు |పెసిడెంటుగార్కు అక్కడున్న 

పెద్దలు “అమె ఎక్కడ?” గంభీరంగా 
అడిగారు శాస్త్రి! ఆ గది చూపించారు 

(పెసిడెంటుగారు. ఘోషా పాటించే ఆడ 

వాళ్ళు చాటునుంచి ఆత్రంగా చూస్తూ, 

చేతులు జోడించారు శాస్త్రిగారి నుద్దేశించి. 

శాస్త్రిగారు గదిలోకిచేరి తలుపులు మూసారు. 

సుగుణ జుట్టు విరబోనుకుంది. ఆశ్చర్యం ! 

వారం నుంచీ అహారం తీసుకోకున్న ఆమె 

ఏ మాతం నీరస పడలేదు ! నిగారింపుతో 
అమె పాతికేళ్ళ పరువం క్షణం పాటు శాస్త్రి 

గారి చూపుల్ని నిలేసింది ! * ఏమే దుష్ట 

(గ్రహ పిశాచీ ! నేనెవరమ కున్నావ్ ! నా 
ఎదుట నిలబడే ధైర్యమే నీకు? ఫో 1 

తక్షణం పో 1” అరిచారు శాస్త్రి! సుగుణ 

(ప్రవర్తన మితి మీరింది. పిచ్చి గంతులు 

వేస్తోంది. ! జాకెట్ చింపేసుకుంది. ఒళ్ళు 

విరుచుకుంటూ ముందుకీ వెనక్కి ఊగు 
తోంది. శాస్త్రీ కళ్ళు ఒక్కసారి ఆమె అనా 

చ్చాదితపీన వక్షస్థలంమీదనిలచిపో యాయి. 
పొలపొంగుల వక్షోకుంభాలు ఆయన 

నాలుకను స్పంభింపచేశాయి. మంతం౦ మరి 

చారు మత్తులో పడ్డ శాస్త్రిగారు ! అదే అద 

నులో సుగుణ పయకి దగ్గరగా వచ్చింది. 
మతిపోయిన శాస్త్రిగారు అమెను దగ్గరగా 

తీసుకోవాలని [ప్రయత్నించారు | అంతే 

సుగుణ రెండు చేతులూ శాస్త్రిగారి శరీరం 

మే 1984 

మీద స్రైషర విహారం చేశాయి. ఆ బలిష్ట 
మైన శరీరం సుగుణముందు మత్తులో 

ఎదురు తిరగలేక పోయింది. దెబ్బమీద 

దెబ్బగా శాస్త్రిగారి శరీరం అలసిపోయింది. 

మంచానికి గోడకు మధ్యగా ఆయన శరీరం 

వాలిపోయింది! వికటాట్టహాసం చేసు 

కుంటూ సుగుణ తలుపులు తెరచుకొని బయ 

టికి వచ్చింది. బయటి వారు లోపలి "కెళ్ళి 

ఆ దృశ్యాన్ని చూసి స్తంభించి పోయారు, 

(పెసిడెంటు గారికి మతిపోయినంత పన 

యింది ! 

“బాబూ! ప్రసాదూ! ఈ వార 

విన్నావా ! శాస్త్రిగారుకూడా సుగుణకి పట్టిన 

[గ్రహాన్ని వదిలించలేక పోయారట | ౫ 

“అమ్మా ! నన్ను ప్రయత్నించమంటా 

వామ్మా 1” 

“అంత పెద్ద నిష్టావరుడు £ ఆయన వల్లే 

కాలేదు, మనవల్లే మౌతుందిరా |” 

“అమ్మా! ఏమిటమ్మా నీపిచ్చి! భక్తి 

అనేది మనస్సుని బట్టి వుంటుంది ! అచంచల 

మైన భ క్రి నమ్మకానికి నాందిపలుకుతుంది. 
కోరికలకు దూరంగా, భక్తికి విశ్వాసానికి 

దగ్గరగా వుంటే భగవంతునికి దగ్గరగా 

వున్నల్లే ః ఒక మేలును [ప్రతిఫలాపేక్ష రహి 

తంగా కోరాలి! అప్పుడే దైవం సహక 

రిసొడు. మనకున్న దానితో తృప్తి వడక 

దై "నం పేరు చెప్పుకుని ధనార్జన చెయ్యాలను 
కుంటే అది భక్తి అనిపించుకుంటుందా [౫ 

సుభద్రమ్మ తనకొడుక్కేసి హర్షదాయకంగా 

చూసింది. ఎంత ఎదిగిపోయాడు తనబిడ్డ t 

బాధ్యత లేని భర్తకు తాను భార్య అని 

పించుకుంది పొతికిళ్ళనాడు 1 బిడ్డ పుట్టిన 

ఐదో సంవత్సరం అతను తామిద్దరినీ వదలి 

దేశాలు పట్టీ పోయాడు. కష్టాలకోర్చి బిడ్డను 

పెంచుకుంటూ వచ్చింది సుభద్రమ్మ, అన్ని 

టికీ ఆంజనేయస్వామినే నమ్ముకుంటూ 
కాలం గడిపింది. పిల్లవాడికి ఆంజనేయ 

వర్యప్రసాదని తానే పేరు పెట్టుకుంది. చిన్న 
తనం నుంచీ ఆంజనేయనామాలు, చాలీసా 

నేర్చింది. భ_క్తి కలిగించింది. నీతి న్యాయం 

ధర్మం, ఈ భక్తికి తోడుగా ఎప్పుడూ జీవి 

తంలో నిలబెట్టుకోవాలని నేర్చింది. ఈ రోజు 

ఆస్వామే తల్లీకొడుకుల సర్వస్వం ! ఆయన 

దయవల్ల వభుత్వోద్యోగం కూడా వచ్చింది 

వసాదుకీ 1 లేదన్నవారికి తమకు తోచి 

నంతలో సహాయం చెయ్యడం వారికీతృ ప్తి, 



(టబఅయిత్న౦చు బాబూ! నువ్వు గెలిచి 

ఆంజనేయ స్వామి భక్తిని గురించి ప్రచారం 

చేసిన వాడవోతావు. కాను (కోధాలను 

జయించిన వారికి స్వామి సులభ సాధ్యుడు 

జొబూ £” 

“నన్ను దీవించమ్మా రం 

“ఆంజనేయ కటాక్ష ప్రాప్తిరస్తు !” 

మండలదీక్ష పూ రి గావించిన తాలూకు 

సిందూరాన్ని పొట్లం గట్టి తీసు కెళ్ళాడు 

(|పసాదు. 

“ణభాబూ 1 నువ్వు మనిషివి కాదు బాబూ 

సాక్షాత్తూ ఆ ఆంజనేయస్వామివే బాబూ | 

నా బిడ్డను నాకు దక్కించావు ! ” [వసాద్ 

చేతులు పట్టుకుంటూ ఆనందబాష్పాలతో 

అన్నారు | పెసిడెంటు గారు ! 

“నాదేముంది [పెసిడెంటు గారూ! 
అంతా ఆ స్వామి దయ £” 

“చెప్పు జొబూ 1! ఎంత డబ్బు కొవాలి | 

పూజకీ ఎంతయింది 1” 

“ ఎంత అమాయకులండీ మీరు ! డబ్బు 
పుచ్చుకోవడం భ కిక, నమ్మకానికితగదండీ। 

అదీగార డబ్బుతో భక్తిని ఖర్చు పెట్టే 
ఉద్దేశం నాకు లేదు. ఏ ఆధారం లేనప్పు 
డై తే చాలినంత తీసుకున్నా తప్పులేదేమో ! 
కాని నేను ఉద్యోగం చేస్తున్న వాడినే ! నా 
రెక్కల కష్టం నాకు చాలు ! నౌ ఆంజనేయ 
పూజని పదిమందిఉవయోగం కోసం 

ఖే గో వో 
పే 

న. 

న్ "| క థ్రీ [(శద్దానంద ఆ|శముం, రౌజవూర్ 

1088 అక్టోబరు 2 వ తేది నుండి ఊత్తర్మప్రదేశ్ రాష్ట్రంలోని డెహాడూన్ జిల్లా 
రాజపూర్లోని శ్రీ శ్రద్ధానంద ఆశ్రమమును తిరుమల తిరుపతి దేవస్థానం విరాళంగా 

| స్వీకరించడం జరిగింది. దీనికి దేవస్థాన కార్యనిర్వాహకమండలి తీర్మానం 488 
తేదీ 81.10.88 [ప్రకారం ఆమోదం తెలియజేయడం జరిగింది. పై ఆశ్రమంలో 
తి. రి, దేవస్థాన కౌర్య[కమాలు ప్రచారం చెయ్యడం జరుగుతుంది, 

నిస్వార్థంగా వినియోగించాలన్నద నా 

ఉద్దేశ్యం ! వస్తానండి ! నమస్కారం 1” 
అంటూ ముందుకి నడిచాడు [ప్రసాద్ ! శాస్త్రి 

భక ఎలాంటిదో, అతను ఎందుకు నెగ్గలేక 
పోయాడో (ప్రసాదు దారిలో నడుస్తూ ఆలో 
చించాడు. సుగుణ నగ్న వక్షస్థలాన్ని 

చూసిన శాస్త్రి కోరికతో బుసళొట్టి వుంటాడు. 

అందుకే స్వామి ఆగహించాడు. శాస్త్రి వరా 

జయం పొందాడు. కొని తనకు మాతం 

ఆ పక్ష స్థలాన్ని చూసినపుడు తన తల్లి వక్ష 

స్థలమే కనులముందు గోచరించింది. వీ 

తల్లి (ప్రేమ క్రీరాన్ని (గోలి శానంతటిీ 

వాడయాడో ఆ తల్లి వక్షమే సుగుణనగ్న 

హృదయంలో తనకు సాక్షాత్కరించింది. 

మాతృభావంతో ఆమెను స్పర్శించి కూర్చో 

బెట్టీ బెదరని భి విశ్వాసాలతో, స్వార్థ 

రహిత హృదయంతో, ఆంజనేయ నామా 

లను కవచాన్నీ, చాలీసాను, రాత్రంతా 
పద్మాసనంమీదే వుండి, పదే పదే పరించాడు, 
గహ పీడ వదిలించాడు. స్వామి అనుగహా 
నికి పాతు డయ్యాడు. కటాక్షం లభించింది. 

స్త్రీ మూర్తి మీద గౌరవం, స్ర్త్రీ శక్తి మీద 
నమ్మకం తనకున్నాయి. తన ఆదిగురువు 

తన తల్లి, ఆమెమాట తనకు వేదం ! ఆంజ 

నేయుని కన్న తల్లి అంజన ! ఆమె వాక్కు 

అతనికి శిరోధార్య మై, చిరంజీవిగా, శ్రీరామ 

దాసునిగా నిలబెట్టింది. ఆలోచిస్తూ ఇంటికీ 

చేరాడు. 

“శాస్త్రీ 1,” శాస్త్రి కళ్ళు తెరిచాడు. ఒళ్ళు 

నొప్పులు తగ్గలేదు, నాలుగు రోజుల్ను౦చి 

కార్యనిర్వహ ణాధికారి, 

రితి, దేవస్థానములు, తిరుపపి, 

లేవటంలేదు. పద్మ న్మదాహారాలు మాని 
అతని సేవలోనే గడుపుతోంది. గురువు గాడు 
నచ్చారు. విషయం [గ్రహించి బాధపడ్డారు, 
గంభీర కంఠంతో జీవనోపదేశం చేశా ! 
“శాస్త్రీ 1 ఇప్పటికై నా నీవిధానం మార్చుకో 
నాయనా! భక్తి విశ్వాసం ఊచ్భా్వాసనిశ్యా 

సాల వంటివి, ఒకటి లేకుంటే మరొకటి 
నిలవదు. నీకు లోటులేని సందర్భములో 
కూడా ఒకరి ధనాన్ని ఆశించడం పొపం ! 

దై వంపేరు చెప్పి నీవు వ్యాపారం నిర్వ 
రి ంచానంటే ఎంతగా దిగజారిపోయావో 
అర్థమైంది. కామ (క్రోధాలను జయించిన 
వాడే భ_క్తిమార్గాన నిలువ గలడు. సుగుణ 

నగ్న వక్షాన్ని చూసే నీవుచలించి పోయావే! 
ఆనాడు లంకలో సీతాన్వేషణార్థం అంతః 
పుఠాన్ని పరిశీలిస్తున్న ఆంజనేయుడు 
విశ్ళంఖలంగా, నగ్నా తినగ్నంగా, నిది 

స్తున్న స్త్రీల నెందరినో చూశాడు గదా! 
ఆయన అణుమ్మాత మైనా చలించాడా ! తన 
కొర్యదీక్షకు భంగం కలిగించు కున్నాడా ! 
మనం తల పెట్టిన పనిని పక్కకి నెట్టీ కొమా 

నికి దాసులు కావటం నైచ్యం కాదా! 

అస్థలిత (బ్రహ్మచారి, కార్య దీక్షా తత్పరుడు 
అయిన ఆంజనేయుని భక్తుడి నంటూ నీవు 
చేసే వని ఎంత అసహ్యకరమైనదో ఆలో 
చించావా 1 లేదు! ఆలోచి స్టే ఈ దశకీ 

దిగజారే వాడివే కాదు, స్త్రీ పట్ల పవ్మిత 
భక్తి భావన, స్త్రీ శ్రి పట్ల ఆరాధన ముఖ్యం 
నాయనా ! ఇంట్లో నిన్నే దై వంగా భావించి 
పూజించే నీ భార్యను ఏనాడైనా అర్థం 

చేసుకున్నావా ! ఆమెను అనురాగంతో 
చూశావా ! స్వామిని పూజించడ మంటే అట్ట 

హాసంతోనూ, ఆడంబరంతోనూ కాదు 
నాయనా! మన (పార్థన, పూజ్య మన 

వారినీ పై వారిని కూడా రక్షించ గలగాలి. 

మన |పవ ర్త పదిమందికి ఆదర్శవంతము 

కౌగలగాలి ! అప్పుడే స్వామి ఆన్నుగహం 

నీకు లభిస్తుంది ! అహంకారం, అహంభావం 

స్వామి భక్తులకు పనికి రావు ! నిర్మల భక్తి 

అచంచలవిశ్వాసం వాంఛనీయం 
నాయనా!” గురువుగారు శాస్త్రి జుట్టు నిము 

రుతూ అన్నారు. శాస్త్రి కళ్ళలో నీటితో 
గురువుగారిని చూస్తూ చేతులు జోడించాడు 

పశ్చా తాపంతో ! నై 

నం ద్వివేది ఉమామహేశ్వరరావు 

సపగిరి 
అటే 



అతివినయం 

“ముఖం పద్మదళాకారం; 

వచశ్చందన శీతలం; 

హృత్కర్తరి సమం భాతి 

వినయం ధూ ర్హలక్షణమ్ ॥ 

“విద్య యొసగును వినయంబు”- 

అనేది సుప్రసిద్ధమైన సుభాషితం. 

వినయమే విశ్వసంస్కృతికి విషయ 

సూచిక. ప్రాచీన |గీకుదేశంలో జంగమ 
విజ్ఞాన సర్వస్వంగా కీర్తికెక్కిన సోక్రటీసు 
|పవచనం. 

(1 know ] know not) 

“నాకు తెలియదు అని నాకు తెలుసు *._ 

భర్తృ హరిమహాకవి, విద్యతో పొటు 

వినయం ఏ విధంగా వి స్తరిస్తుందో మనో 

హరంగా వివరించాడు, 

“తెలివి యొకింత లేనియెడ 

దృ ప్తడనై కరిభంగి సర్వమున్ 

తెలిసితినంచు గర్వితమతిన్ 

విహరించితి తొల్లి; ఇప్పుడు. 

జ్ఞ్వల మతులై న పండితుల సన్నిధి 

ఇంచుక బోధశాలినై 

తెలియనివాడనై మెలగితిన్ 

గతమయ నితాంత గర్వమున్.” 

తిక్కనమహాకవి, తొలుత నిర్వచనో త్తర 
రామాయణం [వాసినప్పుడు-తననుగూర్చి, 

“అమలోదా త్రమనిష్క ఏ నుభయ కావ్య 

|పౌఢి పాటించు శిల్పమునన్ పారగు 

డన్....కళావిదుడ .... తిక్కాఖ్యుండ సన్మా 
న్యుడన్” అని గర్వస్ఫూర్తితో చాటు 

కున్నాడు. అయితే - యజ్ఞంచేసి సోమ 

యాజియె మహాభారతం ఆంధ్రీకరించి 

నప్పుడు మా|త్రం - వినయంతో, 

“నా నేర్చిన భంగి చెప్పి వరణీయుడ 

నయ్యెద భ క్ర కోటికీన్” అని సహృదయు 

లకు నివేదన చేశాడు, తిక్కన మహాకవి 

వ్యక్రిత్వంలో, ఉన్నత .విద్యకెచ్చిన 

వినయం పేర్కొనదగింది. 

మే 1984 

ఖగోళ విజ్ఞానంలో విప్లవాత్మకమైన పరి 
శోధనలు (ప్రపంచానికి అందించిన న్యూటను 
మనీషి, సవినయంగా చెప్పినమాట నేను 
విజ్ఞాన సముదతీరంలో గులకరాళ్ల ను ఏరు 

కొనే అర్భకుడను మాత్రమే.” 

అయితే _ కొందరు కుహనా వినయం 

అభినయిస్తారు. అట్టివారిని గూర్చియే పై 

సంస్కృత శ్లోకం నిశితదృష్టితో విమర్శ 

చేస్తోంది. “వినయం అభినయించే వారి 

ముఖం వికసించిన పద్మదళాలవలె 

ఉంటుంది! వారి మాటలా అేనెవాకలు, 

అట్టివారు చల్లగా తియ్యగా మాటాడగలరు. 

వారి మాటలు చందన సొరభం-సువాసనలు 

చిమ్ముతాయి. అయితే వారి గుండె మాతం 

పదనై న క త్తెరవంటిది. 

వెలుగుబాట 
|డా॥ నండూరి రామకృషమా చార్య 
. ర్ 

“ అతివినయం ధూర్తు ల లక్షణం”. అని 

పె శోక తాత్పర్యం, 
దణ pf) 

వినయం అభినయించేవాడు “తే నెపూసిన 

రత్తి” _ * గోముఖవ్యా[ ఘం.” 

వినయం వెరు! అతివినయం వేరు! 

ఇక ఏది వినయం? ఏది అతివినయం ? 

స్థూల దృష్టితో ఈ ప్రశ్నకు సమాధానం 

చెప్పటం కష్టం, 

శ్రీ వ్వైవ విశిషహ్టైద్వైతులు వినయాన్ని 
ఒక *లలితకళ ” గా అభ్యసించారు. భగ 

వదామానుజాచార్యులు, * వినయాన్ని” 
ప్రబోధించారు. వినయం వ్యష్టి నిష్టం, 

అయితే ఆ వినయాన్ని వ్యవస్థా నిష్టంచేసి 

నప్పుడు _ చిత్తజద్ధి స్థానాన్ని అభినయా 

డంబరాలు ఆక్రమించే ప్రమాదం ఉంది. 

శ్రీ వైష్ణవుడు దాసానుదాస ప్రవృత్తిని 
అవలంబించుకోవాలని శ్రీమదామానుజా 

చార్యులవారి ఆదేశం. వేదవేదాంగ పారం 

గతుడైన శిష్యుని, రామానుజాచార్యుల 

వారు-మరియొక శిష్యుని కూతురి అ త్తవా 

రింటిలో వంటవానిగ సేవచేయుటకు విని 
యోగించారు. ఆ పండితో త్తముడు అహం 

భావం చంప్పకొని - వినయంతో గరిటె, 

కై 0కర్యం చేసి తరించాడు! అట్టి విన 

యాను సంధానం విధించిన వారు రామా 

నుజులు యథార్థమైన థ్రీ వైష్ణవ విన 
యాను సంధానం తమ జీవితాలలో అను 

వదించిన మహానుభావులు _ విశిష్టాద్వైత 

వేదాంతులు వేనకువేలు యుగయుగాంత 

రాలుగా దక్షిణాపథంలో వర్ధిల్లారు. 

ఇక _. ఈ చర్చకు ముగింపుగా చెప్ప 

దగినమాట *ీ వినయం” మంచిది, “అతి 

వినయం ” చెడ్డది, అయితే _ వినయాన్ని 

అసమర్థతగా కొందరు భావించే [ప్రమాదం | 

ఉంది. అంతేగాక, ఏ మనిషి వ్యక్తిత్వంలో 

అయినా వినయంతో పొటు ఆత్మ! పత్యయం 

కూడ మెచ్చుకోదగిన గుణమే. 

కాళిదాస మహాకవి.“మందుడు కవి 

యశన్సును కాంక్షించటం ఆజానుబాహు 

వునకు అందే చెట్టుపండును వామనుడు 

(మరుగుజ్జు) కోరుకున్నట్లు అపహాస్యం 

పాలవుతాడు. ఆ విధంగా ఉన్నది నా కావ్య 

రచన” అని వినయంగా విన్నవించాడు, 

అయితే ఆ వినయంలోనే కాశిదాస మహా 

కవి ఆత్మ్యపత్యయం అంతర్లీ నంగా ఇమిడి 

ఊంది. తాను [ప్రస్తుతం మరగుజ్ఞు కవిగా 

కన్పించుచున్న ప్ప టిక్కి కాలక్రమంలో 

వామనునీవలె |తివికమావతారం ధరించ 
గలననే ధ్వని అందులో ఉంది. 

నిజమైన వినయం ఆత్మ |వ్రత్యయం 
ధరించే సూక్ష్మరూపమే, 

| (గతసంచిక తరువాయి ) 

(ఉఊత్క్మళిక) 

భృగుమహర్షి గర్వమడచి భృతినాసంగువానిచేత 
| నిగమసంఘ మెల్లంగొల్బు నిర్వికారగుణముచేత 

సిరినివీడి పురినినీడి సిరినిపొందు ఘనునిచేత 
'ధరను వేంకట్నాదిపై న దయను కురియువానిచేత 
'పవన సుతుని పూజలందు భ క్తకల్చ త్రరువుచేత 

| సవన మంత్ర రూపియైన సరసిజాక్షు రరుణచేత 

(శ్రుతుల మంత్ర బీజమైన (శితజనా ర్తి హరునిచేశ్ర 
| వెతలు దూరమౌను గాత ! విష్ణుచేత జిస్టుచేత 

చతుర్ధి విభక్తి (తరళము) 

|పలువిధంబుల పూజలందు పరాత్పరుం డగువాని క్రై 

| జలధి (కుంగిన భూమినె త్తి జగంబు నిల్చినవాని కె 

|బలినిం |దుంచంగ దానమె త్తి బలంబు6 జూపిన వానిశకైె 

|తలపు లెల్లను నిల్చి కొల్తు తమోఘ్నుండౌ పరమాత్మకై 

(ఆక) 
|రాగ రహిత భోగ సహిత రాజమౌళి సఖనికై 
|నాగరాజ నుత పదాబ్ద జ్ఞానరూవ ఘూరర్తికై 

| యోగమార్గ ఘనవిచార యోగి బృంద వంద్యుకై 

యాగవహ్ని కీలరూప యాగ రక్షణా ర్ధికై 

కళిక (ద్విరదగతిరగడ) 

|అరి వర్గములంజెండు అనందరాముకై 

గురువుగా బోధించు గోపాల బాలుకై 

కరమిచ్చి కాపాడు కమలాధినాథుకై 

వరమిచ్చి పరమిచ్చు వరదవేంకన్నశై. 

_ శీంగ నమల్ల రాధావృజ్ఞయ్య 

||, 

1111111. 

కరుణలొల్కెడు సుధాకాంతి వీక్షణునక్షై 
కరువైన వైకుంఠ కమనీయ సుఖముకై 
సురలోక ధనమైన సురనాథు తమ్ముకై 
స్థిరముగా మదింగొల్తు తిరువేంకటేశుకై 

(ఉత్కళికు 

సపాొది కితెంచీ 

తృప్తిగా పూజించి 

అనందమున మంచి 

గానంబు. గావించి 

నిలువెల్ల నర్చించి 

జలదాక్తుం నాళించి 

కొలిచేను ఈళుకై 

ఇల వేంకటేజికై 

పంచమీ విభక్తి (ఉత్పలమాల) 

ఎవ్వనివల్ల 6 నీ జగము లింతలు పెంపును పొందుచున్నవో 

ఎవ్వనివల్ల మేఘములు ఎంతయు నీటిని పొందుచున్న నో 
ఎవ్వనివల్ల జీవతతికెల్ల శభంబులు కల్గుచున్నవో 

చివ్వునంజేరుంనా ఘనుండు శ్రీపతి వల్ల నె సర్వసంవదల్ 

(కందము) 

ధర్మము జ్ఞానము దయయును 

నిర్మల తేజంబుం గల్లు నిత్యుని వలనన్ 

కర్మము లెల్ల ను తీరును 

మర్శపు మోక్షంబు. నబ్బు మాధవు వల్లన్ 

క్రల్టిక (తు రగవల్లనము) 

నమ్ముకొన్న వారి కెల్ల జ్ఞానమిచ్చు వానివలన 

అమ్మకన్న మిన్న గాను ఆదరించు వానివలన 

ex 
tes 

వా రు 



తమ్మిచూలి చేయుపనికిం దలప మూలభూతువలన 

సమ్మతిని సుషుమ్న యందు సంచరించువానివలన 

భ క్రీతోడ( గొల్చి నట్టి వకుళ నోము ఫలము వలన 

ర క్రితోడ( గొల్బినట్టి రమకు6 గూర్చువాని వలన 

ముక్తసంగ వందనీయ మోహనంపు రూపు వలన 
ము క్రులౌదురెల్ల జనులు మోక్షదాత పీతి వలన 

(ఉత్కళికు 

అన్నమయ్య పొడీనట్టీ 

మిన్ను. గాలం దన్నినట్టి 

బలినీ నేల ముంచినట్టి 

కలిని జనుల. (బోచున్టీ 

దురితహరుని కరుణ వలన 

ఖరునివైరి శరణు వలన 

ధరణిజాధినాథు వలన 

పరము కల్లు శ్రీశ వలన 

షషవిభ క్రీ (ఉత్పలమాల) 

శ్రీసతి ప్రేమతో. గొలుచు శ్రీగిరినాథుని దివ్యమూ ర్తికిన్ 

చేసిన పాపసంఘముల చీంకటిం |దుంచెడు చ|కధారికిన్ 

వేసముల్లై దురెండులుగ వేసిన వానికి భక్రరక్షకున్ 

దాసుండ దాసదాసుండను దానవ భంజను శ్రీవదాం(ఘికిన్, 

(మత్తకోకిల) 

శ్రీరమా భువి నీళసేవిత శ్రీగిరీంద విహారికిన్ 
శౌరికిస్ సకలౌఘ నాశన శాలికిన్ [శితపాలకున్ 
సూరివంశ సుధాంశకున్ సుర శోకనాశనకారకున్ 

' కోరుకోర్కెలందిర్చ మొక్కెద కోటిమన్మథ రూపకున్ 

రళ్ళిక (తురగవల్లనము) 
గ్ 

పాలకడలి. నిల్లు చేసి పవ్వళించి యున్నహరికి 

పొలనివ్వ వనితచేర ప్రాణములను గొన్నహరికి 

వెన్నతిన్న నోటిలోన విశ్వరూపుం గల్లు హరికి 
చిన్ననాటం నాలగ్యబోవ చెలగి కొండనెత్తు హరికి 

ఘోరసర్ప బాధ( బాప కోరి యమునం జొచ్చుహరికి 

చేరి పాము గర్వమడంచి చెలుల మెప్పులందు హరికి 

గొల్ల భామ్మపేమం జూప చల్లకుండ దోచుహరికి 

అల్లయమున నీటమునింగి నల్లదనము నిచ్చుహరికి 

(ఉత్కళికు 

ముజ్జగంబు నిండు నీకు 

ఒజ్జయైన బాల నీకు 

మే 1084 

భక్తీ చేత బిక్కు నీకు 

ముక్రినిచ్చు హరికి నీకు 
జీవకోటియానమునకు 

నావయైన దై వమునకు 

వందిభక్త వినుత నీకు 
వందనములు కృష్ణ నీకు 

స ప్పమీవిభ క్రి (ఉఊపేందవ[జ 

ధరాతలంబందు. నధర్మ శక్తిన్ 

బిరానదుంచే రఘువీరస్వామీ 1 

నిరామయంబై న వినిర్శలాత్మా ! 

మురారి నీయందు సుమోహ భ క్తిస్ 

(చంపకమాల 

కలిగిన వాండనయ్యు తొలి కర్మల చక్రము నందుంజిక్కినే 

ఖలమతినై తినయొ్యు ! హరిం గాదనివేడను వేరుదై వమున్ 
తలంచెదంనెల్ల లోకముల. దాల్చిన వేంఠటనాథునందు నా 

వలపుల భక్తి నిల్పెదను వైష్టవ భక్తుల మార్గ గామీసై 

రళిక (ద్విరదగతి రగడ 

కరుణతో వెలుగొందు కమల కాంతుని యందు 

ధరలోని శేష్మాది ధాముండౌ విభునందు 
నిరవధిక సుఖుండైన నిత్యోత్సవుని యందు 

దురితముల. నెడంబాపు దొర శ్రీధరుని యందు 

మది నిల్చి కొలుతు నే మధుసూదనుని యందు 

ఎద పొంగు భక్తితో వేంకటేశ్వరునందు 

భావంపు కవిత్రచే భావించి నే పొందు 

కావించ6 నాశించి కొమింతు పకియందు 

(ఉఊత్కశిక) 

మునివెంట తనుకదలి 

ఘన బాణముల వదలి 

పెనురక్కసులందుంచి 

ముని యజ్ఞమును పెంచి 

చని యహల్యను (బోచి 

మన జానకీనిం జూచి 

వలచు రామునియందు 

వలపు నాకనియందు 

సంబోధన |ప్రథమావిభ క్రీ (ఉత్పలమాలు 

నీరద నీలవర్ణ ! ఇల నేరక చేసిన పాపసంఘముల్ 
దూరము లౌటం జూతురొకొ ధూర్తుల స్నేహము వీడకుండగన్ 

తిరుగ నిదు భక్తులను తేకువం గొల్వక యుండు వారలన్ 

నారద గానలోల ! ఎటు నాకసుఖంబు వరించు శ్రీహరీ ! 

(ఉత్పలమాల 

ఓ రఘువీర ! రార! యని ఓర్వని బాధల నేను పీల్చినన్ 
జీరవు |పేముతోడ నిను జీవితనాధుగ నమ్ముకొన్న నన్ 
చేరవదేమి కర్మ మొకొ ? శేషగిరీశ్వర ! వేంకటేశ్వరా ! 

భీరుండనై తినింక మది భఖీతిలి పోలితి రార! శ్రీధరా ! 

కళ్లిక (ద్విరదగతి రగడ) 

ఓ దీనమందార! ఏ సుందరాకార ! 

ఓ దయామృతసార ! ఓ భక్తసంచార । 

| ఓ ధీర! రణవీర! ఓంకారసాకార ! 

శ్రీధామశ్ళంగార ! శ్రీ రాధికాచోర ! 

వీ సప్తగిరినాధ ! ఓ భూమిజానాథ ! 

ఓ సర్వభూతాత్మ! ఓ భూతభావాత్మ ! 

నీవే జగ|దక్ష ! నీవే (ప్రభూరక్ష ! 

ఓ వేంకటాాద్రీశ! ఓ రమా హృదయేశ | 

(ఉత్కశికు 

వెలుగు నీవేయంటి 

తలచి నిన్నేకంటి 

బతుకు నీవేయంటి 
వెతలు బొ పెదవంటి 

నను[బోవ రావేల 

కనలేను నీ లీల 

నీవాడనేగాన 

శ్రీ వేంకటరమణా ! 

(సార్యవిభ క్రి కము 

రాముడ నీవె కృష్ణయని (పార్ధనందే సెద నిన్ను నమ్మి శ్రీ 

ధాముని చేతనే కలుగు ధారుణి సంపదలంచు థశ్రీలక్రై 

నీమము కల్గంగొల్బెదను నీవలనం పరమంద నీకున్న 
నామది యందు పీరమిడి నాడను వీడను వేంకటేశ్వరా ! 

అంకీతాంఠకము (ఉత్పలమాల) 

వేంకటశై లవాస! నిను వేరుగం దల్బక నాదు భర్తగా 

ఇంకను నమ్మిప్రాణసఖ ! ఎంతయు మేటి మగండవంచు నీ 
కంకిత మీయుదాహరణ హారముంజేసితి దీనిందాల్చి నా 

వంకను(జేరి కౌగిలిడి వాంఛిత మొప్పగం దీర్చు శ్రీహరీ ! 

k 

(శ) కల్యాణ వెంక పేశ్వరాలయం, (శ్రీనివాసమంగాపురం. 

(శ్రీని వాసమంగాపురంలోని (శ్రీ కల్యాణ వేంక శేళ్వ రాలయంలో జరుగు నిత్య క ల్యాణోత్సవం. అబీ షేకం, 

నీత్యఆర్చన వివరాలను యాత్రికుల సౌళ ర్యార్ధం |పచురిస్తు న్నాము. 

నిత్యక ల్యాణోత్సవం ; 

నిత్యకల్యాణోత్సవ సేన (పతిరోజూ ఉదయం 10-80 నుంచి 12.00 గంటలవరకూ జరుగుతుంది. ఈ సేవకు 

150 రూ॥లు చెలింఛచాలి. పదిమంవి వ్యక్తులను ఈ సేవలో పాలొంటానికి అనుమతిసొరు. గృవాస్టుకు వ్త్రబవా 
౧ న్ ఆజ్ ౧ అంటీ థి 

మానం వుంటుంది 

అభిషేకం 

(పతి శుక వారం అభిషేక సేవ జరుగుతుంది. (ఉదయం 7-80 నుంచి 9 గంటలవరకు) అభిషేకం చేయించే 

వారు 100 రూ॥లు చెల్లించాలి. ఇద్దరు వ్యక్తుల్ని ఈ సేవలో పాల్గొనటానికీ అనుమతిన్తాగు, 

విత్యఅర్చన ; 

నిశ్వ అర్చన సేవ సంవత్సర కాలమూ (పతిరోజూా వుంటుంది. ఈ నేవ చేయించదలచిన వారు 42రూ॥లు చెల్లించాలి, 

స పగిరి 
అతి 



కల కనటం ఒక పథం అది. సం పటం ఓ 

అదృష్టం, ఎన్నో సంస్థలు ఎంతో ఉదాత్త మైన ఆశయాలతో 

పారంభమౌతాయి. కొంతవరకు ఆ ఆదర్శాల పరిధిలోనే 

పయనిస్తాయి, కాని నిర్విరామంగా నిరంతరం దూరమౌతూ 

ఉండే లక్ష్యంవైపు పయనిస్తూ తరతరాల వారికి ఆ సంప్ర 

దాయాన్ని అందిస్తూ, ఒకస్థాయిలో సింహావలోకనంచే స్తే, 

ఇన్ని మంచి పనులకు అంకితం కాగలిగామన్న తృప్పికలిగే 

అదృష్టంమా(త్ర౦ ఏికొద్ది సంస్థలకో దక్కుతుంది. శ్రీ వేంకటా 

చలాధీశ్వరుని ఆలయవ్యవ హారాలు, ఆ స్పిపొస్తులు చూచే 

సరిపొలన వ్యవస్థ ఆ కొన్నిటి కోవలోకే వస్తుంది. 

అనాదిగా రాజాధిరాజ ప్రాభవార్చితమై, నిరంతర వేద 

గానసుధాసంప్లావిత మై, కవి గాయక సరసపదబంధురగీతికా 

సుమహారవానేనావరి మళిత మైన శేషగిరీశ సంస్థాన నిర్వహణ, 

దేశీయ, వై దేశిక. పొలన నుండి; బాలాజీ భక్తుల లు మహంతుల 

నుండి ఒక పత్యేకపాలనావ్యవస్థకు మారి, ఆ వ్యవస్థ 

అర్థశ తాబ్బంపాటు అవిచ్చిన్నంగా “కసవాన భక్తు లకు 

యథాళ క్రి "క్ర సేవచేసి, స్వర్ణోత్సవాలు జరుపుకున్న దంటే, 

భక్తు త. వ్యవస్థ స్రపట్ల ఉన్న అచంచల Bs 

ఇన్నేళ్ళుగా ఎన్నో విధాల, యథాశ క్రి, యథాభక్తి జనసే 

జనార్థన సేవలో పొలుపంచుకొన్న "ఉద్యోగుల అరం 

కార్యదిక్త అన్నిటికిమించి. శ్రీనివానునికరు ణాకటాక్షాలకు 

మే 1984 

'నిదర్శనమనే అని అ అందువల్లనే ను జరుపు 

won pew 

కున్న స్వర్ణోత్సవాలు, కేవలం "'సంస్థకుమా, త్రమే పరిమితం 

కాక్క అభిల ఆర్షధర్మావలంబకులకు, అశేష శ్రీనివాస భర్త 

కోటికి సంబంధించిన ఉత్సవాలుగా కనిపించాయి. ఈ స్వర్ణో 
శవాలతో వ్యవస్థ పగతి భోవిబంగారుబాటమై పుమలుసీ 

తిరిగినట్ల నిపించింది. ఈజఉత్సవాలలో పాల్గొన్న ఆం(ధవదేశ్ 

ముఖ్యమం కి శ్రీ నందమూరి తారకరామారావు తన ఆరాధ్య 
దైవం శ్రీనివాసుని సీవకుగాను, తీసుకున్న నిర్ణయాలు తిరు 

మల తిరుపతిక్షీ తాన్ని పుంజీభూతాధ్యాత్మక తేజః కేంద 

ముగా,  ఖండఖండాంతరాలలోకి ఆర్షధర్మావలంబకులకు 

[ప్రబోధం కలిగించే ఆధ్యాత్మిక రోచిస్పుగా తీర్చాలనే ఆయన 

దృఢదీక్షను |వతిబింబించాయి, అందువల్ల నే (త్రయాహ్నిక 

మైన ఈ స్వర్ణోత్సవము ఒక అద్భుత సంఘటన, చారిత్రక 

సన్నీ వేశముకూడ. 

నిత్యకళ్యాణం పచ్చతో రణంగా విరాజిల్లే 

తిరుమలతోపాటు సాంస్కృతిక విద్యా 

కేందం తిరుపతికూడా, మిరుమిట్లుగొలిపే 
వివిధవర్ణ _విద్యుద్దీపాలంకరణలతో, వేద 
ఘోషతో, హరికీ ర్రనసమాజకార్య[క్రమౌ 

లతో, పుణ్యకథావిశే షొలతో, ధార్మిక|పనం 

గాలతో, మానవతాప్రబోధక సూక్తి తోరణ 

ద్వారాలతో, సర్వతక్కి భ క్రిరసామృత 

\ | ప్లావితమై ఇలలోని వైకుంఠం ఇదే ఇదే! 

ఇదే అనిపించింది. 



ముఖ్యమంతి నందమూరి తారకరామారావృక్షు 
ఉత్సవ |పాంగణం ముంగిట వేదాశీర్వచన యు రక్త పూర 
కుంభముతో దేవస్థాన ధర్మక_ర్తలమండలి అధ్యక్షులు శ్రీ వి, | 
కె, డీ, వి, సత్యనారాయణరాజు, మండలిలోని ఇతరసభ్యులు, 

ఉత్సవ సమారంథాగికీ తగినట్లు సువిశాలమైన శ్రీ 
ఎట్టి వేంకటేశ్వర విశ్వవిద్యాలయ [క్రీడా మైదానాన్ని (సైడియం) 

సభాస్థలిగా ఎన్నుకొని, చలువ పందిళ్ళు, కాంతిపుంజాలు, 

దూరదర్శ్నన, [శవజయం తాలు, ఇతర అత్యవసర సౌకర్యాలు | 

ఏర్పాటుచేయటం _పేక్షకులందరికి ఆనందం కలిగించింది. కార్యనిర్వహణాధికారి శ్రీ కుమారస్వామిరెడ్డి, ఆర్మధ్యపదెశ్ 

తో | సట phony న న 

ళీ 

ప్రభుత్వ (ప్రధాన కార్యదర్శి శ్రీ బి యన్. జయసింహ ఇతర | 
ఆహ్వానపత్రాలు ఇంటింటికీ పంవటం, పట్టణంలోని వివిధకీలక ఉద్యోగి బృందం స్వాగతం చెప్పారు. 
[పాంతాలనుండి ఉచితంగా బస్సులు ఏర్పాటు చేయటంతో . re 

అశ కులుకూడ చాలా ఆస కీతో రావటం కనిపించింది. అనుకో దేవేరీనహితులై న శ్రీ గోవిందరాజస్వామి ఉత్సవ re ల స మూర్తులను దర్శించి ముఖ్యమంత, తమ శ్రీమతి బసవతార | 
సస పష చన PS కమ్మతో యజ్ఞవేదికను చేరి, పూర్ణాహుతిగా వివిధఫలాలు, 
హ్నీక యజ్ఞములో అన్ని కార్యక్రమాలు అతి క్రమశిక్షణా క గ్ నారికిళాలు వనమూలికలు పట్టు వస్త్రములు, నేతితో నిండిన 
యుతములూ, శభాయమానమూ అయ్యాయి. దైవకార్య [క్రమ రజతపాాత యాగాగ్నిలో సమర్చించారు. తరువాత ముఖ్య | 
నంకేతముగా,శ్రీ నివాస దయా,పా పికి, అనిష్ట నివారణద్వారా మం|కి స్వర్ణోత్సవ నిర్వహణ సూచక ఫలకాన్ని ఆవిష్క | 
జగత్మల్యాణానికి వరుసగా మొదటి రెండురోజులు మహాశాంతి gan 
హోమం, మూడవరోజున మహారు దయాగం, ఉత్సవ స్థల 

ములో దేవేరీసహితులై న శ్రీ గోవిందరాజస్వామి, శ్రీ కోదండ 
రామస్వామి, శ్రీ కపిలేశ్వరస్వామి వారి సన్నిధిన, వేద విహి 
తంగా జరగటం, ఉత్సవాలకు ఉదా త్రతనేగాక, అధిక పావి 

త్యాన్ని కూడా కలిగించాయి. సామాన్యుల కరుదనిపించే 

వేదనాదం మూడురోజుల పొటువిని మురియని భ క్షుడులేడన్నా 

ఆశ్చర్యంలేదు. 

శ్రీ రక్తాక్షి సంవత్సర చై త్రబహుళ సప్తమి (22-4-84) 
ఆదివారం ఉదయారుణరాగ స్పర్శ పులకింతలలో స్వర్ణోత్సవ 
శుభోదయం అయింది. సభాపారంభానికి ముందే, సభాం 

గణం అహూతులతో కకిక్కిరిసిపోయింది, ఉత్సవ ప్రారంభ 
కులు ఆం[ధ్యప్రదేశ్ ముఖ్యమంత, దేవాదాయమంతి శ్రీ 
యన్. టీ. రామారావు రాకకోసం, చేదనాద నాదస్వర వాద్య 

'] అహరులనడుమ సుసజ్జిత, సుందరవేదిక ఎదురుచూసూ 
| ఉంటే అదొకరకమైన అనుభూతి, ఆత్రుత వ్యక్తమయ్యాయి, 
| శ్రీవారి శంఖచ|కా లిరు ప్రక్కన, నడుమ స్వర్ణోత్సవ సం'కేతం 
| 50 సంవత్సరాలు కలిగిన ఆనంద నిలయ విమానంతో వేదిక 
వెనుక భాగాన్నీ అలంకరించటం జరిగింది, 



రించారు. పిదప ముఖ్యమం|తి వేదికమీదకు విచ్చేసినపుడు 
అశేషనభాసదులు కరతాళ ధ్వనులతో అభినందించారు, దేవ 
స్థాన ధర్మకర్హలమండలి అధ్యక్షులు శ్రీ వి. కె. డి, వి. సత్య 
నారాయణరాజు అధ్యక్షత వహించారు. 

దేవస్థాన బొలమందిర బాలబాలికల గీతాపరనం ఆ 

తరువాత వై దిక (పార్ధనతో సభా ప్రారంభం అయింది. 

దేవస్థాన ధర్మకర్తల మండలి సభ్యులు శ్రీ పి. వేంక 

బేశ్వర్లు తమ సభాస్వాగతంలో ఈ చార్మితక సన్నివేశ 

ప్రాధాన్యాన్ని, ఈ స్వర్ణోత్సవ కొర్యకమాలకు ముఖ్యమం శి 

గానే కాక దేవాదాయమం, శిగా కూడా శ్రీ యన్.టి, రామారావు 
[ప్రారంభోత్సవం జరపటంలో గల బాచిత్యాన్ని వివరించి 

స్వాగతం చెప్పారు. 

సభాధ్యక్షులు శ్రీ సత్యనారాయణరాజు తమ (పసం 

గంలో ఉత్సవ _పాధాన్యాన్ని వివరించి ఈ చరి తాత్మక 

సందర్భంలో పాలుపంచుకున్న ముఖ్యమం 8కి కృతజ్ఞతలు 
చెప్పారు. 

దేవస్థాన కార్యనిర్వ హణాధికారి శ్రీ జి. కుమారస్వామి 
రెడ్డి తమ నివేదికలో, గత అర్థశతాబ్దకాలములో య్యాతికులకు 

భోజన వసతి, రవాణా, దర్శనాది విషయాలలో దేవస్థానం త్ 

(గ్రంథావిష్కరణ సందర్భంలో ఆయా రచయితలను అభినందిస్తున్న అం 

చేసిన కృషిలోని ప్రధాన అంశాలను, మిగులు నిధులను దేవ 

స్థానం ఆర్ష -ఆధునిక_సాం కేతిక విద్య, వైద్య, సంక్షేమకార్య 

(కమాలకు ఎలా వినియోగిస్తున్నదీ వివరించారు. 

ఆంధప్రదేశ్ ప్రభుత్వ ప్రధానకార్యదర్శి శ్రీ బి, యస్, 
జయసింహ తమ |పసంగంలో, అనేకదేశాలు తమ తమ 

(ప్రాంతాల్లో జరిగే హిందూదేవాలయ నిర్మాణానికి కావలసిన 

విగహాదుల సరఫరాలాంటి విషయాలలో తిరుమల తిరుపతి 

దివస్థానం వైపు ఆశగా చూస్తున్నారని అన్నారు. 

ఈస్వర్ణో త్సవ సందర్భంగా దేవస్థానం, ఆంగ్ల, తెలుగు, 
తమిళ, కన్నడ, హిందీ భాషావ్యాసాలతో, దేవస్థాన సంబంధం | 

విషయాలతో వెలువరించిన 580 పేజీల స్వర్ణోత్సవ సంఛికను | 
ముఖ్యమంత్రి అర్థాంగి శ్రీమతి బసవతారకమ్మ అవిష్మ 
రించారు. 

wt Th fh జ / wri 

, fiom, 

మ... 
wt Ci 

ఏబది సంవత్సరాలకు చిహ్నంగా, దేవస్థానం వివిధ 

భాషలలో ఆర్షధర్మంలోని వివిధవిషయాల మీద వచురించిన 

ఏ0 గంథాలను ముఖ్యమంత ఆవిష్కరించి, సభకు విచ్చేసిన 

ఆ యా రచయితలకు తమ అభినందనలు తెలిపారు. దేవస్థాన 

[వజాసంబంధాధికారి శ్రీ రావుల సూర్యనారాయణమూర్తి 

ఆ యా (గంథకర్తలను ముఖ్యమంతికి పరిచయం చేశారు. 

రటదేశ్ ముఖ్యమంత్రి డా॥ నందమూరి తారక రామారావు (పడిమంళి 

ఎడమవైపుకు) డా॥ ధూళిపాళ అర సోమయాజి డా॥ విద్వాన్ విశ్వం, శ్రీ స్వామి క ట్ల దాన్ డా॥ కరుణ శీ, శ్రీ రావుల నూర ్ యనారాయణమూ లీ? 

డా॥ ఇలపావులూరి పాండురంగారావు డా॥ పుల్లెల శ్రీరామచందుడు, డా॥ ముట్నూరి సంగమేశం, (శ్రీమతి ఆర్, ఇందిరాదేవి, 

శ్రీ ఏలూరిపాటి అనంతరామయ్య, శ్రీ కె. అన్పణాచార్య, డా॥ ఎస్. ది, రఘనాథాచార్య, 



J 
| 

'మతమ-వీజ్ఞానము' అన్న విషయంపె పై పోస్టు(గాడ్యు 

యేట్ తరగతి వారికీ దేవస్థానం నిర్వహించిన అంతర్ విశ్వ 

విద్యాలయ వక్త కృత్వపోలీవిేతలు సర్వశ్రీ సుశీల్ సేఠ్ - 
[పథమ్రాదవపూర్ విశ్వవిద్యాలయం), కుమారి రాధారామ 

చం్యదన్- ద్వితీయ (ఉస్మానియా విశ్వవిద్యాలయం), 

కుమారి జ్యోతికలబాగ్- తృతీయ (కర్ణాటక విశ్వవిద్యాలయం, 

ధార్వార్), కుమారి లతా. వి, పండిట్- (పోత్సాహక బహుమతి 

(గుల్బర్గా విశ్వవిద్యాలయం), ఆర్. విజయనందన్రెడ్డి- 

ప్రోత్సాహక బహుమతి (ఉస్మానియా విశ్వవిద్యాలయం) లకు 

స్వర్ణరజతపతకాల బహుమతులను ముఖ్యమంత్రి ఆంద 

జేశారు. 

స్వర్ణోత్సవ సభలను wre ముఖ్యమం(తి తమ 

(వసంగంలో, అనాదినుండి శ్రీ వేంకటేశ్వరస్వామి వరకు వివి 

ధావతారతత్వాలను సోదాహరణముగా (ప్రస్తుతించారు. 

శ్రీ వేంకటేశ్వరస్వామివారి భ క్తులకు దేవస్థానంచేస్తున్న 
సేవను అభినందించి, 'క్రై,_స్తవమతానికి వాటికన్వలె, తిరుమల 
తిరుపతి కూడా హిందూ ఆధ్యాత్మిక రోచిస్సులకు కేంద్రంగా 
రూపొందాలని, అందుకు తగిన కార్య(కమం చేపడతామని 

(ప్రకటించారు. క్షతగ్యాతులై న, ఇతర ఆవశ్యకత కలిగిన 

యా(శ్రికుల సౌకర్యార్థం దేవస్థానం ఆధ్వర్యంలో ర క్రనిధి 

ఏర్పాటు, తిరుపతిలో వాహనాల రద్ది తద్వారా జరిగే (వమా 

దాల నిరోధానికిగాను, తిరుపతికి చుట్టు “రింగురోడ్డు” నిర్మా 

ణం, అత్యాధునిక విధానాలుగల ఆస్పత్రి, వికలాంగులకు, 

మూగ, బధిరాంధులకు సంక్షేమకేందం ఏర్పాటు, దెవస్థానప్ప 

ముఖ్యపణాళికలుగా ముఖ్యమంత్రి వెల్లడి చేశారు. 

ఈ శుభసందర్భాన్ని పురస్కరించుకొని, పోత్సాహ 

కంగా అప్పర్ డివిజన్ గుమసా వరకు రెండునెలల మూల 

జీతాన్ని, ఆపై వారికి రు, 1000/-, పింఛనుదారులకు 

రు. 500/-ల నగదు బహుమతులను పకటించారు. 

దేవస్థాన ధర్మక_ర్తలమండలి సభ్యులు మరియు శాసన 
సభ్యులు శ్రీ తలారిరుదయ్య వందన సమర్పణానంతరం 
శ్రీ ఎన్. టీ. రామారావు దేవస్థాన ఉద్యానవిభాగం తమ 
పేరిట ఏర్పాటు చేసిన కోటను మొక్కను ఆవిష్కరించారు. 

ఈ కార్య కమం తరువాత ముఖ్యమంత్రి తదితర 

(పముఖులు, దేవస్థానంలోని ఉద్యానం, పురావస్తు (మ్యూజి 

యం), దాససాహిత్యం, సప్తగిరి ప శికావిభాగాలు ఏర్పాటు 

చేసిన (ప్రదర్శన శాలలను సందర్శించారు. సప్త గిరివిభాగంలో 

ముఖ్యమంతి తామ్రుప తలను తద్ధిచే సే "కార్యక్రమాన్ని 

అసక్తి తో తిలకించారు. దేవస్థాన [వచురణల వి కయవిభా గంలో 

ముఖ్యమం తికి భగవద్గీత కః శ్రీవారి హుండీ పెట్టెలు 

బహూకరించటం జరిగింది. 

దేవస్థాన అధికారులు చేసిన ఏర్పాట్ల వట్ల ముఖ్యమం|శి 

తమసంతృ పని వ్యక్తంచేశారు. 

సాయం కార్యక్రమం దేశం వివిధ పాంతాలనుండి 

వచ్చిన భజన సంఘాల కోలాటం, చెక్కభజన్క పండరిభజన 

నామసంకీ ర్తనలతో ప్రారంభ మైంది. 

శ్రీమతి ఆర్. జి, శోభారాజు అన్నమాచార్య 

(పొజక్టు వాద్యవిద్వాంసులన సహకారంతో అన్నమాచార్య 

కీ ర్రనలు గానంచేసి |పీక్షకుల ప్రశంసలను పొందారు. 

స పగిరి 
=] 



ననన ననన 

సీతారాములు సభాస్థలికి వేంచేయటంతో (పారంభ మైన 

బు శ్ర్వీప్కలుమహాాంకి హోమాన్ని నిర్వహించారు, 

ధార్మిక్రపబోధ్యపారంభంగా, కురాళం సిద్ధేశ్వర & పరాథి 
పతులు శ్రీ |త్రివి కమరామానంద భారతీస్వామివారు తమ 
ఉపన్యాసములో భ క్తిపాధాన్యాన్ని వివరించారు. 

శ్రీరామకృష్టానందస్వామి (గండిక్షేత్రం) నైతిక 
మూల్యాల పరిరక్షణ, ఆధ్యాత్మిక కమశిక్షణల ఆవశ్యకతను 
గూర్చి పసంగించారు. 

డౌక్టరు పసాదరాయ కులపతి (గుంటూరు) భాగవతం 

|లోని గజేందమోక్షణ ఘట్ట ప్రాశస్త్యాన్ని సరళమైనభాషలో 
వివరించారు. 

డాక్టరు బోయి భీమన్న తమ సునిశిత (ప్రసంగంలో, 
హిందూధార్మిక (స్రవంతిలో, వెనుకబడిన వారినికూడా భాగ 

స్వాములుగా చేర్చవలసిన అవసరాన్ని విడమరచి తెలియ 

చేశారు. 

డాక్టరు నండూరి రామకృష్ణ్టమాచా 

పొన్నిగూర్చి, 

వ్యాఖ్యానించారు. 

శ్రీమతి ఆర్. దుర్గాంబ భా గవతారిణి హరికధతో 

మొదటి రోజు కార్యకమాలు ముగిశాయి. 

రెండవరోజు కార్యక్రమాలు (29-4-84) శ్రీకోదండ 

రామాలయ ఉత్సవమూర్తులు లక్ష్మణ, మారుతీసహిత 

మే 1984 

హాభారతంలోని విషయములు ఆధారంగా 

గీతా పారాయణం తరువాత, 'నుందరదాసు' శ్రీ 

యం. యస్. రామారావు తాము రచించిగానంచే సే “సుందర 

కాండి గానపారాయడాన్ని పొరంభించారు, 

పుష్పగిరి పీఠాధివతులు తమ ప్రసంగంలో తిరువతి 
(తానికి ఆధ్యాత్మిక, విజ్ఞానఖనిగా దేశాలలో వ్రశ స్తీ ఏర్పడిం 

దని, “తిరు” ఆంటే “శ్టీ” అని. “మల” అంటే గిరి అని, తిరు 

మల అనగా “ శ్రీగిరి” ఆనీ, ఇక్కడనే ఆధ్యాత్మికశ _క్టీ పుంజీ 

భూతమై ఉందన్సి ఈ సత్యం సాధారణంగా వివరించగల 

విషయంకాదన్నారు. ఈ “శ్రీగిరి కి ఒక్కవక్క హరి మరొక 

వంక హరుడు ఉన్నాడని కూడా అన్నారు. అంతేగాక కశ్రీ” 

అనగా వేదమాతరూపమని, ఈవేదాచలంపై న సర్వనియం 

తృరమైన దై వీశ క్రిరూపొందిందని, అదే శ్రీ వేంకబీశ్వ రుడనీ 

అన్నారు. తిరుమల పై కొలువున్న |వ్రభువే పరమాత్మ, వర 

(బహ్మ అనీ స్పష్టంచేశారు. 

డాక్టరు ధూళిపాళ అర్కసోమయాజి తమ ప్రసంగంలో 
మానవడ్జీ “ధర్మ మొక్కటే కాపాడగలదని పేర్కొన్నారు, 

శంకర “భగవత్పాదులు తమ భజగోవిందంలో పేర్కొన్నట్లు 

జీవనకాలాన్ని గోవిందుని కొలుస్తూ సద్వినియోగం చను చేసుకో 

వాలని పబోధించారు. 



అఖిలాయ్యధ సాధువరిషదధ్యక్రులు శ్రీ నర్వేశ్వరానంద 
స్వామి శ్రీ వేంకటేశ్వరుడు అర్థిజన కల్పకమని, ఆపన్న 
|వసన్నుడని వివరించారు. తిరుపతిని హిందూధర్మ ప్రచార 

'కేందంగా రూపొందించటం దేవస్థాన ఆశయ మెనప్పటికీ, 

సాధువులు తమ సాధుపరిషత్తులద్వారాకూడా చేయవలసినది 

ఎంతోవున్నదని అన్నారు. 

శ్రీ చిన్మయానందస్వామి (షాద్నగర్) కొన్నియుగా 
|లుగా వేలాదిభక్తులు తిరుమల సందర్శిస్తున్నారనీ, ఇటీవల 
కాలంలో తరిగొండ వెంగమాంబ, మళయాళస్యామి వంటి 

తేజోనిధులు తిరుమలలోని తుంబురుకోన, గోగర్భంవంటి 

స్థలాలలో తపస్సుచేసీ సిద్ధిని పొందారని, ఇది నిజంగా సిద్ధి 

| క్లతమని అన్నారు, విశ్వవ్యా_ప్పంగా హిందూధర్మసారాన్ని 

బోధిస్తూ తిథుపతి హిందూభావనకు (ప్రతీకగా నెలకొనగల 

దన్న యప వ్యక్త య. 

డాక్టరు దాశరథి తమ స. శ్రీవేంకటేశ్వర 

స్వామి శీలం హిందూజనతకేగాక ఖండఖండాంతర 
సమైక్యభావానికే _పతిరూపపుని, తిరుమల ఆధారంగా అనేక 
కవిశేఖరులు తమ కావ్యాలను, సంకీ రనామృకాలను వెలువ 

రించారనీ, కనుక తిరుమల ధార్నికసాహిత్య కే దంకూడా 
నని అన్నారు. భ్యద్నాది రామదాసుక్కు అయోధ్య తులసీ 
దాసుకు ఉత్తేజాన్ని కలిగించినట్లుగానే తిరుమల వల్లి 
ఊక్రేకితుడై అన్నమాచార్యులు 82000 కీ_ర్గనలను వేంకటే 
శ్వరస్వామివారి పై వాశారన్మి సంకీ_ర్థనసాహిత్యంలో పల్ల 

విని పవేశ పెట్టిన ఘనత అన్నమాచార్యునిదే అని అన్నారు. 

స్వర్గీయ వేటూరి ప్రభాకరశాస్త్రి రాళ్లపల్లి అనంతకృష్ణశర్మ 
వంటి ఉద్దండ పండితుల తరువాత, దేవస్థాన వక్షాన శ్రీ గౌరి 
పెద్ది రామసుబ్బశర్మ చేస్తున్న సంకీర్తన (ప్రచురణ కార్య 
_కమాన్ని వివరించారు, 

డాక్టరు రత్నా కరబాలరాజు, ఆధ్యాత్మిక సంపన్నతకు 

మనశ్శాంతికి _బహ్మవిద్యమూలమని, దీన్ని సాధించటంలో 

లి 

భగవద్భక్రికి పరమేశ్వరానుర_క్రికి గల (ప్రాధాన్యాన్ని వివ 
రించారు. అవిచ్చి న్న మైన భగవదనుర క్రి కీ నిజమైనభ డీ అనీ, 

వాల్మీకి రామాయణం [వాసినా, వ్యాసుడు భాగవతం వాసినా 

అది శ్రీమన్నారాయణ భక్ష్మశేష్టుడైన నారద[పబోదన వల్లనే 

సాధ్యమైందని అన్నారు. (పతి భగవ త్రైంకర్యమూ రూడా 

కరకు అధికశభాలను సమకూరుస్తుందనీ, (పారజ్ధకర్మ 
దుష్ఫలాలు భ_క్రివల్ల నాశనమౌతా 4 యని, అందరికీ సులభ 
మెంది భక్రిమార్గమే ననీ అన్నారు. 

శ్రీ ముదివర్హి కొండమాచార్యులు తమ (ప్రసంగంలో 
కలియుగంలోని జనులకు భగవన్నామస్మరదే సులభ తరుణో 

పాయం అన్నారు. భారతాంతర్భాగాలై న భగవద్గీత, విష్ణు 
సహస్రనామం నిత్యపారాయణ యో గ్యాలని, భగవద్గితసాక్షాత్ 

భగవతో క కంకాగా విష్ణునహ| స్రనామం (శీకృష్ణభక్తా[గేసరుడైన 

భీష్మాచార్యులవారు పఠించిందని అన్నారు. ఈ రెండు ఆధ్యా 
త్మిక (గ్రంధాల పారాయణవల్ల కలిగే బహుముఖ ప్రయోజనా 
లను శ్రీ ఆచార్య సోదాహరణంగా వివరించారు, శ్రీ సము 
(దాల లక్ష్మణయ్య  వందనసమర్పణతో ఉదయం కౌర్య 
_శమాలు ముగిశాయి. 

సాయం కొర్య్యకమాలు, వివిధ భజన బృందాల భజన 

కార్య్యకమాలతో ప్రారంభమయ్యాయి, తరువాత శ్రీ పి. ఎస్, 

రంగనాథ్, శ్రీ నాగేశ్వరనాయుడు, శ్రీమతి జానకీరమణల, 
కమమ భ క్తిగీత San జరిగింది. 

సాయం gM) ప్రారంభిస్తూ మాతృ శ్రీ చింతల 

యోగినీమాత, మానవులు స్వార్థరహితంగా, నిష్మామమైన 
భక్తి సాధనకు కృషి చేయాలని, భగవదనుగహంవట్ల సహజ 
మైన తాపం ఉండాలనీ, రామదాసు, అన్నమాచార్య, తులసీ 
దాస్లవంటి మహనీయులు భగవద్దర్శనం కోసం పరితపించా 

రనీ, వారిఅనురక్రికి తృప్తిచెందిన పరమాత్మ దర్శనం ఇచ్చా 
డనీ అన్నారు. నిష్కామంగా పనులు చేస్తే అవి భగవత్చ 
న్నిధికి చేరుస్తాయని, స్వర్జోత్సవాలలో పాల్గొనటం కూడౌ 

స పగిరి 
pa) 



పూర్వజన్మ సుకృతం అని పేర్కొంటూ, ధర్మ(పచారానికి దేవ 
స్థానం తమ అఖిలాంధ సాధు పరిషత్తును కూడా వినియో 
గించు కోవలసిందిగా సూచించారు. 

థ్రీ దయానందస్వామి (గాగిళ్ళపురం), భగవంతుని 

స్మరించగలదినమే సుదినమని, ఈ మూడురోజుల కార్య 
(కమాలలో ఇది చేకూరుతున్నదనీ, శ్రీ వేంకటాచలపతి సన్ని 
ధిన ధనం, ధర్మం, భక్తీతోపాటు త్యాగంకూడా ఉండటం 
మన అదృష్టమని, ఆ స్వామికి శరణనటమే సర్వసంపదసిద్ధి 
| అని అన్నారు. భ_క్టీజ్ఞానం, విషయత్యోగం మానవ పయత్న 

సాధ్యాలని, (పాపంచిక సుఖాలన్నీ ,ప్రారభ్ధకర్మలవల్ల నే 
కలుగుతున్నాయని, భక్తి జ్ఞాన వైరాగ్యాలపట్ట తపన బదులు 

| విషయ తృష్ట పెంచుకుని జీవితాన్ని వ్యర్థం చేసుకుంటున్నా 

| రని, ఏకాగబుద్ధితో వేంకటేశ్వరుని సేవించినవారికి విజయం 
తప్పక సిద్ధిస్తుందని ఆయన తెలిపారు. 

శ్రీ నిర్మలానంద స్వామి తమ |ప్రసంగంలో సనాతన 
ధర్మం చాలా గొప్పదని, కాని మనం ధర్మాన్ని విస్మరిస్తున్నా 

మని, దైవాన్ని మరవటం మరణంతో సమానమని, పంచ 

భూతాలను యథాశక్తి వినియోగించుకునే వీలు కల్గించిన 
పరమేశ్వరునికి మనం సర్వదా కృతజ్ఞతతో ఉండాలనీ 
అన్నారు. బంధువులు నిజంగా బంధాలేనని, ధర్మం తప్ప 

మరేదీ మన వెంటరాదని బోధించారు. 

శ్రీపనన్నా నందస్వామి, మహాపురుషులనేకులు జన్మిం 

' చిన మన దేశం చాలా పవి త్రమైందనీ, సనాతన ధర్మాన్ని 
| ప్రవచించిన మతం మనదొక్కటే అనీ, సర్వే జనా స్ప్ఫుఖినో 
భవంతు అనేది మనధర్మంలోని మూలసూ[తమనీ మన పెద్దలు 

| మంచిపనులు చేయవలసిందిగా మనకు బోధించారని, అప్పుడే 

| మన పిల్లలు మననుండి మంచి పనులు చేయటం నేర్చు 

| కుంటారని, యువకులకు సదాచారం నేర్చాలనీ, ఆత్మనియమం 
| ఆహారనియమం పొటించాలని, వృథా _పసంగాలు పనికిరావని 

స్వామీజీ సోదాహరణంగా వివరించారు, 

శ్రీ భూమానందస్వామి కలియుగంలో భక్రిమాత్రమే 
|మనకు రక్ష అని అన్నారు. దేవస్థాన ధర్మకర్తల మండలి 

సభ్యురాలు శ్రీమతి నన్నపనేని రాజకుమారి తమవసంగంలో, 

దేవస్థాననిధులు, వైద్య, విద్య, ధర్మశాలల నిర్మాణాది కార్య 

కమాలకు ఎలా వినియోగమౌతున్నదీ వివరించి ముఖ్యమం తి 

ప్రకటించిన అధునాతన వైద్యశాల, రక్త నిధినిర్వ హణ 

లాంటి పథకాలను వివరించారు, 

మహిళలు రామాయణ, మహాభారత, భాగవతాలు, 

భగవద్గీత లాంటివి చదివి నేర్చుకోవలసినవి ఎన్నో వున్నా 

మే 1884 

haath 

యని, సమాజంలో స్త్రీలే తమ ఇక్కట్లకు కొంతవరకు కారణ 
మనిపిస్తుందని పేర్గొంటు, సీత రామునివెంట అడవులకు రావ ' 

టం, లక్ష్మణునిమాట వినకుండా నిందించటం, అలాగే - మయ 

సభలో |దౌపది అనాలోచితంగా నవ్వటం. వాటివల్ల ఎలాంటి 

అనర్థాలు కల్లాయో వివరించి, స్ర్రీలుకూడా తమ ,_పవర్హనలో, 

చాలాజాాగ త్త గాడండాలని హెచ రించారు. మానవుడికిస్వార్థ 

త్యాగం అవసరమని ఈ సందర్భంలో త్యాగరాజస్వామివారి 

* రూకలుపదివేలున్నా అన్న కీర్తనను వివరణాత్మకంగా, 
పేర్ధాన్నారు. 

టీ 

శ్రీ కొండవీటి వేంకటకవి _పసంగిస్తూ యుగధర్మా 

న్న నుసరించి నిర్వచనం కూడా మారుతుందని, ఒకకాలంలో 

ధర్మంగాను, అధర్మంగాను అనిపించుకున్నవి తరువాతి 
కాలంలో వ్యత శయం కావచ్చునని, అలాగే ఆచారాలు అలవాట్లు 

కూడా మారుతూ వుంటాయని పేర్కొన్నారు. కాలానుగుణంగా 

దేవస్థానం తన నిధులను సత్మార్య|కమాలకు వినియోగించ | 

టం సరైన పద్ధతిగా _పశంసించారు, 

శ్రీ మధునాపంతు లసత్ర్యనారాయణశా స్త్రి భగవన్నా 
మోచ్చారణ మహిమను (ప్రస్తావించి, భగవన్నామ సంకీర్తన, 

వల్ల ఎన్నో సత్ఫలితాలు కలుగుతాయని, డబ్బుఖర్చు, విధి, 

నిషేధాలు లేకుండా సర్వకాల సర్వావస్థలలోను నామజపంచేయ 

వచ్చనీ అన్నారు. గడచిన 5000 కలియుగ సంవత్సరాలలో 

దేవాలయం చరిత $0 సంవత్సరాలు చాల శ_క్తిమంత మైన 

వని, ఇప్పుడు స్వామి కృపతో జరుగుతున్నంత ధార్మిక, 
(గ్రంథ ప్రచురణ కార్యకమం ఎప్పుడూ ఎక్కడా జరుగలేదని 
పేశంసించారు. 

శ్రీ నరాల రామిరెడ్డి మనం చేసే ప్రతి పనిలోను, 
ఏకాగత, ఏకలక్ష్యం చాలా అవసరమని అన్నారు. 

అనాటి కార్య్యకమాలు శ్రీ వంగల పట్టా భిభాగవతార్ గారి 

“శ్రీనివాసకల్యాణంి హరికథాకాలక్షేపంతో పూర్తయ్యాయి, 

2? 



మూడవనాటి కార్య్యకమాలు (244.84) శ్రీ కామా 
క్ష్యంబాసమేత శ్రీ కపిలేశ్వ రస్వామివారు సభాస్థలికి విచ్చేయ 
టంతో ప్రారంభమయ్యాయి. ఈ రోజున మహారుదయాగం 
జరిగింది. 

గీతాపారాయణం తరువాత “సుందరదాసు' శ్రీ 

ఎం. ఎస్, రామారావు సుందరకాండ పారాయణం జరిగింది. 

(తరువాత ఐదురోజులపాటు అన్నమాచార్య కళామంది 

రంలో జరిగింది) ఆనాటి కార్యక్రమం సీతాదర్శనంతో 
పూర్తయింది. ఈ రోజు మంగళవారం అని, ఆంజనేయ 

స్వామివారు లంకలో సీతాదర్శనం చేసుకొన్న రోజుగూడ 
మంగళవారమేననీ, ఇది చాలా విశేషమనీ వారు పేర్కొ 

న్నారు, 

మాతాదయాబాయమ్మ (సాధు స్త్రీల మఠం, రాజ 

మండీ) (ప్రార్థనతో తుదినాటి ధార్మిక కార్య(కమాలు 

ప్రారంభమయ్యాయి. 

a Wy, 

క 

శ్రీ క్ఞానానందస్వామి (3 వ నో తమ | వపరగరల్తో 

దేవుడు ధర్మస్వరూపమని, అందువల్ల ధర్మానికి 1 లక్ష 

డాలి న సహనం, సానుభూతి లాంటి లక్షణాలను అలవర్చు 

కోవాలని, ఆగ్రహాన్ని న్మిగ్రహించాలని అన్నారు. గీతా 

పఠేనంవల్ల మానవుని జీవనం మారిపోతుందని, దేవస్థానం 

ఇందిందీ | కొక గీతా ప్రతి అందేలా చూడాలని అన్నారు, 
a 

స్వామిని శాంతిబాయమ్మ, భగవంతుడు సర్వవ్యాపి 

అని, నవవిధపద్ధతులు భగవద్దర్శనకు పిర్కొనబడ్డాయని 

అన్నారు. రోజుకొక్కటై నా గీతా శ్లోకం చదివితే మానవుడి 

జీవితం నిర్మలమౌతుందని, నిర్మలచిత్తంతో మామే దై న 

త్వాన్ని సాధించగలమని అన్నారు. హిందూధర్మరక్షణకు 

గాను తమ సేవలను ఊపయోగించుకోవలసిందిగా దేవస్థా 
నాన్ని కోరారు, 

“కరుణశ్రీ” డా॥ జంధ్యాల పొపయ్యశాస్త్రిగారు “సాహి 

త్యంలో భ కి అన్నవిషయంపై (పసంగిస్తూ కవి అన్నవాడు 

లేకుంటే రాముడు, కృష్ణుడు, రామాయణ భారతాలు ఉండేవి 

కావని అన్నారు. సత్యాన్ని సుందరంగా చెప్పగల్లినవాడే 

కవి అంటూ, లీలాశుకుడు, పోతన్క తులసీదాస్, సూరదాస్, 

పరప హా వ. హాహ ధగా వివరించారు. 

డాక్టరు మరుపూరు కోదండరామ రెడ్డి, ఆంధులకు రామ 

చంద్రుడికి వీడని అనుబంధంవుందని, తెలుగులో చాలా 

రామాయణాలు వచ్చాయని, శ్రీరాముడు ఉ త్రరథారత వాసి | 

ఐనా, దక్షిణాదికే చెందిపోయాడని, అందులోనూ ఆంధ, 

ప్రదేశ్లో రామమందిరంలేని ఊరుగాని, పల్లె గాని లేవని | 

అన్నారు. భగవంతుని చేరటానికి పూర్ణశరణాగతికి మించిన 

మార్గంలేదని ఆయన అన్నారు. ధార్మిక (గంథపచురణల 

ద్వారా విస్తృతంగా భక్తిప్రచారం చేస్తున్నందుకు దేవ 

స్థానాన్ని అభినందించారు, 

శ్రీ సముద్రాల లక్ష్మణయ్య వందనసమర్పణతో 

ఉఊదయం కార్యక్రమం సమా ప్ప మైంది. 

సాయంకాల కార్య్యకమం వివిధ భజనలతో ప్రారంభ 

మైంది. శ్రీ సోము ఉమాపతి, శ్రీమతి రత్నకుమారి, 
భ క్రి గాన కార్యక్రమాన్ని నిర్వహించారు. 

(13 వ వేజీలో) 

సపగిరి 
అణకే 



గగ 
జీ [లీ తరువాయి) 

విభీషణుడు మాయారూపమున 
రావణసైన్య నివహమును దునిమెనని; 

యుద్ధరంగములో పలువురు రావణులు, 

పలువురు రామలక్ష్మణులు స్వశరీరముల 

నుండియే సృష్టంచుకొనిరని; ఇం|దుడంపిన 

రథమును రాముడు స్వీకరించుటకు నిరాక 
రించగా విభీషణుడు అది మాయా కల్పిత 
మైనదిగాదని చెప్పెనని అభివర్ణింపబడినవి, 

సీత పాఠివత్యమును బ్రహ్మ, 
వాయువు, వరుణుడు. దశరథుడు 

క్షమై వివరించుట మూలమున, నలకూ 

బరుని శాపకారణముగ రావణుడు సీతను 

స్పృశించలేదని |బహ్మచెప్పుట మూలమున 

రాముడు సీతను స్వీకరించినల్లిందులో ౧ 

గలదు. 

అగ్ని, 

(ప్రత్య 

వాయుపురాణంలో రావణునకు నాలుగు 

పాదముల్పు ఇరువది భుజములున్నట్లు 
లిఖించబడినది. 

సీత్ర పాతి వత్యమే రావణ వధకు హేతు 
భూతమని; మాయారావణుడు పర్ణశాలను 

సమీపించినపుడు సీత తన దివ్యశక్షి చే అగ్ని 
ద్వారా మాయా సీతను సృజింపజేసి పర్ణ 

శాలలోను౦ంచ్చి స్వరక్షణ గావించుకొనినదని; 

రావణ వధానంతరము మాయా సీత అగ్ని 

[వవేశముజేయ,  నిజసీతను రామునకు 
అగ్నిహో(తుడు సమర్పించినట్లు చెప్ప 

బడుఘట్టములు కూర్మ్శపురాణములో గలవు. 

అగ్ని (బొ హృ్మణరూపములో వచ్చి 

మాయా సీతను సృష్టించి, సీతను రావణు 
బారినుండి తప్పించినాడు, మాయా సీతయే 

మరుజన్మలో (దౌపది, అహల్య సౌందర్యము 

నపేక్షించిన దేవేందుడు, ఆమె పుష్కరిణిలో 

స్నానమాడు వేళ తన మనోగతాభి పాయ 

మే 1984 

sgl) gmme 

మును వెల్లిడించి నిరాశపడగా, గౌతము 

డింటలేని వేళ గౌతమ రూపధారియై వచ్చి 

తన కామ తృష్ణను త్రీర్చుకొనెను. ఇది 
గ్రహించిన గౌతముడు, భంగాంగుడగు 
నట్లిందుని, శిలయగునట్ల హల్యను శపిం 

చెను. హనుమంతుడు శివాంశ సంభూతుడు. 
అ వాల్మీకములై న ఈ విషయములు [బ్రహ్మ 
వై వర్శపురాణంలోనివి. 

సీతాన్వేషణా కాలములో శివపార్వతులు 
రామునకు (ప్రత్యక్షమయినపుడు, శివుడు 
రామునకు నమస్కరించుట గాంచి కినుక 

వహించిన హార్యతికీ రాముని నిజవృతాం 

తమును శివుడెరుకవరచెను, రాముని ధర్మ 
నిరతిని పత్యక్షముగ చూడనెంచి, యామె 

సీత యాకృతిలో దండకారణ్యములో రాము 

నకు కనిపించినది, ఆమెతో రాముడు “తల్లీ 
ను హిశ్వరీ ! 1సీ విబ్గొంటరిగ నేల సంచరించు 

చుంటీవి ? యనెను, ధర్మ తత్పరత తెలిసి 

కొన్న పార్వతి నిజరూపున అగపడి, ఆశీర్వ 
దించి, అంత ర్థాన మైనది. శివపురాణములో 

ఈ కల్పనలు గలవు, 

స్కాంద పురాణాంతర్గత | బహ్మఖండం 

లోని విషయములు. రాముడు బ్రహ్మ హత్యా 

పొతక నివృత్శికొరకు లింగ (పతిష్టచేయ 

నెంచి, లింగమును తెచ్చు టకు హనుమంతుని 

కె లాసగిరికంపెను. ఆయన రాకలోగల 

యాలస్యము నూహించి, సీత ఇసుకలింగ 

మునుచేయ, రాముడౌలింగమును (ప్రతిష్టిం 

చెను. ఇంతలో తిరిగివచ్చిన హనుమంతుడు 
కనలి, తన తోకతో నా యిసుక లింగమును 
పెకలింప యత్నించి విఫలుడాయెను. 
రాము డాయనను అనునయించి ఆయన 

దెచ్చిన లింగమునుగూడ ప్రతిష్టించి, ఆ 

లింగమునకు హనుమల్లింగమని, ఆపదెశ 

మునకు హనుమత్కుండమని పీరిడెను* 

గోదావరీ తీరంలో లింగ పతిషజేసి పూజ 
© 

yy; “కావా ల్లో 

సలిపిన రామునకు శీవుడు (పత్యక్షమై, 
తుంగభ్యదా తీరమున కిష్కింధ కలదని, 

అచటగల వాలి స్నుగీవులలో, స్నుగీవుని 
సహాయమున సీతను గాంచ గలవని రాము 
నకు ఎరుక పరచెను. 

బ్రహ్మహత్యా పాతకము నివృ త్మియగు 

మార్గముదెలుపుమని రాము డగస్స్యుని వేడి 

నట్లు ఆయన సలహా మేరకు అశ్వమేధ 
యాగంచేసి దోష రహితుడై నట్లు పద్మ 
పురాణములో నున్నది, వివా హాత్పూర్వము 

రామకథను గానం చేయుచున్న రెండు 
చిలుకలను సీత పట్టీ తెప్పించుకొనినది. 

“ఈ కథ వాల్మీకి మహామున్యా శ్రమ పక్షుల 
మగుటచే, వారిద్వారామాకుతెలిసిన” డనిరి. 

వానిలో అడు చిలుకనుంచుకొని, మగచిలు 

కను వదలివేసెను భర వియోగము 

సహించలేని చూలాలుగనున్న యా చిలుక 

“నీవును గర్భవతివిగ నున్నపుడు భర్తచే 
విడువబడెదవు ” గాక యని శపించి (పాణ 
త్యాగం చేసెను. ఆమగ చిలుకయే మరు 

జన్మలో రజకుడై, గర్భవతి యగు సీత్రపై 

నిందమోపి, రాముడు సీతను వదలుటకు 
'హితువై నది, పాతాళఖండము ననుసరించి 

దశరథునకు కౌసల్య, సుమ్మిత్క సురూవ, 
సువేషలను నల్వురు భార్యలని, వారికీ 

క్రమముగా రామ లక్ష్మణ, భరత శతు 

ఘ్నులు పుత్రకామేష్టి యాగానంతరము 

ఉఊదయించిరని తెలియుచున్నది. మాయా 
గౌతమరూపంలో తన వాంఛను తీర్చుకొని 
ఆశమము నుండి మార్జాలరూపమున 

బయటబడిన ఇం|దుని, గౌతముడు దూర 

దృష్టిని జూచి గద్దింపగా నిజరూపు బహిర్గత 

మెనది. అతని శరీరము భంగాంగ మగు 

నట్లు, అండములు ఖండములగునట్లు 

శపించెను. అహల్యను “మాంసము 

నఖములు లేక కేవలం చర్మముచే కప్పబడిన 

అస్థివంజరము నలెనుండు మని శపించెను. 

ఇం|దుడు ఇందాక్షిదేవిని గురించి తవ 
మాచరించగ్యా ఆమె యాతని శరీరముపై 
గల సహస యోనులు సహ్మస్రాక్షులు. 

అగునట్లు వరమిచ్చి నది. మేషాండము 

అండములగునట్లు గూడ అనుగ్రహించి 
వెళ్ళిను. 

ఈ పురాణంలోని సృష్టిఖండములో 

సంతు నాశించిన దశరథుడు వైష్టవీ 
యజ్ఞం చేయగా, సం పీతి జెందిన విష్ణువే 

పాయేనపా త్ర నను[గహించ, అందులోని 

పాయసమును సమముగా దశరథుడు 

భార్యలకు పంచెను. విష్ణువే కౌసల్య 

గర్భమున రాముడై. జన్మించెను. 

ఒకనాడు కౌసల్య పొతిళ్ళలోని బాల 

రాముని శరీరమునుండి విశ్వరూపమును 
గాంచి భయకంపితయై, ముకుళిత హృష్ట 
ములతో “నా కండ్లకు బాలకుడవుగనే 

కనిపించు '' మని పేడ, రాముడు అబే 

బొలుడుగ కనిపించెను. ఇదియును పద్మ 

పురాణ కల్పనయే. 

సీతాపహరణానంతరం దుఃఖితుడైన 

రామునకు నారదుడు దుఃఖో పశమనార్థం 
దేవీనవరా|త్ర పూజ నారంభించుమనిచెప్పు? చు 

తాను జానకిని చూచివచ్చితినని, ఆమెకు 

ఇందుడు కామధేను క్షీరమునాహారముగ 

నిచ్చుచున్నాడని పలికెను, ఇది దేవీభాగ 
వత కథనము, 

భాగవత పురాణంలో రాముడు రావణ 

వధానంతరం అశోకవనములో నున్న సీతను 
దర్శించ వెళ్ళినాడని; అయోధ్యచెరిన తరు 
వాత సీతను గూర్చిన అపనిందను, 
గూఢచారిగ అర్థరా|తివరకు రాముడే విని 
నాడని యున్నది. 

జానకీహరణమను నాటకమును సింహళ 
రాజు కుమారదాస శీ9॥ శ॥ 7 వ శతాబ్దంలో 

వ్రాసెను. ఇందులో రామలక్ష్మణులువసి ముని 
వెంటబోయిరని యున్నది, పీత నపహరించి 

తీసుక వెళ్ళచున్న రావణునకు జటాయువు 
గాక గరుడుడు కనిపించినట్లు, యుద్ధంచేసి 
గరుడుడే మరణించినట్లు “కల్పించ బడి 
యున్నది. 

భాసకృత [ప్రతిమా నాటకంలో స 
ముగ కై కయే సీతా రామలక్ష్మణులకు వ 

da 

చీరలిచ్చి నట్టున్న ది. అయోధ్యలో (పవే 
sa) 

శించిన భరతునకు తన రాకకు ముందు 

జరిగిన వేవియును తెలియవు. (ప్రతిమా 
గృహంలో గల దశరథుని |పతిమను 

చూచిన తరువాతనే రామ వనవాస గమ 

నాదులు తెలిసినవి. 

విశ్వామ్మిత నుహర్షి యాహ్వానమును 

మన్నించి జనకుడు తన తమ్ముడగు 

తదుపరి సన్ని వేశములు వాల్మీకి రామా 

యణంలో వలెనే యున్నవి. వాలియే 
రాముని యుద్ధమునకు ఆహ్వానించినాడు, 
రాముడు సప్త రాళ వృక్షముల భేదించి, 
వాలిని హతమార్చినాడు. 

బుషులచే నొసగబడిన చూడామణిని 

పీశక్కు అంగుళీయకమును రామునకు 
లక్ష్మణుడిచ్చెను, భరతునకు సహాయము 

కుశధ్వజుని వెంట సీతా ఊర్మిళలను సిద్ధా "చేయు మిషతో మాయా రాముని రూవమున 

_శమమునకు పంపెను, ఆ యా్యశమంలోనే 

అహల్యా శాపవిమోచనం జరిగినది. రావణు 

నాదేశానుసారము సర్వమాయుడను రాక్ష 
సుడే సిద్ధా శమంచేరి జానకీ రాములతో, 

రావణునిగుణగణాలను | పస్తుతించి ఆయన 
సీతను వివాహమాడ్ గోరినాడను 

విషయము వివరించెను. మాల్యవంతుడను 

రాక్షసుడు శూర్పణఖ సహాయ మర్థించగా, 

ఆమె దశరథుని యంతఃపురానికి వెళ్ళి 
మంధరను ఆవహించి మందర దుర్చోధకు 

కైక చెవియొగ్గునట్టుచేసి, తాను కోరిన 
రెండు వరాల నిచ్చుటకు దశరథుడంగీక 

రించినట్లు లేఖ వాయించి, ఆ లేఖను 

శూర్చణఖయే మిథిలా నగరములోనున్న 

రామునకు అందజేసినది. ఈ వ్యూహ్మపేర 

కుడు రావణుడు. వాలి వధకు ముందే 

విభీషణుడు సు గీవుని యొద్దకు వచ్చెను. 

మాల్యవంతుని (పోద్చలముతో వాలి 

రాముని అస్తవిద్యా పటిమను పరీక్షించ 

(ప్రయత్నించిన ఫలితంగా మరణించెను. 

వాలి సత్య సంధత, నిర్టోషిత్వములు శాఘ 

నీయములు, ఇవి మహావీరచరితంలోని 
కల్పనలు. 

ఉత్త రరామ చరితము ఆధారముగ 

దిజ్నాగుడను కవి కుందమాల నాటకమును 

రచించినాడు. సీతావియోగము ననుభ 

వించు రామునకు గోమతీనది తిరాన కుంద 

మాల దొరకెను. అది సీత్రహస్త నైపుణ్యం 

వల్ల కట్టబడినదని విశ్వసించిన రాముడామె 

పోదము[దఅను అనుసరించి వ చివరకు 

వాల్మీకి ఆశ్రమము చేరి సీతను చూడ 
గలిగెను. ఈ నాటక ఇతివృ తృమిదిం 

అనర్ధ రాఘవకృతిక ర్త మురారి శ్రవణ, 

యను నామె మంధర దేహంలో |పవేశించి, 
ఒక లేఖ [వాసి దశరథునకు అందజేసినది, 

వచ్చిన రావణుడు, లక్ష్మణ రూపములో 
రథమును సిద్ధముచేసిన సూతుడు, సీతను 

రథమును అధిరోహింపు మనగా ఆమె 

రథము నెక్కినది. అది వియన్మార్గమున 

పయనించునపుడు రావణుడు తన కామాం 

ధతను వెల్లడించుటకు సీతను సమీపించెను. 

చూడామణి సహాయముతో ఆమె నిజస్థితిని 
అవగతం చేసికొనినది. సీత రూపములో 

నున్న చార్పణఖ రాముని వంచింప 

యత్నించినది. రాముని వేషములో 

మారీచుడు లక్ష్మణుని మోసగించ యత్నించి 

నాడు. అంగుశీయం |పథభావముతో వారి 

యత్నములు భగ్న మైనవి, ఈ కల్పనలు 
అశ్చర్యచూడామణిలో గలవు, కవి 
శ కిభ దుడు, 

(పసన్నరాఘవ కావ్యకర్త జయదేవుడు. 

సీతను రాముడు అన్వేషించుచు; ఆమె 
జాడను గురించి చెట్టు, పుట్టను అడుగు 

సమయమున లంకలోని సీత వృతాంత 

మును మాయావియగు రత్న శేఖరుడు 
(పదర్శించగా రాముడు చూచెను. రావణుని 

తిరస్మరించు సీత నాతడు చంప యత్నిం 
చినట్లు, రక్తము పట్టుటకు కపాలమును 

శేబోయినపుడు ఆయన చేతిలో ఎవరో 
అక్షయకుమారుని శిరము నుంచినట్లు, 

లంకలో |పవేశించిన హనుమంతుని దుళ్చ 

ర్యయే యిది యని భావించి రావణుడు 

ఆతని జంపు ప్రయత్నములో అశోకవన 
మును విడచి వచ్చినట్లుండీినది యా 

ప్రదర్శన. 

సీత రాముని మిథిలాపురవీథులలోచూచు 
టవలన, అంతఃపుర పై భాగముననున్న 

సీతను రాముడు తిలకించుటవలన, వివాహా 
త్పూర్వమే వారి మనసులు సంగమించి 

నవి, శివధనుర్భంగానంతరము వివాహం 

సప్తగిరి 



మాృాతమే జరిగినది. వాలి చనిపోయిన 
పిదప తార నియమబద జీవితము గడపి 
నది. సుగ్రీవునకుమాతృమూ ర్తి రి గమా|తమే 
యుండినది. నలకూబర శాప గస్తుడగు 
రావణుడు సీతనుస్పృశించలేదు. శూర్చుణఖ 

పీరిందులో కామవల్లి. వికృతాకారిణియగు 
శూర్పణఖ మాయచే" అందాల రాశిగ మారి 

ర మునిం రదు గా లందు కరు కృ ల 

విఫలమనో రథయైనది. కుంభకర్ణుని జంపి 

[పయోజనము తేదనినాడు రాముడు. రాము 

నాజ్ఞచేవిభీషణుడుల గజున కెదురేగిసాష్టాంగ 

దండ(వణామము లాచరించి తనతో “గూడ 
వచ్చి రాము నాశ్రయము పొందుమని 
నాడు. రాజనీతిని బోధించి, ధర్మ[పబోధము 
గావించి రణోద్యోగాను రక్టియే తన 
కర్పవ్యమని తెలిపి అృశుపూరిత నయనా 

లతో తమ్ముని ఆశీర్వదించి పంపినాడు కుంభ 
కర్ణుడు. ఈ శీల్పచాతురీ కల్పనలు తమిళ 

ములోగల కంబరామాయణములోనివి. 

కన్నడములో గుణభ్యదుని ఉత్తరపురా 

ణఇమునకు సంబంధించిన చౌందరామాయణ 

ములో మండోదరి కూతురే సీతయని, 
మాయలేడిని రాముడు వెంబడించిన పిదప 

రావణుడు రాముని వేషములో వచ్చి సీతను 
అపహదించినాడనీ, లక్ష శ్రణునిచ(క్రాయుధ 

ముతో రావణుడు చంపబడెనని కలవు. 

పంపరామాయణ కల్పన (ప్రకారము 

వానరులు సేతువు మీదినుండిగాక ఆకాశ 

మార్గమున లంకనుచేరిరి, రావణుడు పుట్టు 

రతో ఏకకంఠుడే, కాని జన్మించిన మందిర 

ములోగల దశముఖ వ్యజ దర్పణములో ఆ 
ముఖమే పది ముఖములుగ |పతిబింబిత మై 

నది. అందుచేతనే దశముఖుడై నాడు. 
లక్ష్మణుడు రావణుని చకాయుధముతో 

చంపెను, రాముని తల్లి పేరు అపరాజిత, 
రావణుడొ కనాడు పుష్పకముపై నుండి చూచి 

సీశ్ర సొందర్యమునకు ముగ్ధుడై చివరకు 

ఆహుతి యయ్యెను. 

పుట్టప్ప రామాయణదర్శనంలో వాలి 

అనంతీరము తార సహగమనము చేసినట్లు 

హనుమంతుడు లంకాద హనము చేయనట్లు, 

రావణుడు రాక్షసుడు కానట్టు, పాతివ్రత్య 

నిరూపణకు సీత అగ్ని|పవేశం చేయగా, 
ఏకపత్నీ వతా ధర్మ నిరూపణకు రాముడు 

అగ్ని ప్రవేశము చేసినట్లును గలవు. 

విశ్వామితుని వెంట మిథిలకు వచ్చిన 

రామలక్ష్మణులు పూజా కునుమముల కొరకు 

మే 1984 

వనమునకు వెళ్ళుట, అదే సమయమునకు 

గౌరీపూజకై సీత యటకు వచ్చుట, 
రామలక్ష్మణులను చెలిక _కెలు వర్ణించుట, 

ఆమెను రామునకు సన్నిహితము చేసినవి. 

పరస్పరం మానసిక సామీప్యం యేర్పడినది. 
రామ పట్టాభిషేకము రావణవధకు ఆటంక 
మని భావించి, దేవతలు శారదాదేవిని వేడ 
నామె మంథర బుద్ధిని మార్చి కైక ద్వారా 
రాముని కానలకంపునట్లు చేయును. శార్చ 

ణథా పరాభవము కంటేను, ఖరదూషణాదుల 
సంహారమే రావణుని కలచి వేసినది. వారి 
సంహర్త మహత్తర పురుషుడు, సాక్షాద్భగ 

వత్స్వరూపుడేయని రావణుడు భావించెను. 

ఇవి తులసీదాస కృత రామచరిత మానస 
లోని కల్పనామణులు, 

క్తి వివాస పండితుని క్తి తివాస రామా 

యణము (బెంగాలీ) లోన్ కల్పనలు; 
వసిష్ట విశ్వామి|తాదులు నిర్ణయించిన 

ముహూ _ర్రమునకే కల్యాణము జరుగుచో, 

రావణవధేయసంభవమని తలచినఇం|దుడు, 

చందుని (పీరేపించ నాతడప్పరోంగనయె 

కల్యాణ మంటపము నందలి వారలను 

నాట్య, గాన సహా క అంతలో 

ముహూ ర్త పుష్కరాంశ దాటినది. తత్స 

ర్యవసానమే రామ కాననవాసము, నిదా 
హార వర్ణితయైన సీతకు ఇం్మదుడు నిత్యము 
ఒకఫలము చొప్పున ఇచ్చెను. ను గీవుని 
భార్య నపహరించిన వాలిని వధించ 
రాముడు (ప్రతిన బూనెను, [భాతృహంతకు 

డనుపేరు తనకు వచ్చునని స్నుగీవు డిందు 

లకు సమ్మతి ౧వడు. రాజధర్మానువ రి రగా 

రాముడు వాలిని చంపెను. రాముని 

అంగుశీయకమును సీత్ర కన్నుల కద్దుకొని 
“దీనిని చూచినచో రాక్షన స్త్రీలు దొంగీలించె 
దరు. హృదయమున దాచుకొందునేని 

ఎల ల్లప్పుడును రాముని చూడ వీలువడలేదే?ి 

యేని చింతించునంతలో చంద్రదర్శన 

స్పర్శనలచే అంగుశీయకములోని చం 

కాంతశిలలు |దవించిన ట్లగుపించెను. సీత, 
“ఓ యంగుళీయకమా'! నీవును దుఃఖించు 
చుంటివా? రాముడు చేపట్టిన వారికి కష్ట 

పరంపరతీరునా ? ఇన్ని కష్టాలకు సితయను 
పేరే కారణము ఇక మీద నీ స్త్రీకి సీతయను 
పీరుండరా”దనెను 

పరిత్య క్రయగు సీతను భూదేవి పాతాళ 
మునకు తీసుకు వెళ్ళినట్టు; ఆమె కోరిక 
ననుసరించి వాసుకి లవకుశవులను మాయా 

రూపుడై తెచ్చి చూపినట్లు, హనుమంతుడు 

వాసుకిని నిర్జించి కుమారులను, సీక్రను 

రానున కవ్పగించినట్లు; అయోధ్య యం 

దుండ నొల్ల ని ర్చి శ్ర “దినమున కొక పర్యా 

యము వచ్చీ భ_ర్గను, కుమారులను, 

హనుమంతుని చూలి పోవుచుందుననిచెప్పి 

అంతర్ధాన మైనట్లు “శ తుంజయము ” అను 

అస్సామీ కొ; కావ్యమునగలదు. దీని కృతికర్త 

రఘునాథ మహంత్. 

పూర్వజన్మలో అప్పరసయైన మండోదరి 
దేవతల విన్నపము నాలించి ఈ జన్మలో 

రావణుని భార్యయగుటకు అంగీకరించినది. 

ఆయన దేవతలపై దండయాత్ర చేయ 
బోవు నాటికి గర్భిజిగనున్న మండోదరి 
ఆయన తిరిగివచ్చు లోపలనే పసవించుట, 
(పసవకాలము దోషాస్పదమైనదని, లంకా 
వినాశకొరియని జ్యోతిష్కులు చెప్పగావిని 
యా పసికందును పేటిక యందుంచి నదిలో 

విడిచెను. ఆ పేటిక నుండి జనకునకు 

లభించిన పొవయే సీత, రావణుని అవసాన 
దశలో సీత జన్మ వృత్తాంతమును మండో 
దరి వెల్లడించగా నీరు గార్చిన నయనాలు 
నిలిచిపో యినవి. శూర్పణఖ న్నిదించువేళ 

రాముడు బలాత్కరించినట్లు, తాను (పతి 

ఘటించినట్లు రావణునకు విన్న వించినది. 

వినిన రావేణుడు సితనుగూడ బలాత్కరించె 

దనని శపథము జేసెను. ఈ కల్పన 

అన్నియు కాళ్మీరపు రాజు సుఖజీవన 

సింహుని ఆసానకవి దివాకర పరాశరభట్టు 

(వాసిన రామాయణములో గలవు, 

ఎప్పుడై తే ధర్మానికి విఘాతము శంకింప 
బడునో, అప్పుడు |పతియుగములోను, 
ధర్మరక్షణ కొరకు తనను తానే సృష్టించు 

కొనెదనని, శ్రీకృష్ణపరమాత్మ గితలో ప్రవ 
చించియున్నాడు. ఆ మేరకు త్రేతాయుగ 
ములో ఏర్పడిన అధర్మమును రూపుమాపీ, 
ధర్మమును పునరుళ్షానము చేయుటరకే 

భగవంతుడు రామావతారమును ఎత్తి 

యున్నాడు. దై వము మనుష్యరూపమున 
జనించి, మానవ సహజమైన కష్టనష్టాలను 

ధర్మ బద్ధముగ అనుభవించి, దుష్టశిక్షణ, 
శిష్టరక్షణ, గావించి మానవ నై తికోన్నే తిని, 
భక్తి “కత త్త్వమునుది ఢగుణీకృతము చేసెను, 

ఆ యా కావ్యములలో దొర్లిన కల్పనలు 
మూలమునకు వన్నె దెచ్చి నేచేగాని, అది 
కావ్యముతో భేదించలేదనుట సత్యదూరము 
కాదుం 



గుడినుంచి బై టకి వస్తున్నా. నెత్తిమీద 
ఏదో టప్పున పడినట్ల నిపించి తలపై కెత్తి 
చూశా. ఆవడిందేదో కంట్లో కూడా పడింది. 
కళ్లు నులుముకోవాల్సి వచ్చింది. 

“అయింది! బాగా అయింది! లేకపోతే 

ఏవిటాచూపులూ! అదేనున్న పుణ్యమా 

పురుషార్థమా ? ఆ బొమ్మల వేపు అలా 

చూడకపోతే యేం, అట్లా కళ్లు కుట్టుకోక 

పోతేయేం ! ఏళ్లాస్తే సరాః”........ఇలా 
సాగుతూ వుంది ఒక గొంతుక, 

ఎవరా, ఇంతసిసలై న తెలుగులో తిడ్తు 

న్నారనీ అటుచూశో | మా అప్పారావు! 

వాళ్ళావిడా, ఇదరు ఏలలు. తిటు అయి 
యట లి na) 

పోయినట్టుంది. ఆపేశాడు పకపక నవ్వుతూ 

న్నాడు, పాపం వాళ్ళావిడ సంగతి చెప్ప 

తరంగాదు. పొరబొటున వచ్చాననుకొని 

ఉంటుంది వీడి ధోరణకి, తి ట్లున్నది 
మాత్రం నన్నే అని ఆవడ తెలిసి 
పోయింది. 

వాడు నాకు కొ త్తకాదుకాని, నిమ్మకాయ 

వై వై ద్యందాటి పెద్దాసుపత్రి కెళ్ళిన అప్పా 

రావు ఇప్పుడిలా ప్రత్యక్షమై విరుచుకు 
పడటమే నా బు[ర్రకు అర్థంకాని విషయిం! 
ఎప్పుడు వచ్చారా అని అడుగుదామను 

కొంటున్నా, “ఊరే ఊరే! మేమున్న 
చోట ముఖ్యమైంది మర్చిపోయివచ్చాం ! 

ఇక్కడే....ఇప్పుడే వచ్చేసా! కాస స్త వీళ్ళిద్దర్నీ 
చూస్తుండు. రా! రా! త్వరగా వెళ్గొధాం, 
ఆ అన్నట్లు ఆ బొమ్మలకేసి చూస్తూ 

కూచోకు పిల్లలు బాగత్త” అని, తన 

భామామణితో కూడా రిక్షా ఎక్కి వెళ్ళి 

పోయాడు. అప్పుడర్థ మైంది వీడు ఇక్కడ 
కాదు ఎక్కడో దిగి వుంటాడని. ఏం చేద్దాం 
పిల్ల లిద్దరేగాదు చిన్న చెంబుకూడా 

వుందాయె. మర్యాదకోసం, కాఫీ పట్టించి 
మెట్లమీద చతికిలబడ్డాం, 

అసలు వీడికింత కోపం కల్గించిన 
విషయం ఏమిటాని గోపురమంతా పరీక్షగా 
చూచాను. గోపురమంతా దైవికమైన 
సింగారంతోపాటు పామర శృంగార 
చితాలు కలబోతగా కన్పిస్తున్నాయి. 

అప్పుడర్థ మైంది, వీడు, వీడిలాంటి వాళ్ళు 

ఎందుకిలా పొగలు, సెగలు కక్కుతున్నారో. 

ఇవి సమాజాన్ని పాడుచేశాయని, కనుక 
వాటీని పొడిచెయ్యాలని వీళ్ళవాదం. నాకూ 

అనిపించింది. 

ఏకొంతంలో కూడా ఎబ్బెట్టుగావుండే 
విషయాలు ఇలా గో పురా లెక్సి గోల 

చేయటం ఏమిటా అని. 

కాని తీరుబడి, వేరుశెనక్కాయలుకూడా 
తెచ్చుక్కూర్చున్నామేమో మామూలుగా 

మథనం మొదలై ౦ది.......... 
* * స 

ఇలా గుటురటు కెక్కుడం ఈ గుడిలోనే 
అ ట 

పాౌరంభం కాలేదు. ఈ దేశంలో (పతి 
దేవాలయంకూడా ఈ అవస్థకు గురై ౦దే. 

కొన్ని కొన్ని దేవాలయాల మీద కొత్త 
కొత్త గంథాలు కూడా వస్తున్నాయి. 

at 

a ot ut పై! మ ఖో nd 

/ / శ 25 

పోనీ ఇవన్నీ ఒకతరం దేవాలయాలా 
అంటే అవీకావు. కనీసం గుడి కట్టడం 

సినప్పటి నుండి గూడు కట్టుకొన్న వే 

కదా ! 

ఈ ఆలయాలన్ని టికిదాతలు, పోషకులు, 
ఆర్షధర్మ రక్రైక దీక్షా పరతంతులుగా పేరు 

పొందిన రాజన్య వరేణ్యులకు, ధర్మాచార్య 

పురుషులక్కు ఇలాంటి చర్యలవల్ల సమా 

జంలో విచ్చలవిడితనం పెచ్చు పెరుగు 

తుందన్సీ సమాజ వ్యవస్థకే సమాధి 

దనీ తెలియలేదా మరి! లేక తెలిసే 

దించటం జరిగిందా ! చిన్నచిన్న క 

కూడా కొరత వేయండి, తలతరగండి అనే 
రాచరికం, శీల్పాచార్యుల “తులువ తనాన్ని” 

ఎందుకు, ఎలా సహించినట్లు ? 

పోనీ “మనిషికొక తిక్కమహిలో' 

అన్నట్లు వైయక్తిక రసపై త్యప్రకోప ఫలిత 
మని అనుకొందామా అంటే అదికూడా పొస 
గటం లేదు, రట్టు కెక్కిన రసలీలలన్నీ 
పరమశివవదపీఠవర్తినంది కేశ్వ రుడు 
మొదలు బెౌద్దాలకి శ్వేతకేతు బాభవ్య, 
మల్లనాగ వాత్స్యాయన, గో ణార్జ్య, 

పద్య శ్రీ, యశోధర, జ్యోతీశ్వర, జయదేవ, 

[పౌఢదేవరాజ, కల్యాణమల్ల , వేఘాల వీర 

భద, నాగార్జునాది మడిగట్టుకొన్న మహ 

నీయులు, ర కలివిడిగా తమ 

కలాలను కదను ,త్రొక్కించి నిగ్గుకేల్చి 
నిరూపించిన ఒక శృంగార శాస్త్ర గంథా 

[al వ పేజీలో] 

సప్తగిరి 



శ్రీ రాఘ వేంద కల్పవృక్షము 

రచీయిత : (శ్రీ మట్టునల్లి శివసుబ్బరాయగు ప్త 
పేజీలు : 216 

పారి ప్రిస్ధానము : (శ్రీ మట్టువల్లి శవసుబ్బరాయగు స్ప 
మట్టువ ల్లీవారివీధి, కొత్తపేట, గుంటూరు 1, 

వెల: రు 15 |_ 

ఈ గంథానికి శ్రీ రాఘవేం[ద కల్పవృక్ష 

మని పేరు పెట్టారు. ముఖపత్రంలో వీణపట్టు 
కొని కూర్చున్న శ్రీ రాఘవేం|దస్వా మి 
వారు వారి వెనుక బృందావనం, కామ 

ధేనువు, ధర్మార్థ కామమోక్షాలు శ్రీహరి 
ధామం అనే ఫలాలున్న కల్పవృక్షముగల 
శివ ర్ణ చిత్రం చాలా అందంగా ఉంది. 

పూజ్యాయ రాఘవేందాయ, సత్యధర్మ 

రతాయ చ, భజతాంకల్చవృ క్షాయ, నమతాం 

కామధేనవే అనే శ్లోకం ఈ వర్ణచి తానికి 

ఊపరి, 

ఈ |గంధంలో మరి మూడు వర్ణచి తా 

లున్నాయి. ఈ [గంథాన్ని శ్రీ గు ప్రగారు 

శీ ఆంజనేయస్వామివారికి అంకిత 
మిచ్చారు. ఆ కారణంగా కృతిభర్త (మంతా 

లయ సమీపంలోని) శ్రీపంచముఖాం జ 

నేయస్వామివారి చితాన్ని పచురించారు. 

పూర్వజన్మలో థ్రీ రాఘవేందస్వామివారు 

ప్రహ్లాదుడు, విష్ణుపార్షదుడై న శంఖుకర్ణుడే 
(బ్రహ్మశాపంచేత |ప్రహాదుడై జన్మించాడు. 

ఇదంతా శ్రీహరి భక్తిని [ప్రచారం చేయ 
డానికి భూభారం తగ్గించడానికిన్నీ, కధ 

లోని ఈ అంశాన్ని పురస్కరించుకొని 

ద్రహాదసహిత శ్రీ లక్ష్మీనృసింహస్వామి 

వర్ణ చిత్రాన్ని ఈ|గంధంలో చేర్చారు. 

చివరగా ఈ జీవిత చరిత్రకు నాయకుడై న 
శ్రీరాఘవేం్యదస్వామివారి చిత)ం నిల్చున్న 
|భంగిను పచురించారు. ఈ మూడు చిత్రాలు 
ఈ |గంధానికి వెలలేని భూషణాలు, 

ఈ [గంధం జీవితచరిత్రల కోవకు 

'చెందింది. కల్పసై తే ఏమ్మివాసినా చెల్లు 

తుంది. చరిత అట్లాకాదు. ఉన్నది ఉన్నట్లు 

వాయాలి, దానికి ఆధారాలుండాలి. ఢీ) 

గుప్తాగారు చాల శ్రమించి శ్రీ రాఘవేం[ద 

'స్వామివారి జీవితానికి సంబంధించిన అనే 

మే 1984 

కౌంశాలను |గంథాలను చదివి పెద్దలవలన 

విని సమకూర్చుకొన్నారు. ఆ కృషిఫలిత మె 

ఈ గంధం. 

శ్రీవారి సన్నా్యాసా|శమ స్వీకార మహో 

తవం చరిత|పకారం తంజావూరు రాజా 

స్థానంలోనే రచయిత్ర దానిని రాజులే చూడ 

వచ్చినట్లు మార్చటం జాచిత్య కోభిత మే. 

ఐనా శ్రీవారి మహత్తు దీనివలన ఏమీ 

పెరగదు, కాగా ఈలాగున ఇంకా ఏమి 

కల్పించారో అనే అనుమానొనికితావిస్తుంది. 

మన సనాతన ధర్మానికి ఉపనిషత్తులు, 
బ్రహ్మ సూత్రాలు, భగవద్దీత మూలాలు, 

థ్రీ కృష్ణదై ఏ్వపాయనులవారు వేద విభాగం 
చేశారు. ఆ వేదాలలో ఉపనిషత్తులలో 

పరస్పరవిరోధంగా కనిపించేవాని అన్వయం 

గ్రంథసమో క్ల 
కోసం |బహ్మసూ|త్రాలు చేశారు. భారతాన్ని 

పంచమ వేదంగా తీర్చి అందులో శ్రీ 

కృష్ణుడు అర్జునునకు కర్తవ్యబోధగా ఉప 
దేశించిన భగవద్గితను నిక్షేపించారు. ఇంత 

వరకు ఒకటిగా సాగిన మన ధర్మం అది 

శంకరులు, రామానుజులు, మధ్వాచార్యుల 

పల్ల మూడుశాఖలుగా చీలింది. (త్రోవలు 

తొక్కింది) 

శ్రీ మధ్వాచార్యులు ప్రతిపాదించిన 

.ద్వెత సిద్ధాంతాన్ని మూడు పూవులు ఆరు 

కాయలుగా |పచారం చేసినవారు శ్రీ రాఘ 
వేందస్వామివారు, శ్రీవారి జీవిత చరితే 
ఇది, దై వత సిద్ధాంత (పచారానికి శ్రీవారు 

(వాసిన గంధాలు వ్యాఖ్యానాలు టిప్పణులు 

అమూల్యాలు. ఈ (గ్రంధంలో శ్రీవారి 

రచనలు గురించి సూచించారేగాని వివరిస్తే 

ఇంకా బృహధ్గంధం అయ్యేది. 

శ్రీవారి పూర్వ పూర్వ జన్మల గూర్చి 

(వాయటం శ్రీవారి హరి భ క్రి హరాజ్ఞనితం 

కాదన డానికే (సహ్హదుడై తండ్రిని 
విభీషణుడై. అన్నను చంపంచినవాడు, 

బాహ్లికుడై ఏంచేశాడో అంత వివరంగాలేదు. 

కాని వ్యాసరాయలుగా జన్మించి నాటి 

రాజై_న శ్రీ కృష్ణదేవరాయల్ని కుహూయోగ 
సంధికాలంలో రక్షించారు. ఇది చారిత్ర 

కొంశం. 

థ్రీ వ్యాసరాయలువారు తిరుమలలో 12 

సం॥లు ఉండి స్వామివారి నిత్యారాధన 

లను క్రమబద్ధం చేశారు దక్షిణభారతంలో 
794 ఆంజనేయ ప్రతిష్టలు జరిపించారట. 

చివరగా ్రీరాఘవేం[ద్ర స్వామిగా 

జన్మించి శ్రీవారు చదివిన చదువులు, 
రచించిన |గంధాలు, భక్తులను రక్షించిన | 

అద్భుత సందర్భాలు ఈ |గంధంలో చాలా 
చక్కగా వర్ణించారు. 

దివినుండి భువికి, భక్తునిపాట భగ 

వంతుని ఆట, మూకం కరోతి వాచాలం, 

రెండు రెండు రెండు అనే శీర్షికలు 

బాగున్నాయి. 

ఈ [గంధానికి కిరీటం లాంటిది సర్ 
థామస్ మనో వృతాంతం. ఆరోజుల్లో దేశం 

ఈస్టిండియా వారి చేతుల్లో పడింది. వారి 

దృష్టి దేవళాల మరాల ఆస్తులమీదపడింది. 

దేవాలయ ధర్మాదాయ శాఖకు సంబం 

ధించిన ఆస్తులన్నీ (ప్రభుత్వానికి సంక 
మించేలాగు ఒక కరోర శాసనంచేశారు. 

ఈనాముగ పొందిన వ్య క్రి సజీవుడై ఉన్న 
అవి [ప్రభుత్వానికి చెందజాలవు. 

ఈ శాసనంవల్ల మంత్రాలయం (నాటి 

మంచాల లోని శ్రీవారి జాగీరు [ప్రభుత్వ 
వశం కావాలి. నాటి బళ్లారి కలెక్టరు మనో 

స్వయంగా బయలుదేరాడు. సిరసాదారు 

శ్రీరాఘవేం[ద స్వామివారు బృందావన 
మందు సజీవులై యున్నారని మ్మనోకు 

నివేదించాడు. మనో మంచాలలోని బృందా 

వనం ఎదుట పాదరక్షలు వదలి “ఇరేనా 

శ్రీ రాఘపెం(దుల జీవసమాధి? అని 

అడిగాడు. ఆక్షణంలో శ్రీ స్వామివారు 

స్వయంగా బృందావనం నుండి బయలు 

వెడలి మ్మనోతో ఇంగ్లీషులో సంభాషించారు. 

మనో ఆయనకు నమస్కారం చేశాడు. 

శ్రీవారు మంచాల[గామం తనదని పలికి 

మాయమయ్యారు. 

చిత్రమేమంటే ఇదంతా మృనోశే పరి 

మితం, చుట్టా ఉన్న వేల భక్తులకు విని 

పించలేదు. కనిపించలేదు. మనో ో శ్రీ రాఘ 

వేందిప్వామివారు సజీవులేకావున మంచాల 

జాగీరు వారికే చెందాలని నివేదిక తయారు 

చేసి గవర్నరుకు పంపాడు. 

కథ ఎక్కడ మలుపు తిరిగిందంటే ఆ 

గవర్నరు భార్య గర్భవతికాగా, సెలవు పెట్ట 
భార్యతో ఆయన స్వదేశం వెళ్లాడు. ఆ పదవి 
బళ్లారి కలెక్టరుగా ఉన్న మనోిను వరిం 

చింది. ఆయన గవర్నరుగా వేసిన మొదటి 
అర్జరు తాను కలెక్టరుగా పంపిన నివేదిక 

మీదే. ఆ విషయం నాటి రాజపత్రంలో 

ముద్రిత మైంది. దాని అనువాదం పాఠకుల 
సౌకర్యం కోసం రచయిత అందించారు. ఆ 

అనువాదం చివరన గల షరాలో తిరుపతి 

వేంకటేశ్వర స్వామికి మ్మన్లో భూదానం 

గురించి ఉన్నది. మం|తాలయ వృత్తాంతా 

నికి సంబంధంలేని దీనిని రాజప[తం చివర 

ఎందుకు చేర్చారో ? 

ఇది నవలల కాలం 900 పేజీల నవలకు 

రు, 1 వెల ఎక్కువకాదు. కాని ధర్మ|పచా 

రం కోసం ఏర్పడిన నిధి నుండి ధనం 

సాయం పఫొందికూడా రు, 15 వెల నిర్ణ 

| యించటం ఎక్కువేమో అనిపిస్తుంది. 

ఇంత పెద్దగంథానికి తప్పులే లేవన్నట్లు 

| తప్పొప్పుల పట్టిక చేర్చకపోవటం నిర్లక్ష్యం 

అనక తప్పదు, 

శ్రీవారి జన్మలకు మూలమైన మూల 

రామచర్శితలో విభీషణుని కోసం రాముడే 
* ఆత్మశ క్రిచే తననుండి శ్రీ మూల రామ 
విగహమును [ప్రాదుర్శవింపజే సెను* అని 
ఉంది, కాని [బ్రహ్మ తాను పూజించే మూల 
రామ విగ్రహాన్ని విఖీషణున కిచ్చినట్లు 
(ప్రసిద్ధం. 

| కొంచెం చేదై నా దోషపికరణం తప్పని 
(సరి, గౌరవవాచక మైన బహువచనం క ర్డే 

జ 

కాదు. [కియకున్నూ తగిలించాలి. కాని 
రచయిత ఈ అల్పనియమాన్ని పొటించనే 

రేదని చెప్పాలి. 278 వ పేజి చివరి రెండు 
వాక్యాలు చూడండి “కలెక్ట రుతో నీ మంచాల 

[గామము తనదని పల్కి శ్రీ రాఘవేం[ద 

స్వామి అంతర్ధాన మొందిరి, శ్రీవారు 

ఒక్కమననోకే దర్శనమును ప్రసాదించెను.” 

అక్షరదో షాలు, శ్లోకాలలో గణభంగాలై న 

తావులు సరేసరి” సరిగా వ్యతి రేకభావం 

వచ్చిన చోటు 200 పుట చివరి సీరాలోని 

స్థాపీంవబడని బృందావనము, అలర తర 

fo వ పేజీలో ముఖ్యముగా చిదరహ ల్రి 

శ్రీనివాసతీర్థులు. శ్రీ రాఘవేందస్వామి 
పూజారులు” “మొదలగునవి” అనేది 

మరొకచోటు. 

= చిట్లా దామోదరశాస్త్ర 
రం 

శ్రీ వేంకటేశ్వర చిత్రరత్నా కరము 
రచయిత : (శ్రి వ్మికొల శేషాచార్యులు 

పేజీలు : 83 

పార ప్తిస్థానము : శ్రీ రావిపాటి లక్ష్మీనారాయణ, 

(సబ్కోర్లు శిరస్తుదారు) నరసరావు పేట, 

వెల; తెలియదు, 

ధూర్జటి మహాకవి 

“ఏ లీలన్ నుతియింపవచ్చు నువమో 
(త్చేక్షాధ్వని వ్యంగ్య శ 

ద్ధాలంకార విశేషభాషల కలభ్యంబై. న 

నీరూపముం 

జాలుంజాలు కవిత్వమున్నిలుచునే 

సత్యంబు వర్ణించుచో 

ఛీ లజ్జింపరుగాక మాదృశకవుల్ 

శ్రీకాళహ స్టీశ్వరా 1” 

అనీ అంటాడు. దీనినిబట్టి హృదయనిష్ట మైన 

భక్తివా (గూపమునందుకొనజాలదని, 

దై వీయసత్యము కవిత్వమున కతీతమని 
తెలియుచున్నది. కాగా భక్తిసాహిత్యము 

కీర్తన శ్రవణముల నాధారముగ్కా చింతన 
మౌ ధేయముగా నిర్మింపబడీనచో అది 

మెండుగా గుబాళించుననుటకు పోతన 

భాగవతము [ప్రత్యక్ష సాక్ష్యము, ఏమైనను 
భక్తి గంథరూవమె త్తి లోకుల (ప్రశంస 

నందుకొనును. అసలు భ క్రీ దై వమెరుగును. 

శ్రీ విక్రాలశేషాచార్య సాహికీ జగతున 

ఉభయ భాషాపోశనము పట్టిన అగస్త్యు 

లుగా (ప్రసిద్ధిగన్న వారు. అద్యతనకాలమున 

చ్మితగర్భబంధ కవిత్వాదుల నాదరించు 

వారు లేరని తెలిసియు * కవితా యద్య స్టి 
రాజ్యేన కీమ్’ అను పవిత్ర తృ ప్రితో 
శ్రీ వేంకటేశ్వర చ్మితరత్నాకరము రచించి | 
నొరు, 

మడికిసింగన 

“పలుకుల తీపును, సరసము 

చెలువగు నడబెడగు బంధ చిత్రము 

సొబగున్ 

గలకలన చూపవలదే 

కలకంఠియు బోలె కవిత కందన 

మంతీ స 

అని అన్నాడు. కవితా సల్లక్షణములలో 

బంధచిత్రముకూడ ఒకటై నట్లు దీనినిబట్టి 
తెలియుచున్నది. ఇట్టీ కవిత్వము బుద్ధి 

కుశలతతో నెరజేర్పదగినదగుటచే, ఇందలి 

నిబంధనలమధ్య భావము మరుగువడునని 

కొందరు చ్మితకవితను నిరసింతురు. ఏమై 
నను పూర్వకాలపు శిల్బనై పుణ్యాది నిర్మాణ 
ములను మిక్తిలి జాగరూకతతో కాపాడుచు, 

పీపికతో పరిశీలించుచున్న బ్లీ ఇట్టి కవితలను 

కూడ ఆదరించుట సాహితీ మర్మజ్ఞుల కర్త 

వ్యము. 

ఈనాడు తెలుగు పొలముపై చిత్రకవితా 

కృషివలురై సఫలీకృతులై న అల్చసంఖ్యా 
కులలో శ్రీ వ్మికాల శేషాచార్య, రాప్రాటి 

ఓబిరెడ్డి ప్రభుతులనెన్న వచ్చును, శ్రీ శేషా 

చార్యులవారు, నన్నె చోడ, ముక్కుతిమ్మన, 

కంకంటి పాపరాజు, కనుపర్తి అబ్బయా 

మాత్యుడు, గణపవరపు వేంకటకవి, వేంకటా 

ధ్వరి- మున్నగు ప్రాచీన చ్మితకవుల రీతు 
లెల్ల తనవిగా చేసికొనుటిగాక్క వారికంటె 

అభినందనీయమైన మెలకువలను (పద 
ర్మించినారు. 

వీరి కృతిలో పథమ ప్రకరణము గర్భ 

కవిత్వము. ఇందలి పద్యాలు ప్రధానముగా 

పదిమాాతమే అయినా |ప్రతివద్యమునందు 

ప ప్పగిరి 



మూడు, నాలుగు పద్యాల నిమిడించినారు, 

| ద్వితీయ |ప్రకరణములో చిత్రకవిత్వ 
మున్నది. ఏబదికిపై గా కవితాచ్శితాలు 

(ప్రదర్శించారు. పూర్వులు పరిహరించిన 

| బుకారాన్ని గైకొని “కొమ్ములపద్యా న్ని 

వాశారు. అవధానాలలో నిషేధాక్షరి 

పృచ్చకుని బొరినుండి తప్పించుకొని, అర్థ 

వంతంగా అల్లి న పద్యమువలె “ అపళద్దా 

భాస” మున్నది. *కుమారాభ్యదయము,” 

“ఫీశ్రారామాంజనేయ సంవాదము" లలోని 
ఏకాక్షరీ పద్యాలకంటెకూడ, ఇందు “ఏకాక్షరి 
సులభగమ్యంగా (వాశారు, కాగా ఒర్ఫొక్ట 

పాదము ఒక్కొక్క అక్షరంతోనే అల్లిన 

| ఆటవెలది పద్యంలో తృతీయ పాదం రార 

రార రురురు రారురారేరురో అని మరీ 
జటిలం చేశారు. గుణిత్యకమాన్ని గూర్చి 
లక్షణసారసం గహములో 

“తలకట్టు గుడుసు కొమ్మును 

అలదీర్భ ములేత్వ మైత్వమలనోత్వౌ త్వం 

బులు బొట్టు గిలుకయిన్ని యు 

వలనుగ పండెండు పద్యగుణిత్రం 

బయ్యెన్ స 

అని చెప్పగా ఇందలి వలపలగిలుక పరిహ 

రించి చెప్పబడని *బుు శ* లు వాడారు. 

అల్లే “పాదగోపనముి” లో సాధారణముగా 
కనిపించే లాక్షణిక నిర్జీత్యశమత పాటించ 
లేదు. ఇట్లు శ్రీవ్మికాల కవి నిరంకు 
శత్వాన్ని నిరూపించుకొన్నారు. తృతీయ 

ప్రకరణములో దాదాపు పదునైదు బంధ 
కవిత్వ పద్యాలున్నాయి. వీనిలో కొన్నిం 
టికి చి తములు గీయబడలేదు. అందువలన 
వానీ నిర్మాణములోని క్రీష్టత, దాని నధిగ 

మించుటలో కవిచూపిన వై నము పరఠిత 
గుర్తించుటకు వీలులేక పోయినది. సీస 

వద్యము రథబంధమున నిముడునని విను 
టయేగాని చూడవ్లీల్చడలేదు, వీరీ సావన 
కార్యమును అతిచతురత్రతో నెరవేర్చినారు, 

నడిగడులలో * కవిచతురాననశేషశర్మ " అని, 
చక్రములలో గడులపక్కన '* విద్యారణ్య 

పంచానన కవి రామచందాచార్య” అని, 
వాని నడుమనిలువుగీరలలో “సూను? అని 

ఇమిడించుటయే దీనికి తార్కాణము, 

మే 1984 

ఒకవైపు నామరూవ గుణాత్మకమైన 
దైవభ కిని నెలకొల్పువేగాక, మరొకవైపు 
రచనల నచ్చొ త్రించుకొనుటకు భాషా జీవు 
లకు ధనసహాయము చేయుచు అక్షర 
పర్యబహ్మము నారాధించు మహాశయము 

నకు కూడ కంకణము గట్టుకొనుచున్న ది- 

తిరుమల తిరువతి దేవస్థానము. ఈ గ్రంథ 
మా|కియారూప ఫలము. ఆం[ధదేశమున 

అతివేలముగా తయారగుచున్న అవధా 
నులకిది అధ్యయన (గంథముగానే గాక, 
ఆపత్కాలరక్షగా కూడ ఉవయు క్తమగు 

ననుట అత్యు కీ కాదు, 

_ ఆశావాది |పకౌశరౌవు 

శ్రి వేంకటేశ్వరస్వామి 

[రచయితలు ; (శ్రీమతి పి, రమాదేవి సీతాపతి, 

(శ్రీ పి. సీతావత్సి ఐ, ఎ. యస్, (కౌన్ 219 పుటలు 

మొదటి కూర్చు 1082; వెల ర; రూ. (సకాళకులు ; 

వ్యాస (ప్రచు (ర) ణాలయం, హైదరాబాదు.600014] 

శ్రీ వేంకటేశ్వరస్వామిని దర్శించడానికి 
తిరుపతి-ఠతిరుమలకు పోయే జిజ్ఞాసు వైన 

(ప్రతి ఆస్తికుని చేతిలో తప్పక ఉండవల 

సిన “హసభూషణం” మంచి పుస్తకం, 

పుణ్యదంపతులయిన శ్రీమతి పీ, రమాదేవి 

సీతాపతి, శ్రీ పి. సీతాపతి, ఐ. ఎ, యస్, 

గారలు రచించిన * శ్రీ వేంకటేశ్వరస్వామి, 
ఈ పుస్తక పఠనం వలన ఇంతకుముందు 

చాలమంది ఎరుకలో లేని సామాన్యంగా 

తిరుపతి వెళ్ళే భక్తుల దృష్టికి రాని, 

శ్రీ బాలాజీ శ్రీనివాస _ వేంకటేశ్వరుని 

యథార్థ స్వరూవం సాక్షాత్కరిస్తుంది. కీశ్రా 

పతి దంపతులు చరిత్రజ్ఞానము, భక్తి 
సంపద, కళాభిరుచి మేళవించి |క్రివేటీ 
సంగమంగా ఈ (గ్రంథాన్ని రూపొందిం 

చారు, 

మొదట ఈ పుస్తకాన్ని ఇంగ్నీషులో 
థ్రీ సీతాపతి వాసినారనిన్నీ, అది ఇప్పుడు 
సీత్రాపతిి వారి సతీమణి తెలుగుచేసినారని 

“తొలిపలుకు *లో చెప్పివున్నారు, తెలుగులో 
(వా సేటప్పుడు ఇంగ్లీ షు పుస్తకంలో ఇవ్వని 

శాసనాలు, శ్లోకాలు ఇతర మౌలిక వాజ్మయ | 
ఆధారాలు ఉటంకించడం జరిగ్కి తెలుగు, 

పుస్తకం, ఇంగ్లీషు (గంథానికన్నా మెరు, 
గులు దిద్దుకొని, ఇతోధిక ఉవయోగాన్ని 

సమకూరుస్తున్న ది. 

ఈ గంథంలో పదకొండు అధ్యాయాలు 

ఊన్నాయి; ఒక అనుబంధం ఉంది, అను | 

బంధంలో మట్ల కుమార అనంతరాజు, కీ.శ | 

1628 ప్రాంతంలో శ్రీ వేంకటేశ్వరస్వామికి 

చేయించిన శైంకర్యాలు తెలిపే శాసన 

మొకటి (శీ కృష్ణదేవరాయలు వేంకటేశ్వర 
స్వామికి సమర్పించిన తిరు అభరణాలు | 

చేసిన కెంకర్యాల వివరాలను తెలిపే 

రెండు శాసనాలు ఇవ్వబడినాయి. విషయ 

సూచికలో *అనుబంధము* [కింద “ఆర్డీ 

తాల షెడ్యూలు _ పుట 220” అని చూపి, 
వున్నారు. కాని పుట 220 లేదు, ఆర్జితాల 

షెడ్యూలు లేదు. అనుబంధం తర్వాత 

పుస్తకంలో చేర్చిన వేంకటేశ్వరస్వామి | 

దేవాలయ ప్లాను చక్కగా ఉండి, పుస్త 

కంలో వర్ణింపబడిన దేవాలయ (పొకార 

మంటపాది కటడాలను సులభంగా! 

గు రి ంచడానికి సహాయపడుతుంది. 

మొదట అధ్యాయరితిరుపతి-తి రుమల,” 

దీనిలో తిరువతి-తిరుమల ఊనికి (ప్రాచీన 
తమిళ సాహిత్య (గంథాలలో దాని 

(ప్రసక్తి క్రీ శ. 128 |పాంతంలో 

స్వామివారిని చేరుటకు సోపానమార్గం 

రద్టీంచిన మట్ల అనంతకుమారరాజు పశ స్ట, 

తిరుమలకు ఈ సోపాన పం కి ననుసరించి 

పోయే నడకదారిలోని మంటప్క విగహ 

(పతిష్టాది విశేషాలు వివరంగా, అస క్తిక 

రంగా తెలుపుతూ ఈ (గంథకర్తలు | 

యా(తికుల అలసటను మరపించ్చి ఏడు 

కొండలు దాటించి శ్రీనివాసుని సాన్నిధ్యా 
నికి చేరు స్తారు. 

రెండప అధ్యాయం “ఆలయంలో 

[శీస్వామివారు - ఈ అధ్యాయంలో ఆగమ 

శా స్రలలో, శిల్ప శా స్రొలలో గల విష్ణు 

మూర్తి _పతిమా లక్షణాలను కొంత విపు 

లంగా చర్చించారు. ఈ చర్చ అంతా 

త్ 



వేంకటేశ్వరస్వామిని దర్శింపబోయే 
సామాన్య య్యాత్రికనికి అనవసర మైనది, 
అతని అవగాహనకు అందుబాటులో లేనిది. 

(శీ వేంకటేశ్వర విగహశిల్ప సౌందర్యాన్ని 

| భారతదేశంలోని కొన్ని |వసిద్ధ విష్ణు 

మూర్తి శిల్పాల సౌందర్యంతో పోల్చి, 

“నిజానికి ఈ మూర్తి భారతదేశంలోని 

అతి సుందరమైన విష్ణమూర్తి అని నొక్కి 

చెప్పవచ్చును” అన్నారు. స్వామివారి 

సొందర్యాన్ని అలతి అలతి మాటలలో 

చక్కగా వర్ణించారు. వారి _పత్యంగ 

సౌందర్యాన్ని అన్నమాచార్యుల వారి 

కీరనల్కు తరిగొండ వెంగమాంబ 

(శి రమాపరిణయం మొదలగు |(గంథాల 
నుండి పాటలు, పద్యాలు సందర్భోచితంగా 

ఉటంకిస్తూ వర్ణించారు. స్వామివారు విశ్వ 

రూవ దర్శనం వేళలో ఎలా కనబడుతారో, 
ఈ అధ్యాయంజోనే చూచాయగా తెలిపి, 

తరువాతి అధ్యాయంలో చర్చించే విష 
యానికి పొతిపదిక ఏర్పరచారు. 

మూడవ అధ్యాయం “*శీస్వామివారి 

ప్రతిమను గురించి వాదోపవాదములు. 

దీనిలో, (శ్రీస్వామివారు మహావిష్ణు స్వరూ 
పుల్కా లేక ఈశ్వరులా లేక మాతా స్వరూప 

మైన “బాలా మూర్తియా అనే విష 

యాన్ని విపులంగా, సందర్భ సహిత మైన 
అధారాలతో, మిక్కిలి నిష్పక్షపాత చారి 

(తక దృష్టితో చర్చించారు. మతచరి 
(తలో, మన దేవతా మూర్తుల వివిధ దశా 

పరిణామంలో అస క్రిగల (ప్రతి వ్యక్తి తెలు 

సుకో దగ్గ విషయాలతో కూడింది ఈ 

అధ్యాయం. ఈ చర్చలో సీతాపతులు 
మిక్కిలి హేతువాద దృష్టిని కనపరచారు. 

గర్భాలయంలోని ధు9వబేరం (మూల 

విరాట్టు) గాక, శీస్వామివారి వివిధ సేవ 
లకు సంబంధించి ధువబేరానికి _ప్రత్యా 

మ్నాయంగా పూజోత్సవాలందుకొనే వివిధ 
ఉత్సవమూ ర్తులనుగూర్చి, వాని ఏర్పా 

టును గూర్చి, శాసనాధారమైన కాల నిర్ణ 

యంలో, “గర్భాలయంలో ని దేవతా 

మూ ర్తులనే నాల్గవ అధ్యాయంలో మనకు 

చక్కగా తెలియపరచారు. 

అయిదవ అధ్యాయం, “దెవాలయము, 

దెవాలయములోని శిల్పములు అత్యంత 

ఆస క్రికర మైనది, దేవాలయ ప్రాకార 
కుడ్యాల లోపలగల గోపురాలు, మంట 

పొలు, (పదక్షిణా పథాలు, వివిధ దేవతా 

మూర్తుల దేవళాలు, కుడ్యశిల్పాలు, స్వామి 

వారికి మనసు కరగిన మరోభక్తులైన 
(శీ కృష్ణదేవరాయాది విజయనగర చక్ర 
వర్తుల |పతిబీంబ శిల్పాల వివరాలు-వీటన్ని 

టీన్తీ దేవాలయ ముఖద్వార గోపురంనుండి 

మనలను చేయిపట్టి నడపించుకొనిపోయి 

“టూరిస్టు గైడ్లు” అయి, తెలియచేశారు, 

ఆరవ అధ్యాయం, *వేంగడము - 

(శీస్వామివారి ఆలయము లో “*వేంకటి 

శబ్దార్థ విచారం చేశారు. వెంకట శద్దానికి 

ఒక కొత్త అర్థం, సంస్కృతంలో, ఇటీవలి 

పండితులు కల్పించారు. “వేం: కటతీతి 

అని “వేం అంటే పాపాలట ఎక్కడి 

ధాతువో, ఏమో. కాని వేంకట శబ్దము 

సంస్కృత శబ్దం కాదు. ఇది “వెంగడంి 

అనే అరవపదం నుండి ఏర్పడింది. ఈ 

వెంగడానికి “వెంగళ” పర్యాయపదం. ఈ 
అధ్యాయంలోనే, _శీస్వామిని వస్తువుగా 

తీసుకొని, వివిధ భాషలలో భక్తకవులు 

(పాచీనకాలం నుండి నేటివరకు వెలయిం 

చిన వాజ్మయ విశేషాలు వివరించారు. 

*అనందనిలయ విమాన" మనే ఏడవ 

అధ్యాయంలో, ఈ ఆనందనిలయ విమాన 

నిర్మాణము, ఎడనెడదానికి జీరోధరణము, 
ససీడిపూత చేయించినవారి వివరాలు, వీని 

కాలనిర్ణ్భయము, శాసనాధారాలతో ఎరుక 

పరచారు. ఆనందనిలయ విమానంమీద 
కనిపించే విగహాదులను వివరించారు. 

“(శీ వేంకటేశ్వర సుప్రభాతము? అనే 
ఎనిమిదవ అధ్యాయంలో ఈ సుపభాత 
స్తోత్రానికి విమర్శనాత్మకమైన వివరణ, 

“అందరికినచ్చే సహజ సామాన్యపు ఆర్ధా 

న్ననుసరించి తాత్సర్యం ఇవ్వడం జరి 

గింది”. ఈ స్కువఖాత శ్లోకాలను రచయి 

తలు చక్కగా ఇట్లా విమర్శించారు, 

“కొన్ని శ్లోకాలలో శివుని గురించి తదితర 

దెవతల గురించి ఉన్న వర్గనలను బట్టి, 

ఈ క్లోకాల రచయితకు వైష్టవేతర దైవ 

ముల మీద ఉన్న విలువలతో సహా ఆ 

కాలంలో వైష్ణవ శ్రైవమతాల కున్న విరో 

ధము మనకు సూచనామ్యాతంగా తెలు 

స్తుంది.” సుప్రభాత రచనా కాలాన్ని, 

దార్మితక విమర్శనా దృష్టితో, పదునాల్గవ 

శతాబ్దంగా ఊహించారు. 

“(శీ వేంకటేశ్వరస్వామి. పురాణ గాథలు” 

అనే తొమ్మిదో అధ్యాయంలో, [శీ స్వామి 

వారి చరిత్రను, మాహాత్మ్యాన్ని తెలిపే 
పురాణ కథలను సంగ్రహంగా |కోడీక 
రించారు. 

పదవ అధ్యాయం, *దేవాలయములోని 
ఉత్సవములు, నిత్యపూజా కార్యకమ 

ములు. దీనిలో స్వామివారికి జరిగే 
(బ్రహ్మోత్సవము, పవితోత్సవము మొద 

లైన ఉత్సవాల పుట్టు పూర్వోత్తరాల వివ 

రాలను, శాసనాధారాలతో అవి ఎప్పుడు 

మొదలయింది తెలిపారు. దేవాలయంలో 

కొన్ని ఆచారాలను, నిత్యపూజాకార్య 

(కమాన్ని చక్కని _కమంలో చెప్పారు. 

(క్రీస్తుశకం తొమ్మిదవ శతాబ్దంలో పల్ల 
వుల పరిపొలన మొదలు పందొమ్మిదివందల 

అరవై అరులో ఆంధ్రపదేశ్ ఛారిటబుల్ 
అండ్ హిందూరెలిజియస్ ఇన్స్టిట్యూషన్స్ 

అండ్ ఎండో మెంట్స్ చట్టము వరకుగల 

దేవాలయ పరిపాలనను గరుడదృష్టితో 

వీక్షించి దానిలోని. మార్పులను చేర్చు 

లను, శాసన, వాజ్మయాధారలతో నిరూ 

పించారు. నిధుల వినియోగాన్ని, దేవా 

లయ పాలకుల విధులను, పరిపాలనలో 

సాధించిన అభివృద్ధిని నరుసకమంలో 
అందించారు. ఈ అధ్యాయంలో దేవస్థా 

నమువారి ఆదర్శములు అనే ఉపశీర్షిక 

(కింద దేవస్థానమువారు (శీస్వామివారి 

భక్తులకు తృప్తికరమైన సేవచేయుటకు, 
ఇతోధికమైన సేవచేయుటకు కొన్నిచక్కని 

సూచనలను అందించారు. దేవస్థోనంవారు 

వీనిలో కొన్ని టిని అమలు పరచినట్లున్నారు, 



| మిగిలిన వాటినికూడ యథోచితంగా స్వీక 
రిస్తారని ఆశిద్దాం, 

అందరికీ అర్ధమయ్యే సరళమైన, 
అక్తిస్టమైన శిష్టమైన భాషలో, ఎట్టి అన్న 
యకాఠిన్యం రేక, రచన సాగింది, అచ్చు 

తప్పులు లేవనే చెప్పాలి. తెలుగు పుస్త 

కంలో ఇది ఆశ్చర్యకరమయిన విషయం, 

(శీ దివాకర్ల వేంకటావధానిగారి “పరిచ 
యము (గంథంలోని విషయాలను 

చక్కగా సమీక్షించి గంథంయొ క్క 
వాసిని రాసిని విలువకట్టీంది. అవధాని 

గారు అన్నట్లు, ఈ (గంథము “శీ వేంకట 

శెల (శీ వేంకటేశ్వర స్వాములకు సంబం 

ధించిన సమ్మగ విజ్ఞాన కోశిమని చెప్పదగి 
యున్నది, 

పుస్తకంలోని ఆలయమంటపాదుల, 

విజయనగర చ్మకవ ర్తుల ఫోటోలు స్పష్టంగా 

సందర్భోచితంగా ఉన్నాయి. 

భ క్తిసంపదను, చార్మితక దృష్టిని, 

కళాభిరుచిని సమస్వయించి, మన దేవా 

అయాలను గూర్చి చెప్పిన పుస్తకాలు 

చాలా అరుదు; అట్టివాటిలో “(శీ వేంక 

టేశ్వరస్వామి ” అగస్థానమా క్రిమిస్తుంది* 

అందరి అందుబాటులోని వెలగల్క, ఈ వెల 

లేని పుస్తకాన్ని _శీస్వామివారి భ క్తులందరు 

చదివి, స్వామివారి అనుగ్రహానికి పొ్యత్రులు 

కావాలని ఆకాంక్ష, 

=డౌ॥ సి, వి, రౌమచం| దరౌవు 

కృషలహరి 
క్ి 

రచయిత ; డాక్టర్ ధారా రామనాథ శా శ్రీ, 

శపూల్స్ కేప్ 'నైజులో ౨0) పుటలు. వెలః 2.00, 

(ప్రతులకు ; మధుమతి వద్ది కేషన్స్, లాయర్ పేట, 

ఒంగోలు = 523 002. 

“కృష్ణలహరి” పేరుతో శ్రీకృష్ణుడి లీలా 
విలాసొలను బాలకృష్ణ శృంగారకృష్ణ, 

క్షాతకృష్ణ దయాకృష్ణ, గీతాకృష్ణ అని 

ఐదు విభాగాలుచేసి వాటిని కొంత వచ 

నంగా, కొంత గేయంగా |వాయసంకల్పిం 

మే 1984 

చారు డాక్టరు ధారా రామనాథళాస్త్రగారు. 

ఆ (ప్రయత్నంలో వారిప్పుడు బాలకృష్ణను 

వెలువరించారు. 

ఇందులో వున్న ట్లుగానే కడమ భాగా 

లలో కూడ కథకుని కథాకథనం, మధ్యమధ్య 
పాతల గేయాలాపనం వుంటుంది. 

ద్వాపరయుగంలో భూదేవి, దేవబ్యందం 

[బహ్మదేవుజ్జి దర్శించి ధ ర్మ [భ్ షు లై న 

రాజుల దుశ్చర్యలు విన్నవించుకుంటారు. 

(బహ్మ మనసు _(దవిస్తుంది. ఆయన 

వీరినంతా వెంటబెట్టుకొని క్షీరసాగరం చేరు 
తాడు. అక్కడ అందరూ శ్రీమన్నారాయ 
ణునీ స్తుతిసారు, స్వామి కరుణిస్తాడు. 

అశరీరవాణి పలుకులునమ్మి కంసుడు 

కల్యాణదంపతులై న దేవకీవసు దేవులను 

చెరలోనుంచడం, వారక్కడ ఆరుమంది 

పిల్ల లను కనడం, నారద పేరణతో కంసుడు 

వారిని చంపడం - భగవంతుని ఆదేశంతో 
దేవకి సప్తమ గర్భాన్ని యోగమాయ 
రోహిబీదేవి గర్భంలో (ప్రవేశ పెట్టడం, 
(శ్రావణ బహుళాష్టమినాడు దేవకికి ఎనిమిదవ 

చూలుగా విష్టు వవతరించి తన్ను యశోద 
పొ త్రిళ్ళలోనుంచి ఆమెకు జన్మించిన యోగ 

మాయను కంసుని కత్తికి ఎరవేయమని 
వసుదెవునికి కర్తవ్యం బోధించడం, 

_పసూతివార్త తెలియగనే కంసభూపతి 

కారాగారానికి వచ్చి శిశువును బలాత్రారంగా 

ఎగురవేసి చంపబోగా ఆమె శై లప్పుతిగా 

దర్శనమిచ్చి తనతోపాటు పుట్టి పెరుగుతున్న 

వీరుడు నీ పాలిటికి మృత్యువని చెప్పి 
అదృశ్యం కావడం, బాలకృష్ణుని లీలలు- 

కంసవధ- ఉఊపనీతులై గురుసేవార్థం వెళు 
తున్న వేళలో రామకృష్టులకు మధురానగర 
(పజల వీడ్ర్కోలు- ఈ ఇరవై పొరటల చిరు 

పొత్తంలో సంగ్రహంగా సరసంగా వర్ణిం 

చడం జరిగింది. ఇది ఒక చిన్న గోష 
రూపకం. 

తనకు జన్మించిన ఆ విశ్వమోహన బాల 

కుని హృదయానికి హత్తుకొని దేవకి విల 
పించిన తీరు ఎంతో హృద్యంగా శాస్త్రిగారు 
రచించారు. 

నుడు అనన్యభ క్రీ కిగల 

“ఎన్ని జన్మల నోములో ఫలియించి 

నిన్ను కన్నాను తండ్రీ 

నిన్ను మాత్రము కంసుడూ నాకెట్లు 

దక్కనిచ్చును నాయనా 

ఏడుమారులు వరుసగా నాతండి 

ఏడుపునె కంటిరన్నా 

కడుపు పండిన గడియలే దేవకికి 

కడుపు మండిన గడీియలూ ” 

చివరి రెండు బంతులలో కవిత్వం గుప్పు 

మని గుబాళిస్తున్న ది. మాతృసహజ వాత్స 

ల్యంతో కుమారు శి దేవకి లాలించిన వై నం 
శ్రీరామనాథశాస్త్రి చక్కగా వర్ణించారు. 

' ఎల్ల లోకాలనేలే నాస్వామి 

పొర్తిళ్ల పాపవైతీ 
ఎల్ల కాలము నిట్టులే నాయింట 

ఆడిపాడంగవలయూ 

లాలపోసేను తండీ నీ కిపుడు 

పాలుపో పేను తండడీ 

కురులు దువ్వేను తండ్రీ నీ నుదుట 

తిలక మద్దేను తండీ 
రార దేవకి నందనా రావయ్య 

వసుదేవరాజతనయా " 

పదిమంది పాడుకోడానికి అనువుగా అంత 

సహజమైన, సుందరమైన జానవదశై లిలో 
నడిచింది పు స్తకమంతా, వెల సులభం 

కాకపోయినా ఫల మధికం, 

అ (శీవత్చ 

శ్రీహరినామ మహిమశతకం 

రచయిత ; (శ్రి బ౦డీనాగరాజు 

పారి పిస్థానము : తెక్చరరు, గవర్న మెంటు జూనియర్ 

కాలేజి, విశవలూరు (నెల్లూరుజిల్లా ) 

వెల ; తెలియదు, 

ఆధ్యాత్మిక సాధనలో భక్తి మార్గానికున్న 

(పొముఖ్యం సాటిలేనిది, గీతలొ భగవా 
_వాధాన్యాన్ని 

వరిన్తూ- 
భక్త్యా త్వనన్యయా శక్య 

అహమేవం విధోఒర్జున 1 

బాతుం _దష్టుం చ తత్త్వేన 

(వవేష్టుం చ వరంతవ ! 

చెప్పాడు. భగవత్సా ప్తికి అనన్యభ క్రి 

'జక్కుటే తగిన సాధనమని దీని భావం, 

| _ఆవణం, కీర్తనం, స్మరణం, పాద 

| సేవనం, అర్బనం, వందనం, దాస్యం, 
|నఖ్యం, అత్మనివేదనం అని నవవిధ భక్తి 

' మార్గాలను శాస్త్రాలు నిర్దేశిస్తున్నాయి. 

కలికాలంలో భగవన్నామ సంకీర్తన సుల 

'భాతిసులభమైన తరణోపాయంగా పెర్టాన 

బడింది. 

నారదుడు ద్వాపరయుగాంతంలో 

'బహ్మ చెంతకువెళ్లి కలిని తరించే 

| ఉపాయం బోధించమని (పార్థించాడు. 

|అప్పుడు చతుర్ముఖుడు నారాయణుని 

నామోచ్చారణమే కలిసంతరణానికి తగిన 

ఉపాయమని చెప్పాడు. ఆ నామమేదో 

సెలవిండని మళ్లీ నారదుడు ప్రశ్న స్తే- 
(బ్రహ్మ దేవుడు- 

హరే! రామః హరే! రామ! 

రామ! రామ! హరే! హరే! 

హరేః! కృష్ణ! హరే! కృష్ణ! 

కృష్ణ! కృష్ణ! హరే! హరే! 

ఇతి షోడశకం నామ్నాం 

కలికల్మషనాశనమ్ | 

నాతః సరతరోపాయః 

సర్వవేదిషు దృశ్యతే i 

అని చెప్పాడు. హరినామ సంకీర్తనం 
'కంటే మేలై న కలికల్మషాన్ని తొలగించే 
ఉపాయం వేదాలన్నిటా ఎక్కడాలేదని 

_బహ్మ అభ్మిపాయం, ఈ సంగతి అష్టోత్తర 

శతోపనిషత్తులలో ఒక్కటై న కలిసంతరణో 

పనిషత్తులో ఉంది. 

* ఏశ్రానత్రాఒల మఘనిర్హ రణాయపుంసాం 

యత్కీర్తనం భగవతో గుణకర్మ 

నామ్నామ్ |” 

అని భాగవతంలో వ్యాసుని మాట, అంటే 

భగవంతుని గుణకర్మనామాలను కీర్తించడం 

వల్ల పొపాలన్నీ పటావంచలవుతాయని 

తాత్పర్యం. 

08 

ఈ విధంగా (శుతులూ, స్మృతులూ, 

పురాణాలూ ము_క్షకంరంతో నామసంకీ 

ర్రన మహినును వర్ణిస్తున్నాయి. 

కీ. శ. 18వ శతాబ్దిలో అవతరించిన 
శ్రీకృష్ణచై త న్యస్వా మీ జి నామసంకీర్త 

నాత్మకమైన ఈ భక్తిమార్గానికి అనన్య 

సామాన్యమైన ప్రచారం కలిగించారు. 
అందుకే పకృతశత కంలో. 

థ్రీవై తన్యః కృపాసింధు 

ర్భగవాన్ భ క్రవత్సలః | 

కృపయా ద త్తవానేత 

ద్ధరి ర్నామైవ కేవలమ్ ॥ (81) 

అనీ శ్రీచైతన్యులు భక్తులకు హరి 
నామాన్ని దయతో _ప్రసాదించినట్లు చెప్ప 

బడింది. 

థ్రీ వైతన్యుల తర్వాత ఆయన అను 
యాయులు ఈ మార్గాన్ని అనుసరిస్తూ 

వచ్చారు, ఇటీవలి కాలంలో శ్రీ పభుపాద 

స్వామి స్వదేశంలోనేకాక విదేశాలలోకూడా 
“హరికృష్ణ ఉద్యమం ద్వారా ఈ మార్గా 
నికి చక్కని వ్యాప్తి కలిగించారు. 

(శీ చైతన్య సం,పదాయానికి చెందిన 
(శీ నీలకాంత గోస్వామీజి 100 శ్లోకాలలో 

హరినామ మహిమను అత్యద్భుతంగా 

వర్ణించారు. వారి కృతి “శ్రీ హరినామ 
మహిమ శత్రకి మనే పేరుతో ప్రసిద్ధి 
గాంచింది. చివరిక్లోకం లోని “నీలకాంతత 
మోనుదమ్ి అన్న పదంలో రచయిత 
స్వనామనిర్టేశం చేశారు. ఈ శతకం భక్తి 

మార్గానుయాయుల్లో బహుళ ప్రచారం 
పొందింది. 

విద్వత్స)ముఖులు, విమర్శకాగేసరులు, 
కవివర్యులు [శీ బండినాగరాజుగారు 

(శీ హరినామ మహిమ శత్రకాన్ని తేటగీత 

లలో చక్కగా అనువదించారు. విద్యార్థి 

దశలోనే వీరీ శతకానువాదం పూర్తిచేశారు. 
రచనానంతరం ఇంచుమించు 25 సంవత్స 

రాల తర్వాత ఈ కృతిని వెలుగులోకి తేవా 

లన్న సత్సంకల్పం వారికి కలిగింది. 

పారకలోకం తరపున వారికి నా హృదయ 
పూర్వక కృత్రజ్ఞతలు. 

ఇందలి అనువాదమెంత రుచిరంగా 

సాగిందో ఒకతి రెండు ఉదాహరణలు 

చూపి విరమి స్తాను,. 

రంజనం సర్వచితానాం 

భంజనం పొపభూభృతామ్ | 

గంజనం చి త్తభోగానాం 

హరేర్నా మైవ కేవలమ్ ॥ 

చిత్త ములనెల్ల రంజింపంజేయునదియు 

పాపభూధరముల భంగపరచునదియు 

మదిని భోగవాసనలను మాడ్చునదియు 

పావనము హరినామమ్ము శేవలమ్ము. 

వ ఖీ వః ఖీ 

ఆత్మనా వంచితో హ్యాత్మా 

తేన పుంసా దురాత్మనా | 

న నీతం హేలయా యేన 

హరే ర్నామైవ కేవలమ్ ॥ 

పుడమిని దురాత్ముడై నట్టి పురుషుండరయ 
తన్ను వంచించు కొనుచుండు తానె యకట। 

హేశనమునకు నై న రానీడు నాల్క 
పావనము హరినామమ్ము కివలమ్ము. 

పరమపావనమైన ఈ శతకానికి సరళ 
సుందరమైన అనువాదం కావించి భక్త 

జనుల కృతజ్ఞతకు పాత్రులయిన (శ్రీ బండి 
నాగరాజుగారిని మనసారా అభినంది 

స్తున్నాను. 

==సముదౌల లక్ష్మణయ్య 

సపగిరి 
జీ 



ఆగ్నేయ ఆసియా ' అనే పదం రెండవ 

[ప్రపంచ సం[గామ సమయంలో ఐరోపా 

వాసులచే మొదటిసారి వాడబడింది. దీన్ని 

పొచీనకాలంలో సువర్ణభూమి అని (బర్మా 

థాయిలాండ్, కంపూచియా, లావోస్, మలే 

షియా, వియత్నామ్) సువర్ణ ద్వీప మని 
(ఇండో నేషియా) పిలిచారు. భారత 

ఆగ్నేయ ఆసియాసంబంధాలు చరిత పూర్వ 

యుగం నుండి ప్రారంభమైనాయి, 

మొదట భారతీయవ్యాపారులు ఆగ్నేయ 

ఆసియా రేవులో వ్యాపార స్థావరాలను నెల 

కొల్పారు, అదేవిధంగా ఇండోనేషియా 

వ్యాపార స్ట్థావరాలలో మలబార్ తీరంలో, 

ఉన్నట్లు ఎర్కొన బడింది. కౌబట్టీ రెండు 

పాంతాల్లో వ్యాపార సంబంధాలు ఎర్చడిన 

పిదప భారతీయ సంస్కృతి విస్తరణ జరి 

గింది, 

రాజ్యాలు భారత, మత, ఆచార అలవాట్లను 

పాటించారు. సంస్కృతాన్ని పవి త్రభాషగా 

పరిగణించారు. వ్యాపారుల తరువాత మత 

బోధకులు, అర్చకులు, దేశములకు (ప్రవాసం 

వెళ్ళారు. వీరి రాకతో సంస్కృతి విజృంభణ 

పొరంభ మయింది. ఈ విసృతిని కొన్ని 

అంశాలుగా పరిగణింప వచ్చును. హిందూ, 

బౌద్ధం పాటించడం సంస్కృతభాష ద్వారా 

సారస్వత్యప్రసంగాలు, ఇతిహాసాలు, పురా 

ణాల నుండి కర్మ సిద్ధాంతాన్ని గ్రహించడం 

పవిత హైందవ న్యాయ శాస్త్రమైన మను 

ధర్మశాస్త్రాన్ని ఆచరించడం మొదలై నవి. 

మొదటి సారిగా ఆర్యసంస్కృృి విస్తరింప 

బడింది. కాని ఈ సంస్కృతికి సువర్ణ ద్వీప 

భూమి (ప్రజలు (కొత్తవారు కాదు. అందు 

వల్ల వారు త్వరగా హిందూ ఆచారాలకు 

చై నీయుల రచనలవల్ల ఆగ్నేయ 

ఆసియాలోని మొదటి హిందూరాజ్యం 
ప్యూనాన్ అని చెప్పవచ్చు. ఇది కీ, శ, 

మొదటి శతాబ్దంలో హైందవ (బాహ్మణుడైన 

కౌండిన్యుని చెత స్థాపించ బడింది. 

చైనాలోని వోయి రేవుపట్టణం ఆ నాటీ 

ముఖ్య రేవు. ప్యూనాన్లో లభ్యమైన శాన 
నాల ద్వారా చై నావారితో కూడ తొలి 

సంబంధాలు ఉండేవని తెలుస్తున్నది .చైనీ 

యుల రచనల ఆధారంగా మలయాద్వీప 
కల్పంలో హిందూరాజ్యాలు వెలసినాయని 

చెప్పవచ్చు. మీనామ్ నదీ[పాంత౦లో 
(థాయిల్యాండ్స్ ) లభ్యమైన గు ప్తశె లిలో 
ఉన్న బౌద్ద విగహాలు, కీ. శ. రీ నుండి 
ఏ వ శతాబ్దానికి చెందినవి. 

కీ. శ ఫవ శతాబ్దికి పూర్వమే బర్మాకు, 

భారత దేశానికి సంబంధాలున్నాయి. అళో 

ఈ సంస్కృతి విస్తరణను హైందవి కరణ 
అంటారు. కాని ఆగ్నేయ ఆసియాలో థేర 

వాద (హీనయాన) బౌద్ధమతం ముఖ్యంగా 
[ప్రభావితం చేసింది. హీనయాన బౌద్ధం 

బర్మా, థాయిలాండ్, కంపూచియా దేశాలలో 

ముఖ్యమతం౦. మధ్యయుగంలో ఇండో 

నేషియాలో, మలేషియాలో ఇస్లాంమత 

విజృంభణతో హిందూమతం మరుగున 

పడింది. కానీ బౌద్ధమతం చిరస్థాయిగా 

నిలిచి పోయింది. హిందూ మతము నుండి 

ఆవిర్భవించిన ఉపశాఖయే బౌద్ధమతం అని 

వక్కాణించినమాక్స్ముల్ల ర్ తో ను, “యూదు 

మతము నుండి శ్రి _స్తేవ మతము ఆవిర్భ 

వించింది. అని చెప్పిన ఆచార్య కీనే 
అభిప్రాయంతో ఏకీభవించిన భారత 
సంస్కృశతివి స్తరణను హైందవీకరణ అన 
డంలో తప్పులేదు. 

వ్యాపార సంబంధాల కారణంగా సువర్ణ 

ద్వీపం లోను సువర్ణభూమిలో వెలసిన 

మే 1984 

అలవాటుపడి హైందవ సంస్కృతివ్యా పైకి 

కృషి చేసారు. 

“ఆగ్నేయ ఆసియా” నాగరికత పై భార 

తీయ సంస్కృతి (పభావాన్ని తెలుసుకో 

డానికి తగిన ఆధారాలు మనకు లభ్యం 

కావు. కౌటిల్యుని అర్థశాస్త్రం [ప్రకారం ఈ 

వ్యాప్తి శ్రీస్తు పూర్వము నుండి ప్రారంభ 

మైనదని తెలుసుకొన వచ్చు. [క్రీ పూ. 800 
సం॥ములో మౌర్య చం దగు ప్తుడు ఉత్తర 

దేశాన్ని జయించినపుడు అనేకమంది సువర్ణ 

భూమికి [ప్రవాసం వచ్చినారని, వారితో 

పొటు హైందవమతం కూడా ప్రవాసం 

వెళ్ళిందని అర్థశా స్త్రంవ ల్ల తెలుస్తున్నది. 

రామాయణంలో సుమిత్ర, జావాదీవులు 

పేర్కొన బడినాయి. కాని రామాయణ 

మెప్పుడు, ఎవరిచేత (కోడీకరించినది మనకు 
తెలియదు. 

కుడ్కు సోన, ఉత్తర అను బౌద్ధమతాచార్యు 

లను సువర్ణభూమికి పంపినట్లు శాసనాల 

వల్ల తెలుస్తున్నది. సువర్ణ ద్వీపంతో కూడా 

కీ. శ. వ శతాబ్దం నాటికీ సంబంధాలు 

ఉన్నాయని, ఈ (ప్రాంతంలో లభ్యమైన 
ఆధారాలద్వారా తెలుస్తున్నది. వాయు 

పురాణంలో పేర్కొన్న బరిహికీ ద్వీపమే 

బోర్నియో. బోర్నియో పాలించిన మూల 

వర్న వేయించిన మౌరాకామన్ శాసనాల 

ద్వారా హిందూమత సంప్రదాయాల |ప్రథా 

వము విశదమగు చున్నది. కెడై సెలవీన్, 

ప్యాలమ్బాగ్లో లభ్య మైన అమరావతి 

శైలిలో ఉన్న బౌద్ధవిగహాలు, సార్విక్ 

దీవిలో లభ్యమైన శివలింగాలు, గుప్త 

శైలిలో ఊన్న బౌద్ధవ్యిగహాల ద్వారా 

(క్రీ శ. ఫ్ వ శతాబ్ది నాటికి సువర్ణ ద్వీపానికి 
భారత దేశమునకు సంబంధాలున్నాయని 

తెలుస్తున్నది. 



౦స్కృృతి _పవాసాన్ని పరిశీలి స్టే ఇది 

ఎలి సమ్మేళనము అని చెప్పవచ్చు. 

సంస్కృతి శాంతియుతంగా (ప్రవేశ 

, శ్మీఘగతిన స్వీకరించడం జరిగింది. 
రాజకీయ వ్యా పి చేయ లేదు. పర 

అలాటి 

నమే హైందవజాతికి అణి ముత్యం, 

4 2 
లో! 

క అ 

యర్ 
క్ 

ర పంక (క్లో స్ట్ 
ఆగ్నేయ ఆసియాలో జరిగిన హైందవ 

సంస్కృతి వ్యాప్తికి అనేక జాతక కథలు 

ఉన్నాయి, విదేహయువరాజు తన తండ్రి 

పోగొట్టిన రాజ్యాన్ని తిరిగి సాధించడానికి 

తల్లి అనుమతితో సువర్గభూమికి వెళ్ళి 

ధనాన్ని సంపాదించి స్వదేశానికి వచ్చి 

పూర్వ రాజ్యాన్ని సంపొదించాడని కథనం, 

వారణాసికిసమీపంలో నివసిస్తున్న వేయి 
వ|డంగి కుటుంబాలు ఒక నావను నిర్మించి 

అందు సువర్ణ భూమికి తరలిపోయి అచ్చట 

వారు స్థిర పడ్డారట, ఈ విధమైన బాతక 

| Cr, it 
by 

het 

కథలు, బౌద్ధమత [గంథాలలో ఉన్నాయి. 

సువర్ణభూమికి హిందూ దేశస్థులు సమ్ముద 
యానీం చేసినట్లు చెప్పడానికి అనేక ఆధా 
రాలు ఉన్నాయి, బెంగాలులోని తామ 

లిప్త అనె రేవుపట్టణం, ఒరిస్సాలో గంజాం 

దగ్గర ఉన్న పాలూరా రేవు ఆం|ధలో 

మచిలీపట్టణం రేవులు ఈ (పవాసానికి 

తోడ్పడ్డాయి. సముద మార్గాలే కాక భూ 
మార్గాలు కూడా ఆనాడు ఉండేవి. తూర్పు 

బెంగాలు మణిపూర్, అస్సాం గుండా 

సువర్ణభూమికి వెళ్ళారు. భారత దేశానికీ 

చైనాక్కు బర్మా, టోన్కిన్ల మీదుగా వ్యాపా 
రం జరిగెడిది. 

యున్నా న్ స్థావరాన్ని గాంధార అని 

వ్యవహరించారు. ఎగువ బర్మాలో హిందు 
వులు పామ్ శ్రీక్షేత్ర, పెగు మొదలగు 
రాజ్యాలు సాపించబడాయి. ॥ ఉదా ॥ 

శ్రీ విజయ, శైలేంద, మజాపహిత్, పె 

రాజ్య స్థాపనలకు సంబంధించిన బౌద్ధ జాతక 

కథలు అనేకం ఉన్నాయి. 

పపంచ దేశాలలో [పాచీన నాగరికత 

కల్గిన దేశాలలో భారతదేశం ఒకటి, అదే 

విధంగా మొదటిగా విదేశాల్లో స్థావర మేర్చ 

రచు కొన్నది భారతదేశం. కాని మిగతా 

దేశాల స్థావరాలు వ్యాపారార్థంకాగా భారత 

దేశ స్థావరం సాంస్కృతిక పరమైంది. 

ఆగ్నేయ ఆసియాకు హైందవ సంస్కృతి 

భారతదేశమునుండి ఎట్లువ్యా ప్రి చెందిందో, 

ఇస్తాంమతం కూడా భారతదేశం నుండే 

వ్యాపించింది. ఇది భారతదేశపు గొప్పతనం. 

ఇస్లాంమత వ్యా ప్రితో ఆగ్నేయ ఆసియాలో 

హైందవ సంస్కృతీ స్థానంలో ఇస్లాం చోటు 

చేసుకుంది. కాని బౌద్ధమతం తన స్థానాన్ని 
కాపాడుకొంది. * 

= ఠీ కొమ్మూరి శివపసాద్ 

నవశక్తినిలయం నుండి భక్తులకు విశిష్టకానుక ! 
జగద్గురువులు శ్రీ కంచికామకోటి శ్రీ జయేం[ద్రసరస్వతి, శ్రీ శృంగేరి శారదాపీఠ మహా 

సన్నిధానం, శ్రీ ఆచార్య శ్రీ శరణతీర్థ మహరాజ్ (గోండాల్ మరియు ఇత్రరసాధువుల ఆశీస్సులు 
శ్రీముఖాలు గలిగిన దివ్యయంత్రాలు ! 

1. శ్రీమహాలక్ష్మి యంతం 14 సెం.మీ ౫24 సెం.మీ — రు. 1000-00 
ఓ. శ్రీచక్రము, సొభాగ్యవిజయలక్షి) యంత్రం 18 సెం.మీ ౫18 సెం.మీ ఒక్కొక్కటి — రు. 500-0 
$, శ్రీమహామేరు (పంచలో హం 8 సెం.మీ = రు. 500-00 
4, శ్రీ మహామేరు (పంచలోహం) 4 సెం.మీ — రు, ౪00-00 
ఫ్ శ్రీచక్రం, ఇతర చక్రాలు ఒక్కొక్కటి 8 సెం.మీ ౫8 సెం.మీ — రు 115-00 

8, దృష్టి నివృత్తి యంత్రం ((ఫేముతో) = రు [50-00 
/, దృష్ట నివృత్తి డాలరు (దృష్టిదోషాల నివారణక్కు వాహన [ప్రమాదాల నివారణకు, పిశాచాలు 

పారదోలేందుకు, ఇంటిలో, ప్యాక్టరీలో, వ్యాపారంలో ఐశ్వర్య సిద్ధిక్సి — రు $0-00 

8. _వివాహృప్రాప్తి డాలరు (మౌలిక మైనది) (శీఘంగా వివాహం జరిగేందుకు — రు. 50-00 
9. వెండికవచంతో రుద్రాక్షమాల (54 పూసలతో) (పూజజరిపి పంపబడుతుంది) -— రు, 250-00 

10. సృటికమాల (మౌలిక మైనది, $4 పూసలతో) — రు, 2౫0-00 
11. వెండికవచంతో పద్మమాల (కీ పూసలతో) — రు, 100-00 
12, ఎల క్రానిక్ రాగికడియము (12 రాశులకు ఒక్కొక్కరాశికి — రు, 20-00 

దేవాలయాల్లో (పశిష్టించేందుకై శిలావిగహాలు లభించును, దేవాలయాల్లో యం|తస్థాపనకై యంత్రములు లభిం 
చును. తంజావూరు ఆరు ప్లేట్లు ప్రత్యేక పద్ధతుల్లో అనేకరకములుగా తయారుచేయబడినవికూడ వున్నవి. పత్యేక డిజై న్లుకల 
ఆర్టు ప్లెట్లు మీ అభ్యర్థనపై తయారుచేయబడి పెద్ద పెద్ద మొత్తాల్లోను, విడిగాను అమ్మకం చేయబడుతవి, 

90% శాతం సొమ్ము ముందుగా పంపి అర్జరు ఇవ్వండి. వస్తువులు వి.పి,పి, ద్వారా పంపబడుతవి. (ఉత్తర్యప్రత్యు- 

విశ్వకర్మజ్ఞ, శ్రీవిద్యోపాసక స్వామీజి శ్రీ ఎన్. టి. మురుగభూషణం, శ్రరములు ఇంగ్లీషులో మాతమే 
aa) 

40 

నవశ కి నిలయ, 
159 _ లాయడ్స్ రోడ్డు గోపాలపురం, మదాను-600000, ఫోనీ : 812018 

స పగిరి 
శాలి 



(82 పెజి తరువాయి ] 

నికి లక్ష్యభూతాలుగా ఆ సీత్రహిమాచలం 
అకమించివున్నాయిగదా ! ఇవన్నీ ముది 
మది తప్పిన చేష్టలనుకోవాలా ? మదంకదను 
(తొర్కగా తేలిన రూపొలనుకోవాలా ? 

ఇటువంటి ఆలయ శి ల్పాలు కేవలం 
హిందూదేవాలయాలశే పరిమితం కాలేదు, 
మగ కచ్చ బిగ్గ కట్టు కొన్నా మనుకున్న జైన 
బౌద్ధ దెవాలయాలు కూడా దీనికి లోనుగాక 
తప్పలేదు. 

ఇవన్నీ అనుకూల ధర్మాలా ? నెగ్గిన [పతి 
కూర సవనాలా? 

సరే ఇంతవరకు కన్పించినవి లౌకిక 
తత్వాలకు సంబంధించిన సామాజిక పరి 
కామ విశేషాలనుకొందాం. 

దేవాలయాలన్ని టికీ ఆగమాలు ఆధార 
భూతాలు. సురసుందరుల |వతిమల, 
శృంగారశిల్పాల నిర్మాణం అవశ్యాచర 
జీయంగా అవి విధించాయిగదా ! కనుక 
ఇటు లౌకికంగాను, అటు పారమార్థిక, 
పారమాత్శిక పయోజనకరంగాను మహ 
తృర సందేశాన్ని సమాజానికందిస్తూ ఇలా 
పొందుపరచారనే అనుకోవాలి ఉటిరీ కతి టద 6 6464 

నిర్గుణుడు, నిరంజనుడు, నిశ్చల జ్యోతి 
స్వరూపము ఐన పర్యబహ్మం నుండి స్వనం 
కల్చ్పంవల్ల సర్వమోహకమైన మాయ వెలు 
వడి స_క్వ్వరజ_స్తమో గుణాత్మక మైన (పకృ 
తీగా విహరించి ఆ పరమపురుషుని హృద 
యాన్ని హరించి, తిరిగి మూలస్వరూపంలో 
లయమైపోయింది. ఆ లయమప్పుడు కల్గిన 
ఆనందం |తిగుణాకీశ్ర మైంది. అనిర్వచ 
నీయమైనది. మాయ లయంకాగా మిగిలిం 
దేదీలేదు కనుక ఆ స్థితినే వళయం 
అన్నాం. అ|పళయానంతరం, పాధమా 
త్మిక పునస్పంకల్పంవల్ల ఆ పకృతి రూప 
మైన సృష్టి యథారూపం జరిగింది. 

మరి మానవుడు ఆ పరమపురుషుని స్థూల 

వల్లనే సృష్టి జరుగుతున్న ది, అందువల్ల నే 
దీన్నిమహత్తర యజ్ఞంగా వవిత్రకార్యంగా 
భావించటం జరిగి, దానికి గృహమేధం 
అనే పేరు కూడా ఏర్పడింది. రఘువు 
మొదలు రాఘవులదాకా “వజాయె గృహ 
మేధినాం” సంతానం కోసమే గృహయజ్ఞం 
చేసినట్లు మహాకవి కాళిదాసు అన్నారు. 
చతుర్విధ పురుషార్థాలలో కామాన్ని” చేర్చి 
ధర్మబద్ధంగా  సేవించవలసిందిగా సెల 
విచ్చారు పాజ్ఞులు ! ఇవన్నీ ఇలా ఉంచి 
అటు పద్కి ఇటు పది తరాలవారు శాశ్వత 
(బహ్మలోకాన్ని చేరేందుకని, కన్యాదాత 
వరుని మహావిష్ణు స్వరూపంగా భావిస్తూ 
కన్యాదానం చేయటం మన మెరుగుదుము, 
అంటే ఆ పూర్వ సృష్టికి ఇది [పఠిరూవముగా 
భావిస్తూ పరమపురుషుడని అర్చించు 
కోవటం అన్న మాట, 

సత్సంతానమువల్ల తరతరాలవారికీ 

పుణ్యలోకాలు పొ పీస్తాయని మన 
వాజ్మయం చెపుతుంది, 

ఇలా జగన్నాటక రంగంలో అన్ని 
హంగులు సింగారించుకున్న జీవుడు తన 
లోని దెవుజ్ణి తానెటూ చూచుకోలేడు కనుక 
గుడికట్టి తనవన్నవాటిని తనవి 
గావని సర్వసమర్పణ భావంతో అందరిలో 

వుంటూ ఆ గర్భగ్భహంలోవుండే పరమాత్మ 
పాదాల కర్చిస్తున్నాడు, అహంకార మము 

కార త్యాగంగా నీలాలు, నిలువుదోపు సమర్పి 
స్తున్నాడు. శరణాగతుడనని సాగిలబడి 

_మొ క్రీ సాష్టాంగ వదక్షిణం చెల్లిస్తున్నాడు. 
జగన్నాటక రంగంలో తనప్కాత సింగారా 
నికి గాను నేర్చుకున్న విద్యలన్నీ యథా 

శకి యథాభ క్రి సమర్చిస్తున్నాడు. తనకు 

తెలిసినవనుకొన్న వి తెలియ చెప్పాలన్న 
తపన కూడా లేకపోలేదు, ఐతే అర్చనకు 
అర్చణకు అందనిదీ అనాదిగా వస్తూ అలి 
స్పల్పమే ఐనా అలౌకికానందాన్ని (వసా 
దించేదీ, శృంగార్యస[కియ ఒకటి ఊంది. 

మానవుడు* శృంగార ఏవ ఏకోరసః అని 
భోజుడు. చెప్పినట్లు దానికి సంబంధించిన 

అనంద విధానాలను జివితానుభవాొలకు 

జోడించి ఆలయ |పొంగణాలను అలంక 
రించాడు. 

జాయపసేనాని నృత్తరత్నాకరానికి 
రామప్పగుడి ఆకరమైందన్నా ధర్మా విరుద్ధ 

కామకళ కళకళ లొడిందన్నా ఇదే కారణం. 

పైగా తంత్రశా స్ర్రం ఏకలక్ష్యరూపక మైన 
స్త్రీ పరుషతాదాత్మ్యం వరత త్వావహగాహ 
నకు రాచబాట గాకూడొ వర్ణిప్రోంది. సమాజ 

శ్లీమానికి భంగం రాకుండా సు ప్రజార్థం 

గృహమేధంలోని భాగస్వాముల పొర 
మాత్మికానంద బిందుసంసేవనలో పాల్గొనే 
విధానాలను గుడిగోడలపై న గుర్తు పెట్టారు. 

అందులోను తమ |పవృ త్తుల కనుగుణ 

ముగా కాక తరతరాలుగా బుషితుల్యు అనే 

కులు నిగ్గుదేల్చిన శాస్త్రానికి లక్ష్య భూతా 

లుగా'చెక్కటం, చిత్రించటం అసేతుహిమా 
చలం సాగింది అనాటి సమాజాలు హర్షిం 
చటం జరిగింది. సమాజ సంక్లేమానికిది అవ 

రోధం, అనుకొనిఊంటే జైన వౌద్దారామాల 

మాదిరిగానే మంగళగితం పాడేవారు. 

అంటే అనాదిగా జీవ, జీవన లోకధర్తాన్ని, 

అనుష్టీంచిన విధానాన్ని వరిశీలించి, 
శాస్త్రంగా రూపొందించి దాన్ని రసాస్వా 

దై క దృక్కులకు రససమంచితంగా అంద 

జేశారని అనుకోవాలి. 

అయితే అన్నీ లక్ష్యలక్షణ సంబద్ధంగా 
వున్నాయనేందుకు వీలులేదు. “బవ 
కైనను బుట్టురిమ్మతెగులు అన్నట్లు ఊహా 
వికారభూతాలు కొన్ని వుండవచ్చు. అంత 

మా|తాన పరమార్థాన్ని శంకించాల్సిన 

అవసరంలేదేమో ! 

సర్కే వాటినలా తగలడనీ. మనం పాము 

కొనేదేమిటి అనేది [పశ్న ? మన తరతరాల 
జీవన విధానాన్ని తాత్త్విక ఆదర్శాలను 
పరిశీలిస్తే వలుకోణాలలో సమాధానాలు 
మనను పలుకరిస్తూ వ స్తై, 

అన్నిటికి మూలం సంగం. దానివలన 
కామం, [కోధం, సమ్మోహం, బుద్ధినాశం. 

లోలుపమైన కామం ఎంతో బలీయమైనదనీ, 
అది అడుగడుగునా అవస్థా ఆశ్రమ, ఆకార 

భేదాలు లేకుండా వెన్నాడుతూనేవుంటుందని, 

ఆధ్యాత్మికంగా పురోగతి సాధించుకోదల్చు 

కున్న వారు కామజితులు కాకుండా జితకొము 

లయ్యేందుకు ప్రయత్నించాలని, మన 

(వయత్నాలలో మొదటగా ఎదురయ్యెది, 
కడదాకా వెంటవుండేదీ, మనం కడతేర్చ 

వలసిందీ ఈ కామమేనని తస్మాత్ జాగత! 

జొ్యాగత! అని హెచ్చరి స్తూవుంటాయి ఈ 

శిల్పాలు, 

ఇక దేవాలయాలు సర్వకళానిలయాలు, 

ఆయా సమయాల సమాజాల వృత్తులు, 

(పవృత్తులు అభిరుచులను కంటికి కన్పిం 
చింది కన్చించినట్లు పరిపూర్ణ నిష్పాక్షిక 

దృష్టితో సదిలపరచటం౦ జరిగింది, తర 

తరాల చరిత్రను సంతరించుకొన్న ఇవి, 

మనం వదిలపరచుకోవలసిన అక్షరభాండా 
రాలు. ఈ దృష్టితో చూ స్టే వివిధాలయాల 

లలో శృంగారశిల్పభావనలోను, బంధన 

లోను (కమ్మకమాగత వ్యత్యాసాలు వాటి 
వాటి వికృతులతో సహా మనకు అధ్యయనీ 
యాంకాొలౌ తాయి. 

“ధర్మావిరోధేనకామం సేవేత? అన్నారు 

పెద్దలు. అంతేకాదు, వ్యాయామనాట్య 

శా స్త్ర లు కూడౌ ఇందులో ఇమీడి వున్నా 

యని మరికొందరంటున్నారు. ఒకనాటి 
సమాజంలో స్త్రీలు కేవలం పొచన గృ హబద్ధ 

జీవులుగా కాక సర్వకళా విశారదలుగా 

ఉఊండాలని, గృహమేధంలో గృహిజీపా|త్ర 

చాలా గొప్పదని “కార్యేషు దాసీ....షట్కర్మ 
యు కా కులధర్మపత్నీ" అనటంలో శృంగార 

శాస్త్రపరిజ్ఞానం కూడ చేర్చబడిందేమోనని 

పిస్తుంది, అలాంటి సందర్భంలో ఈ అలయ 

శిల్పాలు సమారాధనకు సింగారించిన సాల 

భంజికలై రచ్చ కెక్కి నిల్చి 'గుట్టుగా బోధి 

స్తున్నాయి. వర్ధమాన సమాజంలో ఒక 

(పక్క తీసి కావాలంటున్నాం, తెచ్చి పెట్టిన 

దాన్ని ఇదికాదు పొమ్మంటున్నాం. 

ఇవన్నీ ఇలావుంచి, మన ఆలయదేవతా 
చరిత్రలో ముఖ్యమెనవి రెండు జంటలే. క్షీర 

సాగరంలో శేషశయనంపై, [ప్రపంచాన్ని 

చి త్తగిస్తున్న లక్ష్మీనారాయణులు, చలి 
మల కొనలో రసయురితటిని బిగికౌగిలి లేలే 

కామేశ్వరీ నటరాజులు, 

అపార సంసార సాగరంలో సంతతానంత 

సమస్యానంతశయనుడై మంగళదేవత 

లాంటి తన అర్ధాంగితో జగన్నాటకంలో 

తనప్యాతను నిర్వహిస్తూ నరుడు నారాయ 
ణుడుకొవాలని, తలిస్తే గడగడవణకించి 
గడ్డకట్టించే భవసానువుల నడుమ నడ 

కాలా నతంలతంతల లలత నలం లకక nn a) 

కీరన 
కొండంత దేవుడవు కొండపై నీవుండ 
అండ కొర కన్యులను అర్జింపనేల కొం ॥ 

దండిగా సంవదల దయచేయు శ్రీమాత 

నిండుగా నీహృదిని నివసించియుండ | కొం! 

ఆదిశ క్రోవి నీవె హరిహరాదులు నీవె 
ఆద్యంశములులేక అలరుస్వామివి నీవె 
మమ్ములను పాలించు మహిళాశ్ముడవు నీవె 

పీంకార రూపుడవు ఓ! తిరుమలేశా ॥ 1§°oll 

men పొన్నలూరి లక్ష్మీనరసింహం 

TOMES RISERS 

యాడుతూ, ఇందియోన్మాదహాలా హలాన్ని 
కంఠగతంచేసుకొనికూడా, అర్ధాంగికీ ఆనం 

దానుభూతి కలిగించి పరమశివ పర్యంక 
ప్రణయినీ పరత త్వావగాహనలో అభవత్వం 
(జన్మరాహిత్యం) పొందాలనికోరే స్త్రీ పురుష 
రూప జీవుల ఏకాత్మతారాధనా [ప్రతిరూపాలే 

మనకు దర్శనమిచ్చే ఆలయసాలభంజికలు, 

ఆ పరత త్వాన్ని అందుకోమనే అందరూ 

చెప్పేది, పురుషరూప పరత త్వారాధనకు 
మం|తశాస్త్రం, మహామాయారూప పర 

తత్తాారాధనకు వివిధ తంత్రాలు ఏర్పడ్డాయి, 

సమాజానికి ప్రమాదం కల్గించని ఏప్ర క్రీయ 
ఐనా [పమోదమే బౌతుంది, లక్ష్మీనృసింహ 

కరావలంబ సోతం [వాసిన శంకరభగవ 

త్సాదులే ఇలా అంటారు................ 

సుధాసిన్ధో ర్మధ్యా సురవిటపివాటీ పరివృతే 

మణిద్వీపే నీపోపవనవతి చిన్తామణిగృ హే 
శివాకారే మ క్లో పరమశివ పర్యజ్ఞ నిలయాం 
భజ న్ని త్వాం ధన్యాః కఠిచన చీదానన్ద 

లహరీమ్. 

ఇంతటి ఆలోచనను కల్గిస్తున్న వాటిని 
పనికిమాలినవనటం ఏమంతసమంజసం ? 

మన కిష్టం లేదు కనుక వాటి చావు వాటిని 

చావనిస్తే మన అభిరుచులకు తగ్గట్టు మనం 
కట్టుకోవచ్చు, ఎలకలున్నాయని _ ఇంటికి 
నిప్పు పెడితే............ 

చురుక్కుమంది. ఎప్పుడు వచ్చాడో 

అప్పారావు, దెప్పిపొడుస్తూన్నాడు, వేలితో 

పొడుస్తూ. “ఇదా నువుచేసే నిర్వాహకం, 
పిల్లల్ని చూస్తుండరా అంటే బొమ్మల్ని 

చూస్తున్నావా? అయినా నిన్న ని ఏంలాభం? 

ఇంకొనయం ఎవరన్నాఎత్తుకు పోయారు 
కాదు! ”_ వాళ్ళావిడ రాలేనందిట, తానే 

ఇద్దరుపిల్లల్ని చెరొకవక్క ఎత్తుకొని, 
వెన క్రీ తిరిగి చూడకుండా నడిచి వెళ్తున్నాడు 
అప్పారావు కాకపోతే కాస్తతూలుతూ. * 

నొంఠిణ్ 
సప్తగిరి 



(28వ పెబి తరువాయి ) 

తరువాత సినీ నేపథ్య గాయకుడు శ్రీ ఆనంద్, కుమారి 

మండపొక శారద తమ ఆర్కెష్టై సహాయముతో అన్నమయ్య 

కీర్తనలూ; దిగిరారా; దిగిరారా; రావాలనిఉన్నది కొండకు 

అన్న పాటలు తన్మయతతో పొడి [శోతలను పరవశింప 

చేశారు. 

ముగింపురోజున అనేక వేలమంది | ప్రజలు ఉత్సవాలను 

చూడరావటం ఒక విశేషం. 

దేవస్థాన బాలమందిర్ బాలబాలికల చే శ్రీ ముదివ రి 

కొండమాచార్య ఆధ్వర్యంలో గీత 15 వ అధ్యాయ పఠనం 
జరిగింది, 

పుష్పాలంకరణలలో గెలుపొందిన వారి పేర్లు ఉద్యాన 

విభాగాధికొరి శ్రీ తమ్మణ్జ చదవగా, శ్రీమతి కుమారస్వామి 

రెడ్డి బహుమతులు అందజేశారు. 

కంచికామకోటి పీఠాధెపతులు శ్రీశ్రీశ్రీ జగద్గురు శంకరా 
చార్య స్వామివారి నుండి వచ్చిన వేదపండితులు ఆశీఃపురస్సర 

పహ మానక వ. కుమారస్వా మిరెడ్డికి, ధర్మకర్తలమండలి 
అధ్యక్షులు శ్రీ సత్యనారాయణరాజుకు అందజేశారు. కార్య 

నిర్వహణాధికారి శ్రీ కుమారస్వామిరెడ్డి కామకోటిపీఠ ప్రతినిధు 
లకు శ్రీవారి [పసాదం అందజేశారు. 

మే 1984 

శ్రీ కుమారస్వామిరెడ్డి వసంగిస్తూ ఈ స్వర్ణోత్సవాలు 
1984 సంవత్సరాంతం వరకు ఆంధ|పదేశ్లోని (ప్రతి జిల్లా 

లోనూ, ఇతర రాష్ట్రాలలోనూ మూడురోజులపొటు జరుగు 

కాయని అన్నారు. “వక్యేక సంచిక వెల: రు. 50/- నుండి 

/-'క తగ్గిస్తూ | వకటించారు. 

హిందూధర్మ రక్షణసంస్థ నిర్వహించే పురాణపబొధ 
పరీక్షలను వివరిస్తూ గత నాల్లేళ్ళలో 72 వేల మంది విద్యా 

రులు పాల్గొన్నారని, ఇక ముందు ఈ పరీక్షలలో Es 
ముడుగావచ్చిన విద్యార్థి” విద్యాభ్యాసానికయ్యే పూర్తి 
ఖర్చును దేవస్థానం భరిస్తు స్తుందని పకటించారు. 

ఈ స్వర్ణోత్సవ సన్నాహాలను పేర్కొని, 40 వెల అవ్వా 

నాలద్వారా, 20 వేల కరవ తాలద్వారా ఇంటింటిని ఆహ్వానించా 
మని అన్నారు. 

4 Wy f టీ థి 

శ్రీ విద్యానందగిరిస్వామి (ఏర్పేడు) తమ భాషణంలో 

(బహ్మవిద్య పొందేందుకు తగిన గురువు అవనరమని, నద్దు 

రువుల లక్షణాలను వివరించారు, సద్గురువుల ద్వారా బహ్మ 

జ్ఞానాన్ని పొంది సంసారాన్ని దాటవచ్చని అన్నారు. 

శుక బహ్మా_శమాధిపతులు విద్యా ప్రకాశానందగిరి 

స్వామి, ఆధ్యాత్మికశ కి కి సంపొదించటం కష్టమే ఐనా సాధన | 

ద్వారా సులభతరంచేసుకోవచ్చని అలసక్ అనర్థ హేతువని 



| అన్నారు. (కోధవళుడై నందువ న్లినే మానవుడు నిషిద్ధకర్శలను 
'చేస్తున్నాడనీ నరుడు కనీసం నరుడుగా వుండాలిన్సీ లేదా 
నారాయణుడయేందుకు (పయత్నించాలనీ అన్నారు. మోక్ష 
| మనేది ఎక ్ కడోలేదని గ్రహించ గలిగితే అదిమనలోనే వుందని 
| అన్నారు. 

డా॥ దివాకర్ల వేంకటావధాని తమ ప్రసంగంలో, భ కి 
అనేది అయిదు విధాలని, అందులో దాస్యభ క్తి ఒకటని, 

భక్తరామదాస్క్ భక్తశబరి, దీని ద్వారా ము క్రి పొందారని 
అన్నారు. 

డొ! బిరుదురాజు రామరాజు ధర్మాన్ని రక్షిస్తే అది 

మనల్ని కాపాడుతుందని వేదమహర్షి పో కమైన మనధర్మం 

అనాది అని, అట్టిమత౦ దురదృష్టవశా త్తు ఆపదల పాలౌతున్న 

దనీ ధర్మసంరక్షణ కార్య|కమంలో దేవస్థానం విశ్వహిందూ 

వరిషత్తు సహాయాన్నిపొంద్కి తన నిధులను ధర్మపచారానికి 
వినియోగించాలనికోరారు. 

శ్రీమల్లాది చం[దశేఖరళాస్త్రి మోక్షాన్ని పొందాలంటే 

ధర్మము, భ క్రిచాలా అవసరమని, భ క్తిలేని ధర్మంవల్ల కూడా 

[పయోజనంలేదని, ధర్మమూ, భ్రివల్లనే సత్ఫలితాలు 

పొందవచ్చని, దౌపది, విదుర, భీష్ముల చరిత్రలు నిరూపిం 
చాయని అన్నారు. ధర్మం అంటే ఆయావర్గాల వారికీ 

ఏర్పడ్డకర్శవ్యాలు నిర్వహించటమన్సి అంటే గృహిణి గృహిణి 
బాధ్యతలను, శిష్యుడు తన కర్తవ్యాన్ని నిర్వహించాలని 

అన్నారు. ధర్మం ఉన్నచోట కృష్ణభగవానుడు కూడాఊంటా 

డని, ఆ మహాపురుషుల బోధలను ప్రచారం చేయటంలో 

హిందూధర్మరక్షణసంస్థ పాంచజన్యపాత్ర నిర్వహిస్తున్నదని 
అన్నారు. 

దేవస్థాన (వజాసంబంధాధికారి శ్రీ రావుల సూర్యనారా 
యణమూ ర్తి, ఈ త్రయాహ్నిక (క్రతుసమా ప్తిగా వందనసమ 

రృణచే స్తూ, ఈ కార్య కమాలకు చేయూతనిచ్చి న సంస్థలకు, 
వ్యక్కులకు, పేరుపేరునా వందన సమర్పణచేశారు. 

శ్రీ దూసి బెనర్జీభాగవతార్ “పార్వతీ కల్యాణి హరి 
కథాకాలక్షీపంతో తయాహ్నిక స్వర్ణోత్సవ కార్య కమాలు 
మంగళ [పదంగా పూర్తయ్యాయి. 

ఒకపక్క భక్తులనాకర్షిస్తూ మరొకచేత భక్తులకు 
వరదానంచేస్తు న్నట్లు “శ్రీవేంక టేశ్వరస్వామి విగహంతీరు, 
మహిమ, ఈ |తయాహ్నిక స్వర్ణోత్సవం దర్శించిన వేలాది 

భక్తులకు శాశ్వతసత్య మనిపించింది. 

పలువురు పీఠాధిపతుల, మఠాధివళతుల ఆశీర్భాగ్యము, 

భక్తు లనుండి ఊవ్వె త్తుగా వచ్చిన సహకారసంపదతో ఊరే, జిత 
మైన తిరుమల తిరుపతి దేవస్థానం, సనాతనధర్మ |ప్రబోధన 
వరిరక్షణలకు మరొకసారి తనను తాను అంకితంచేసుకున్నది 
ఈ స్వర్ణోత్సవ పభసందర్భంలో, 

ia గ త్ 

వైశాఖమాస వైశిష్ట్యము 
— ర 

ద్వాదశమాసములలోను కార్తిక మాఘ 

వై శాఖమాసములు మిక్కిలి వశ స్తమైనవి. 

వై శాఖమానములో సూర్యుడు మేషరాశి 

యందుండగా నదికాని, వాప్కి కూప తటా 

కములందుకాని, స్నానమాడి జలదానము 

చేసిన మిక్కిలి ఫల పదమగును. అందుచేత 
వై శాఖమాసమందు చలివేం్యద్రములు 

కట్టించి దాహముగొన్నవారికి మంచినీరు, 
మజ్జిగయిచ్చుట మొ॥గు కార్యములచే తన 

కున్న దురితములు తొలగించుకొనుటయే 

కౌకృ తనవంశస్థులను కిల్చిషములనుండి 

కూడ విము క్త్రిపరచినవాడగును, 

వై శాఖమాసమున తృష్టతీ రుటకు జలము 

కాని, ఎండకుగొడుగు పాదాలకు పొదరక్షలు 

శరీరతాపము త్రగ్గుటకు వీవనలిచ్చుటకాని 
చేసినచో అట్టివారికి సమ స్తపావములు 

నశించుట యేకాక _బహ్మాది ముక్కోటి 

దేవతలు సంతృ ప్రిచెంది, సర్వసుఖములతో 

పొటు జన్మాంతరమున వైకుంఠపాప్తి స 

కలుగజేతురు. విసనకజ్టివిలువ బహు 

స్వల్పమే. ఐననేమిః విసనకట్టి ఏ 

మనుజుడు ఇవ్వనిరాకరించునో అట్టివానికి 

వాయురోగము సంప్రాప్వమగును. విసన 
కట్ట నిచ్చుటకు శ క్తిలేనివారు మార్గాయాస 
ముతో అలసిన వారికి కనీసం తనపై 
నున్న వలువతోనై న విసరి ఆ వ్యక్తి 

తాపము ఫ్రీర్చవలెను. 

దూది రేణువులు గాలికి యెటుల దూర 

మగునో అటులనే వైశాఖ మాసంలో 

శయ్యను, తలగడను దానముచేసిన 

అతని పొపొలు పటాపంచలగును. శయ్యా 

దానము చేయుటకశక్తు డైనచో తాటాకుల 

చాపనై న దానమిచ్చిన శేషళయనుడు 

స్వయం గావచ్చి ఆసీనుడై శయనించునని 

పఠతీతి. 

స వై శాఖం- పొయ్యిశాకం ” అన్నారు. 

వ వై శాఖమాసమున ఎండ రీక్షణముగావుండి 

మే 1984 

వేడిగాడ్పులు వీచును. కాన తాపోపశమన 
నిమిత్తం ఫలములు పానకము, 

బెల్లంకలిపిన దోసవండు, చెజకుముక్కలు, 

చక్కెర కలిపిన మామిడి పండ్లరసము, 
వడపప్పు, పనసతొనలు దానమిచ్చిన, గొప్ప 

పుణ్యవంతు లె భోగము రాజతుల్య 

అనుభవించును. 

వై శాఖమాసమున నది తదితర జలా 

శయములలో స్నానం చేయవలెను కాని, 

యింటివద్ద ఘటములోని నీటితో చేయరాదు, 

అటుల మొండివై ఖరితో చేయువారు మరు 

జన్మలో కుక్కలై తిరుగుదురు అని శాస్త్రం, 

జీవితం బుద్భ్బుదపాయం. ఏ నిమిషా 

నికేమి జరుగునో తెలియదు. కాళ్ళు సేతులు 
సరియైన స్థితిలో వున్నపుడే తీర్థ్ణయా(తలు 

సివించి శ్రీహరిని నమస్కరించగలం, 

నాలుకతో స్తో త్రంచేయగలం. భగవన్మూ . 

ర్తిని కనులార చూడగలము. వృద్ధాప్య 

ములో చేయవచ్చునులే అని వుపే క్షించీనచో 
హఠాత్తుగా వాత, పిత్త, శ్లేష్మములు అడ్డు 

పడి నోటమాటరాక కాళ్ళు, కరములాడక 

పోవచ్చును. కాన ఆరోగ్యవంతునిగా 
వున్నపుడే వతములాచరించినచో నష్టమే 
మియు కలుగదు. 

ఏ మానవుడు వై శాఖ మాస్తవతమును 
నిర్ణ క్ష్యథా వముతో చూచునో, ఎవడు రేపు, 

మాపుయని కాలయాపన చేయునో, 

ఏనరుడు లోభత్వముచే దాన ధర్మములకు 

వెనుకంజపేయునో, అట్టివారు కాకి కిరి, 

కుక్క మున్నగు నీచ జన్మలెత్తి నరక కూప 
ములనుండి బయటపడజాలరు, 

శ్రీమన్నారాయణుని పూజలు సలుపుటకు 

ఏయే బుతువులు, కాలములు మంచివో 

నిర్ణ యింవబడీవున్న వి, వర్షాకాలమున వరద 

బురదలుండుటచే జనులకు పూజాపునస్కార 

ములు సల్పుటకు ఆటంకములు కల్గును, 

దాని తర్వాతిది చలికాలము. చన్నీటీస్నాన 

మన్న(పజలు ఉత్సాహము చూపరు. స్నాన 

దానములుశేయరు. ఇక ఎండాకాలము 

అనగా వై శాఖమాసము. ఈనెల అన్ని 

విధాల (శేయస్కరమైనది. కనుక వై శాఖ 
మాసమన్న శ్రీహరికి పీతి పాతమైనది. 
ఈ మాసములో సమ స్తఫలములు, వస్తు 

వులు లభించును. దానధర్మములకు అను 

వై నకాలము. 

వై శాఖ మాసమున సూర్యుడు మెషరాశి 

యందు చేరినతోడనే పుణ్యకాలమారంభ 

మగును. అత్తటి శ్రీమన్నారాయణుడు లక్ష్మీ 
దేవితోడను, దేవగణంతోడను దివినుండి 

భువికి దిగి ప్రతియిల్లు శోధించును. ఎవడు 

వై శాఖమాసములో స్నా నసంధ్యాదికములు 

చేసి పండ్లు, భోజనము, ఛతము, 
పొదరక్షలు, శయ్య, తలగడ, విసనకళ్టి, 

జలపానము, గుడము, పరిమళ (ద్రవ్యము 

మొ॥ నవి దానముచేయునో వానికీ పరం 

ధాముడు సక లై శ్వర్యములు, వంశాభివృద్ధి 

కలుగజేసి జన్మాంతరమున తన సన్నిధిని 
చేర్చుకొనును. 

ఎవరైతే వై శాఖమాసములో విమ 
మూర్తికి దధ్యోజనము నై వేద్యముగా 
పెట్టుటకాని, (బాహ్మణునకు అన్న దానము 

కాని చేయడో అతడు పిశాచ రూపమున 
పీడింపబడును,. 

వై శాఖ ఖద్ధతదియను అక్షయతదియ 
అందురు. అనాడు చేసిన పితృదేవతల 

గ్రాద్ధ కర్మలకు విష్ణుమూర్తి సంత్రసించి 

విశేషఫలము నిచ్చును. అంతేకాక అనాటి 
దానములకు అనంతఫలములు కల్లును. 

వై శాఖమాసములో అనుదినము ఉద 

యముననే లేచి, నదీస్నానముచేస్తి హరి 

హరాదులను ధ్యానించి, శక్తికొలది ఐదు 

తమలపాకులు ఒక పోకచెర్క, లవంగపట్ట, 

పూలతో స్రద్చాహ్మణునకు యిచ్చి నమస్మ 

రించినచో నిస్స్పంతులకు సంతానమూ, 

దీర్భాయురారోగ్యములు చేకూరును. 

అంతియకాక సకల సౌభాగ్యములు 

కల్లి సంతానవృద్ధి గోసంపద భూసంవద 

లున్ను కల్లును. అవివాహితులు నిత్యం 

తాంబూలం దానం చేసినచో సుగుణవతి 

సొభాగ్యవతియగు స్త్రీ భార్యగా లభించును. 

ఆ స్టీని వ్యాజ్యములో కోల్ళోయినవారు 

తొంబూలదానము చేసినచో నష్టపోయిన 

ధనము తిరిగి పొందుదురు, 

వైశాఖ, కార్తిక మాఘ, ఏ మాస 

మందై నను నూలువస్త్రము, సట్టువస్త్రము, 

ఉన్ని, శాలువ మొ॥ నవి దానమిచ్చినచో 

ఆ జన్మమందేకాక, జన్మజన్మలకు ఆ దాన 

ఫలము వలన శుభములుకల్లి అన్నవస్త్రము 

అకు లోటుండదు, వెనుక జన్మలో 

దౌవది వస్త్రదానము చేసిన ఫలితంగా 

వస్త్రాపహరణ సమయమున శ్రీకృష్ణుడు 
వలువలనిచ్చి తులువల బారినుండి పొంచా 

లీని కాపొడినాడు. 

కలియుగ వై కుంఠమని వాసిగాంచిన 

శ్రీ తిరుమల తిరుపతి క్షేత్రమందు శ్రీ వేంక 
టేశ్వరస్వామి సన్నిధి యందును, శ్రీ జగ 
న్నాథమందును వై శాఖమంతయు భ కక్రితో 

వీష్ణుమూ ర్తిని సేవించి విధివిధాయకముగా 
(వతమాచరించి సద్బాహ్మణునకు గో, భూ, 
హిరణ్య, సాలగామ్క ఫల, పుష్ప, అన్న, 

వస్త్ర తాంబూలాది దానధర్మములు చేసినచో 

సకల కామితార్థ మనోవాంఛలు యీజేరును, 

వై శాఖమాసము యొక్క 90 రోజులలో 

యే ఒక్కధినము నై నను నదీ స్నానము 

చేసి, విష్ణుమూర్తిని తులసీ దళములతో 

పూజించి, విష్ణుపురాణము ఆలకించినయెడల 

(బ్రహ్మహత్య, గోహత్య, శితహత్య, పర 

ధనాపహరణ, మాంసభక్షణ, సురాపొనము 

మొ॥లగు అత్యాచారము లన్నియు 

నశించును. 

మాఘమాసమువలె వైశాఖమాసము 

లోను వివాహములు ముమ్మరముగా జరు 

గును, 

వైశాఖమాస పక్ష పక్షమందలి (త్రయో 
దశ్శీ చతుర్దశి, పౌర్ణమాసి-అను, యీమూడు 
తిథులు అతి (ప్రధానమైన పుణ్యదినములు. 

మాసవునికున్న సమస్త దుష్టృతములు 

నశింపజియుటలో యీ మూడు తిథులకు 

(ప్రత్యేకత కలదు వై శాఖజద్ధ పౌర్ణమినాడు 

స్నానం చేయుటకు సామర్ధ్యం లేని మను 
జుడీ మూడు తిథులలో యే 8థి 
యంద నను నదీస్నాన మాచరించిన 

యెడల సంపూర్ణమాస ఫలము పొందగలరు. 

పూర్వము దేవదానవులు పొలసం[ద 

మును మథించినప్పుడు అందుండి .అమృ 

తము వై శాఖశుద్ధ ఏకాదశినాడు వచ్చెనట. 

దానిని విష్ణుమూర్తి భద్రపరచి వై శాఖ 
శుద్ధ తయోదశినాడు దేవతలచేత (తాగిం 
చెను. జగత్కర్తయైన ఆ మహా విష్ణువు 
దేవతల విరోధులును, |కూరులును అగు 
అసురులను వై శాఖ శుద్ధ చతుర్దశినాడు 

సంహరించెను. రాక్షసుల సంహారానంత 

రం దేవతలు తిరిగి వై శాఖ శుద్ధ పూర్ణిమ 

నాడు స్వర్గాధిపత్యమును పొందిరి. దేవతలు 

యీమూడు తిథులలోనే ఘన విజయములు 

పొందుటచేత _ [తయోదశి, చతుర్దశి, పర్ణ 

మాసి దినములను గొప్ప ఫలదాయక దిన 
ములుగా నిర్ణయించి వున్నారు. 

వై శాఖశుద్ధపూర్ణిమనాడు ఒర సద్బాహ్మ 

ణునకు పప్పు, పరమాన్నములతో భోజన 
మీడిన కీ రివంతుడగు పుత్రుని బడయ 

గలడు, [తయోదశి, చతుర్దశి, పౌర్ణమాసి 

తిథులందు గీతా పారాయణము చేసినచో 
వేయి అశ్వమేధ యాగములు చేసినంత 
ఫలముకల్లును. పుణ్యప్రదమైన యామూడు 

దినములలోను విష్ణుసహస్ర నామ స్తోత 

పారాయణం వలన వచ్చుఫలమును వర్ణింప 

(బహ్మక్రైనను శక్యముకాదు. * 

(వై శాఖపురాణము ఆధారంగా) 

= తేల్కర్ శంకర రొవ్ 

(2వ పేజి తరువాయి 

వారి $ గంటలకల్లా మాను చేరేవారు. 

మరి కరెంటుతో బళ్ళు నడిచే రోజుల్లో ఈ 
18 గంటల (ప్రయాణం అన్యాయమనే 

చెప్పాలి. కనుక ఈ బండి పయాణకాలాన్ని 

వ్ర అ. గనం పొసింజరు అన్నంత 

మ్మాతాన _ప్రత్యస్టుషన్లోను గంటలకొద్ది పడి 
వుండాలనీ నియేమం లేదుకదా ! అవసర 
మైతే దిన్ని ఫాస్టు పాసింజరుగా మార్చి 

ప్రయాజకొలాన్ని 18 గంటలకు పరిమితం 

చేస్టే మంచిది. 

తిరుపతి ఒంగోలు పాసింజరును విజయ 

వాడ వరకు పొడిగి స్తై మంచిదని లోగడ 
సూచించటం జరిగింది. ఆధికారికంగా ఈ 

మార్చు జరిగినట్లు కన్బ్సడదు. ఒంగోలులో 

ఒక గంటకుమించి ఆగని విధంగా సుమారు 

ఫ్ గంటలలోపల విజయవాడ చేరే విధంగా 
మారి స్తే ప్రయాణీకులకు పాలుపోసినంత. 
ఖః 

(వస్తుతం విజయవాడ బీటగుంటల 

నడుమ ఒక పాసింజరు నడుస్తున్నది. 

దాన్ని గూడూరువరకు పొడిగి స్త గూడూరు 

విజయవాడల నడుమ మరొకబండి ఏర్పడి 

నట్ల వుతుంది. వేగం పెంచితే మరీ మంచిది, 

ఇక మీటరు గేజిలో తిరుపతి రామేశ్వ 

రంల నడుమ ఎక్స్ పెస్గా నడుపగలిగితే 
చాల ఉత్తమంగా వుంటుంది. శివకేశవ 

క్షేత్రాలకు (పత్యేక సంధానం ఏర్పాటు చేసి 
నట్లౌతుంది. 

పూరీ ఎక్స్పెస్గా రాకముందు తిరుపతి 
మచిలీపట్నంల మధ్య ఒక పాసింజర్ 

ఉండేది. ఇప్పుడు ఇన్ని రై ళ్ళున్నా మచిలీ 
పట్నం వైపు ఇబ్బంది అలాగే వుండి 

పోయింది. అందువల్ల కాకినాడ తిరుపతి 

పాసింజర్లకు విజయవాడలో కలిపే విధంగా 

మచిలీపట్నం నుండి ఒకటి రెండు పెట్టెలు 
వేయగలిగితే చాలా సౌకర్యంగా వుంటుంది. 

ఇప్పుడు తిరుపతి హైదరాబాద్ల నడుమ 

ఉఊదయం బండి ఒకటున్నది కనుక తిరుపతి 

నుండి హౌరాకు ఒక్ పెట్టె తగిలించి విజయ 

వాడలో ఈస్ట్కోస్ట్ ఎక్స్పెస్కు కలిపే 
ఏర్పాటు జరిగితే తిరుపతినుండి కలకత్తా 
వరకు నేరుగా పయాణసొకర్యం ఏర్పడు 
తుంది. 

ఇంతకంఠశోషకు కారణం. అన్నీ పెరుగు 
తున్న ఈ రోజుల్లో య్యాతికుడు ఎక్కిదిగే 
ప్రయాణాలు చేయలేడు. కనుక వీలై నంత 
వరకు సరాసరి సౌకర్యాలు ఏర్పాటు చేయ 

గలిగితే మనుష్యుల తృ ప్తిలోనే మాధవుణ్ణి 
చూచుకోవచ్చు. అదీ సంగతి. 
నాగరాద్ Ba తిరుపతి, 

సపగిరి 
జీ 



వార్తాలప 
వసంతోత్సవం 

గత ఏపిల్ 13, 14, 15 తేదిల్లో తీరు 

మల శ్రీవారికీ వసంతోత్సవాలు ఘనంగా 

నిర్వహింపబడ్డాయి. ఈ ఉత్సవాలలో 

చివరిరోజైన చై త్రతద్దపొర్ణమి (ఏపిల్ 
15 నాడు శ్రీ మలయప్పస్వామిని శ్రీదేవి, 
భూదేవులతో బంగారు తిరుచ్చిలో వసంత 

మండపానికి వేంచేపు చేశారు. శ్రీ స్వామితో 

పొటు శ్రీకృష్ణ, రుక్మిణి సీతారామలక్ష్మణ, 

ఆంజనేయస్వామి ఉత్పవమూర్తులను 

కూడ వసంత్రమండపానికి తీసుకొచ్చారు. 
తదనంతరం స్నపన తిరుమంజనం, విశేష 
సమర్పణ కార్యకమాలు జరిగాయి. ఆ 

సాయం|త్రం పురవీథులలో శ్రీవారిని ఊరే 
గించారు. దేవస్థాన కార్యనిర్వ హణాధికారీ 
శ్రీ జి. కుమారస్వామిరెడ్డి తదితరులు 
పాల్గొని పర్యవేక్షించారు. ఈ మూడు 
రోజుల ఉత్సవాల్లో వేలాది భక్తులు 

పాల్గొన్నారు. 

డొక రేటు బిరుదం 
రు 

పసిపొపలు చేతులు చాచినట్లుగా కలు 

వలు పూచినట్లుగా కవిత్వం చెప్పగల సహజ 

ia Arias, 2 

కవి శ్రీ కరుణశ్రీ జంధ్యాల పాపయ్యశాస్త్రి, 
కి, తి. దేవస్థానంలో పోతనభాగవతమును 

శిష్టవ్యవహారభాషలో ము[దించుటకుగాను 
సంపాదకులుగా వుంటున్న వీరికి శ్రీ వేంక 

టేశ్వర విశ్వవిద్యాలయంవారు డాక్టరేటు 

గౌరవ బిరుదాన్నిచ్చి సన్మానించడం ఎంతో 

ముదావహం ! 

అన్న మాచార్య వర్థంతి 

కరీంనగరుజిల్లా కాశ్శిరిగడ్డలో మార్చి 
29 న “శ్రీ ఘంటసాల సంగీత కళాసమితి” 

ఆధ్వర్యంలో స్థానిక యంకమ్మ తోటలోని 

శ్రీవేంకటేశ్వర ఆలయంలో అన్నమాచార్య 

వర్థంతి చేశారు. పలువురు వ్యక్తులు ఊపన్య 

సించారు, గాయని గాయకులు అన్నమయ్య 

కీర్తనలు పాడారు. కార్యదర్శి పి, వి. 

ఎస్, ఎస్, శర్మ వందన సమర్పణతో పై 

కార్యకమాలు జయ్మపదంగా ముగిశాయి. 

అన్నమాచార్య వర్ధంతి 

తిరుపతి అన్న మాచార్య కళానుంది 

రంలో గత మార్చి 29, 30, 31 తేదీలలో 

డి. తి, దేవస్థానాల ఆధ్వర్యంలో తాళ్ళపాక 

అన్నమాచార్యుల వర్ధంత్యుత్సవాలు నిర్వ 

హింపబడ్డాయి. మొదటిరోజు ఉదయం 

స్థానిక శ్రీ కోదండరామస్వామి ఉత్సవర్లు, 

రెండవరోజు ఉదయం స్థానిక శ్రీ గోవింద 

రాజస్వామి ఉత్సవర్లు సభాస్థలికి వేంచే 

యడం ఈ ఉత్సవాల్లో ఒక (ప్రత్యేకత, 

అన్నమాచార్య వాజ్మయ (పాజెక్టు 

ప్రత్యేకాధికారి (శీ గౌరి పెద్ది రామసుబ్బశర్మ 
వార్షిక నివేదికను సమర్పించారు. ఈ 

మూడు రోజులలో (ప్రముఖుల ఊసన్యా 

సాలు, సంగీత కచ్చేరీలు నిర్వహించారు, 

(4వ వేడి తరువాయి) 

చెప్పదలచుకొన్న మాటను ఉతరోతర్ర ఆలోచవకుపకరి౦చే ధ్వనితో చెప్పటం ఒక విశష్ట విద్య. అందులో కూడా 

ఆంజనేయుడు అఖండపండితుగు. లంకంతటా చాటిన. *'దాసోఒవా౦ కోనలేం[దస్య రామస్యాకి ష కర్మణః” అన్న శోకం ఓక్ 

ఊత్రమ ధ్వవే అని చెప్పాలి. నేను రాముని సేవకుడను అన్న౦దువల్లి వయోజనం సిద్ధించదు కనుక, రాఎణుని తోకతో బంధించి 

వాల్లు సముద్రాలు (తీవ్సీన్ వాలి (అంతటి బలనంపన్నుడు) తమ్ముడు సుగ్రీవుని మంతివైన వేను రాముని సేవకుడను. అంటే నరుడైన 

రాముడు ఎంతటి బలపర్యాకమసంపన్నుడో ఊహే అర్థమయ్యే విషయం. 

ఇలా ఎంతెనా చెప్పవచ్చు. ఎన్నైనా చెప్పవచ్చు. ఏమి నేర్చుకుంటామన్న ప్రశ్న? రావణాంతఃపుర స్త్రీలను వివిధా వస్థలలో 

చూచినా మనస్సు చలించక పోవటం ఆ౦జనేయన్వామిశ్తే చెల్లింది. మరి మన౦ నాటినుండి వేటి వరకు రాక్షసత్వమే నేర్చుకున్నాం 

కావి రక్షకత్వ౦ నేర్చుకోలేదు. మనలోని రాక్షసులు మాయమయ్యే వరకు మనకిదే శరణ్యం, 

మనోజవం మారుతతుల్య వేగం 

జితేంద్రియం బుద్ధిమతాం వరిష్టమ్ | 

వాతాత్మజం" వానరయూథ ముఖ్యం 

శ్రీరామదూతం శిరసా నమామి ॥ 

Edited and Published on behalf of the T. T. Devasthanams by K. Subba Rao, M A., aad Printed at T.T.D. Press 

by M. Vinayakumar Reddy, LP.T.. Manager, T.T.D. Press. Tiruvat:. 

